
Алғы сөз

Бұл оқулық жоғарғы оқу орындарының «Биология» мамандығының студенттеріне арналып құрастырылған.



Ұсынылып отырылған оқулықтың негізгі мақсаты студенттерге дәрілік өсімдіктердің ботаникалық сипатын, өсетін жерлерін, химиялық құрамын, фармакологиялық қасиеттерін үйрету болып табылады.


Оқу құралда дәрілік өсімдіктерге қысқаша ботаникалық сипаттама, экологиялық- фитоценотикалық түсінік берілген, олардың қоры, таралу аймағы, химиялық құрамы, қолданылу жайындағы деректер келтірілген.  



Оқу-әдістемелік құралда «Дәрілік өсімдіктер» пәнінің мынандай тақырыптары қарастырылған: «Дәрілік өсімдіктер туралы жалпы түсінік», «Дәрілік өсімдіктер құрамына кіретін биологиялық активті    заттар», «Дәрілік ретінде пайдаланылатын мәдени дақылдар», «Дәрілік өсімдіктерді жерсіндіру» «Дәрілік өсімдіктердің ботаникалық сипаттамасы». Әр тақырып соңында республика флорасындағы дәрілік өсімдіктердің көп қолданылатын түрлер тізімі берілген.   


Бұл құралға Қазақстан аймағындағы дәрілік өсімдіктердің қоры мен таралу және дәрілік флораның сан түрлілігін анықтау бағытындағы зерттеу жұмыстары кіргізілген.




Студенттерге дәрілік өсімдіктерді өсіріп- өндірудің озат технологияларын қазіргі жаңа оқу түріне негіздеп зертханалық жұмыстарды, өзбетінше орындайтын тапсырмаларды, тест сұрақтарын үйрету қажет болғандықтан көптеген жаңа материалдар енгізілген.


 Осы еңбекті қолдана отырып, студенттер дәрілік өсімдіктердің маңызын, морфологиялық құрылысын, биологиялық ерекшеліктерін меңгере отырып, түрлік құрамын анықтауды, системадағы орнын анықтаушы белгілерді, гербарийге жинауды, этикеткалауды және кептіруді, салыстырмалы морфологиялық тәсілді өз бетімен анықтауды үйренеді.

Дәрілік өсімдіктер туралы жалпы түсінік
Қазақстан флорасы пайдалы өсімдіктерге, оның ішінде ерекше маңызды болып саналатын дәрілік өсімдіктерге бай.
       Жер бетінде шипалық қасиетке ие алуан түрлі өсімдіктер өседі. Осынау әрқилы географиялық аймақта қоныс тепкен емдік, шипалық қасиеттері алуан түрлі өсімдіктерді адам баласы ерте кезден-ақ өз қажетіне жаратып келеді. Тіпті осыдан үш мың жыл бұрын-ақ кейбір шығыс елдерінде қазіргі қолданылып жүрген дәрілік өсімдіктердің бірсыпырасы белгілі болған.

       Дәрілік өсімдіктер жайында тұңғыш рет біздің дәуірімізге дейінгі ертедегі грек дәрігері Гиппократ (460-377) белгілі еңбек жазды. Ол өсімдіктің қай бөлігі болса да пайдалы, оларды ауруды емдеу мақсатына кеңінен қолдануға болады деп есептеді. Сондай-ақ ол өз дәуірінде қолданылған екі жүзден астам өсімдікке сипаттама жасады. Бірақ ғалым сол сипатталынып отырған өсімдіктерде неліктен шипалық қасиет болатынын айтып бере алған жоқ. Бұл мәселеге арада алты ғасыр өткен соң барып, біздің дәуіріміздің екінші ғасырында ғана Рим дәрігері Гален алғаш рет жауап берді. Ол өсімдіктерде шипалық қасиеттердің болуы олардың құрамындағы белгілі бір заттардың қасиетіне байланысты екенін анықтады. Ол сонымен бірге бұл заттарды қалай бөліп алуға болатынын көрсете отырып, тұңғыш рет науқастарды өсімдіктің қайнатындысымен, шырынымен, тұнбасымен, ұнтағымен және одан жасалған дәрімен емдеді.

        XVI ғасырда алғаш рет Парацельс атты атақты дәрігер шипалық қасиеті бар өсімдіктерге химиялық анализ жасады. Ол да өсімдіктің емдік қасиеті оның құрамындағы кейбір заттарға байланысты екендігіне баса назар аудара отырып, сол заттарды таза күйінде алуға күш салды.

       Дәрілік өсімдіктер Россияда да өте ерте кезден бастап қолданыла бастаған. XVI ғасырдың аяғында дәрілік өсімдіктер жайындағы кітаптар латын және неміс тілдерінен орысшаға аударылды. Москвада сол тұста көпшілік пайдалануға болатын «Кешегі және бүгінгі дәрілік өсімдіктер» деп аталатын кітап құрастырылды.

        Ал дәрілік өсімдіктерді зерттеу ісі XVIII-XIX бұрынғы ғасырларда қолға алынып, 1878 жылы Н.И.Анненков «Ботаникалық сөздік» атты кітап құрастырды. Белгілі орыс агрономы А.Т.Болотов «Экономикалық дүкен» атты журнал шығарып, дәрілік өсімдіктер туралы көптеген мақалалар жариялады. 1912 жылы профессор В.К.Варлихтың «Орыстың дәрілік өсімдіктері» атты еңбегі жарық көрді. Кейінірек С.П.Боткин, Ф.И.Иноземцев сияқты көрнекті ғалымдар сияқты көрнекті ғалымдар қазіргі кезде бүкіл дүние жүзінде жүрек ауруларын емдеуге пайдаланылып жүрген жалынгүл және меруертгүл тәрізді тамаша өсімдіктерді ғылыми медицинаға енгізді.

       Дегенмен патшалық Россияда дәрілік өсімдіктерді пайдалану ісі ойдағыдай болған емес. Ұлы октябрь социалистік революциясынан кейін ғана біздің елімізде шипалы шөптерді зерттеу ісі кең қанат жайып, мемлекеттік маңызға ие болды. 1921 жылы Бұрынғы Халық Комиссарлары Советі дәрілік өсімдіктерді жинау туралы декрет қабылдады. Ал 1925 жылы дәрілік өсімдіктер жөнінде тұңғыш рет Бүкілодақтық кеңес болып өтті. Міне, содан бері бұл салада біздің елімізде біршама жұмыстар жүзеге асырылды. Қазіргі таңда дәрілік өсімдіктерді зерттеумен алуан түрлі мамандық иелері-ботаниктер мен фармацевтер, фармакологтар мен әр түрлі мамандықтағы дәрігерлер шұғылдануда. Бүкілодақтық дәрілік және хош иісті өсімдіктер институты (ВИЛАР), Бүкілодақтық химия-фармацевтика ғылыми-зерттеу институты (ВНИХФИ), Денсаулық сақтау министірлігінің аптека ғылыми-зерттеу институты (ЦАНИИ) сияқты көптеген ғылыми-зерттеу институттары жемісті жұмыстар жүргізуде. Москва, Киев, Харьков, Томск, Шымкент және басқа да көптеген ірі қалаларда арнаулы фармацевтика институттары құрылды.

       Өсімдіктердің шипалық қасиеттері сонымен қатар, ботаникалық бақтарда, көптеген жоғары оқу орындарының кафедраларында және аптекалық мекемелерде де зерттеліп келеді. Шипалық қасиеті бар жаңа өсімдіктерді тауып, зерттеуде Бүкілодақтық ауыл шаруашылығы ғылыми-техникалық қоғамының дәрілік өсімдіктер секциясы да көп іс тындырып отыр.

Пысықтау сұрақтары:
1 Дәрілік өсімдіктер туралы ең алғаш кім еңбек жазды?

2 Қазақстанда дәрілік өсімдіктер туралы кімнің еңбектерін атауға болады?

3 Қазіргі таңда дәрілік өсімдіктерді  ғылыми зерттеу институттарын атаңыз?

Дәрілік өсімдіктер құрамына кіретін биологиялық активті заттар

 Тағамдық өсімдіктердің (көкөніс, жидек, жеміс, татымды өсімдіктер) шипалы құрамы аса мол. Олардың емдік қазынасында сан-алуан физиологиялық сергек компоненттер көп: организмде дұрыс зат алмасуын үзбей қолдап отыруға қажетті витаминдер, минералды тұздар мен микроэлементтер, тіршілікке зиянды заттарды организмнен шығаруға әсер ететін пектиндер, ауру тудыратын көптеген микроорганизмдерді жойып жібере алатын фитоциндер және тағы басқалар.

Заттардың осы шипалы қосындысында өсімдік витаминдері – тамақтың өте-мөте бағалы факторлары басты орын алады. Жұртқа мәлім, витаминдер аз мөлшерімен-ақ әсер етеді, ал олар жетімсіз болса, онда зат алмасуының бұзылуына, нерв жүйесінің дұрыс қызмет істемеуіне және де басқа да шалдығуларға байланысты бірқатар айтулы аурулар пайда болады. Көптеген витаминдердің жоғарғы биологиялық әсерлігі мынада: олар белоктық, көміртегіндік және басқа да метаболикалық процестерді катализдейтін фермент жүйесінің құрамды бөлігі болып табылады. Бірқатар витаминдердің әсер ету диапазонының кейде кеңдігі сонша, олардың ерекшелігін айтып жеткізу қиын, әртүрлі витаминдердің әсер ету күші бірінен-бірі асып жатады, сондықтан олардың бір-бірін сүйейтінін, ауыстыратынын байқауға болады.

Витаминдерді қолдану әдісі тегінде витамин профилактикасына байланысты жасалынады.

Қазіргі кезде кейде химиялық таза табиғи немесе синтетикалық дәрі-дәрмек қолданылады, бірақ витаминдерге бай қайсыбір өсімдіктерді (жас немесе кепкен күйінде) қолдану жақсы нәтиже беріп жүр, өйткені оларда витаминдер жиынтығы мен тұздардың болуы өзара әсер ету күшін ұлғайта түседі.

С витамині (аскорбин қышқылы) өсімдіктерде өте көп кездеседі, ол өсімдіктің көк бөлігінде жинақталып, құралатындардың қатарына жатады. С витаминіне мыналар бай: тағамдық көктің барлық түрлері – көк пияз, аскөк, ақжелкен (петрушка), балдыркөк, салат, саумалдық, қымыздық; жидек пен  жеміс дақылдары – итмұрын, шырғанақ, қара қарақат, бүлдірген, қарлыған, алма (пісіп жетпегені) және грек жаңғағының жапырақтары; көкөніс өсімдіктерінен – көкөніс қызыл бұрышы мен қабықты бұрыш; сирек кездесетін жер асты жемістілері – желкек, шомыр; ал жабайы өсімдіктердің ішінен қалақайды, ерменді (ащы жусан) атауға болады, бұларда да С витамині көп. С витамині консервлегенде де жақсы сақталады, сондықтан қысты күні томат-пастаны, жасыл бұрышты, шпинат- пюрені, ішіне фарш салынған бұрышты  пайдалануға болады. С витамині мұздатылған жидекте жақсы сақталады, бірақ оны мұзы ерігеннен кейін сол сәтте тамаққа салу керек. Бұл витаминінің жақсы сақталуына өніп-өсу жағдайының, өніп-өсу кезеңінің, сақтау тәсілі мен мерзімінің үлкен мәні бар. Мәселен, С витамині төмен температурада басқа витаминдерге қарағанда анағұрлым шапшаң қалыптасады, ал құрғақшылық жағдайда аскорбин қышқылының құрамы азаяды. Бұрышқа өсіп келе жатқан кезде жиі-жиі су құйса, онда С витаминінің көбірек жинақталатыны байқалады.

С витамині тканьдардың тыныс алу процесіне, қан тамырларының қоректенуіне қатысады, белок пен майдың сіңуін жақсартады. Ол организмнің дұрыс дамуына мүмкіндік береді, қоршаған ортаның қолайсыз әсер етуіне қарсылықты, жұқпалы ауруларға деген төзімділікті күшейтеді, жұмыс істеу қабілетін арттырып, шаршап –қажуды азайтады.

С витаминіне бай өсімдіктер құрқұлақты жазады, атеросклероздың өршуін тоқтатады, жарақаттардың жазылуын тездетеді. Оларды сондай-ақ тұмау, баспа, сарп, өкпе қабыну ауруларына қарсы пайдаланады. Организмде аскорбин қышқылының жетіспеуі бірқатар ауруларға шалдықтырады: тез шаршайтын болады, бас ауырады, ұйқы басады, тәбеті қашып, тіс еті іседі, қан ағады, тканьдер қанталайды, ал аскорбин қышқылы мүлде болмаса, онда құрқұлақтың өршуіне әкеліп соғады. Ересек организмге қажетті С витаминінің тәуліктік дозасы – 60-70 мг. 

Р витамині («Permeare» деген латын сөзінен алынған) тек қана өсімдіктерден табылған. Р витамині С витаминімен қосылғанда жақсы әсер етеді, оның бойға сіңімділігін арттырады, оны қышқылдандырудан алдын ала сақтандырады деген де ұғым бар. Р және С витаминдері зат алмасуының көптеген процестеріне қатысады да әдетте сонда бас қосады. Сондықтан Р витамині аскорбин қышқылына бай өсімдіктерде (итмұрын, қара қарақат, қарлыған, бұрыш, капуста, көп қабатты пияз, кресс- салат, фенхель) көп болады. Соңғы кезде Р витамині сергек білінетін заттарды іздеудің арқасында флавондар, катехиндар, антоциандар, лейкоантоциандар болып табылатын көп топтарын анықтауға мүмкіндік туды.

С және Р витаминдерінің жиынтығы организмдерде аса уақ қан тамырлары –капиллярлардың қабырғасын нығайтуға септігін тигізеді, оның өткізімділігін қалыпқа келтіреді. Р және сол тектес витаминдерді аскорбин қышқылымен қосып, қан өтетін капиллярлардың өткізімінің ұлғаюына, олардың осалдануына байланысты болатын ауруларды – құрқұлақты, скарлатинаны, қызылшаны, гипертония ауруларын емдеуге, сондай-ақ рентгенотерапия мен радиотерапияға қолданады. Р витаминінің тәуліктік қажеттігі 200 мг шамасында.

В – тобының витаминдері. Бұл әртүрлі қоспалар, бұлардың әрқайсысы өзіндік қасиеттері бар, ерекше витаминдер. 

В1 витамині (тиамин) көптеген өсімдіктерде, өнектерде, дәндерде (атап айтқанда, бұршақ тұқымдастардың ішінде – көп ұсақ бұршақта), көкөніс дақылдарында (картоп пен сәбізде), татымды өсімдіктерде (пияздың кейбір түрлерінде – батунда, порейде, көп қабатты пиязда), бұрышта, балдыркөкте, салатта, аскөкте, фенхельде кездеседі. Оны С витаминімен бірге пайдалану керек. В1 витамині нерв жүйесінің қызметінде үлкен роль атқарады, жүрек бұлшық еттері мен ішек-қарын жолдарының дұрыс жұмыс істеуі үшін өте қажет. Мұның болмауы немесе жетімсіз болуы көміртегі мен май алмасуын бұзады, нерв жүйесінің ауруларына шалдықтырады. Тәуліктік қажеттігі -1-3 мг.

В2 витамині (рибофлавин) көкөніс өсімдіктерінде (сәбізде, жуада, кресс-салатта, ақжелкенде), фасоль мен жасымықта, жүгері дәнінде, сондай-ақ жеміс дақылдарында – алхорыда, шиеде, өрікте, итмұрында болады. В2 витаминінің шипалы болуы үшін В1 және В6 витаминдері қажет. Бұл витаминнің қажеттігі суық түскен немесе күн көзі күшті сәуле шашқан кезде анағұрлым арта түседі.

В2 витаминінің жетімсіздігі ішек-қарын қызметіне теріс әсерін тигізеді, көз ауырады, нерв жүйесі жұқарады, шаш ерте ағара бастайды. Тәуліктік қажеттігі – 3 мг.

В3 витамині (пантотен қышқылы) жидектерде (қара қарақатта, таңқурайда, бүлдіргенде), жемістерде (өрікте, шиеде), көкөністерде (көк бұршақта, картопта, түсті капустада, томатта, сәбізде), татымдыларда (ақжелкенде, пиязда) және салат өсімдіктерде (қояншөпте) болады. Ол метаболизмнің – белоктық, көміртегіндік және басқа да көптеген процестеріне қатысады. Бұл витаминнің клиникалық жетімсіздігінен бойдың өсуі баяулайды, тері бұзылады, шаш ағарады, ішек-қарын жолдарының, нерв жүйесінің қызметі (ұйқы қашу) нашарлайды. Тәуліктік қажеттігі -2-3 мг. 

В6 витамині (пиридоксин) көкөніс өсімдіктері ішінен картопта, жүгері дәнінде, алхоры, қарақат, шырғанақ жемістерінде, алмада болады. Оның организмде жетіспеуі анемия (қан аздық), дерматит (терінің қабынуы), тырысу ауруларына шалдықтырады.

В9 витамині немесе фолий қышқылы (антианемиялық фактор). Бұл витамин бірінші рет шпинат жапырақтарынан алынды (аты латынның folint – жапырақ деген сөзінен шыққан). Өсімдіктердің көк бөлігінде, сондай-ақ капустада, қарлығанда болады. Фолий қышқылы темірмен бірге қанның жасалу қызметін күшейтеді, анемияға шалдыққанда өте пайдалы. Тәуліктік қажеттігі – 1 мг.

В12 витамині (кобаламин) молекулінде кобальт бар. Қан түзу мүшелеріне жақсы әсер етеді, бірқатар тері ауруларына, сәуле ауруларына пайдалы.

РР витамині (ниацин) пеллаградан сақтандырады және оны емдейді. Ол картопта, батун-пиязда, бұрышта, капустада, сәбізде, ақжелкенде, аскөкте, фенхельде, өрікте, шабдалыда, алхорыда, таңқурайда, бүлдіргенде, қарлығанда, қарақатта көп болады. Тәуліктік қажеттігі – 5 мг.

А витамині. Өсімдіктерде провитаминдер – ол құралатын заттар (каротин пигменттері мен каротиноидар) ғана кездеседі, олар ферменттердің әсерімен А витаминіне айналады. Каротин (каротин сәбіздің түрлері жөніндегі «carota» деген латын сөзінен алынған). Қызғылтсары немесе қызыл түске боялып, жапырақтардың хлоропластарында шашау шықпай жинақталады. Сәбіз, шпинат, асқабақ, жүгері дәні, ақжелкен, итмұрынның, шырғанақтың, өріктің жемістері, сондай-ақ бақбақ, шашыратқы, қалақай, тырнақшагүл гүлдері каротинге өте бай. 

Бұл витаминнің жетіспеуінен көз ауруы пайда болады, көздің мөлдір қабығы құрғақтанады, бауырдың қызметі, холестерин алмасуы бұзылады, жұқпалы ауруларға қарсылық кемиді. Тәуліктік нормасы – 4-5 мг.

Е витамині  (токоферол) тағамдық өсімдіктерде мол таралған, бақша дақылдары ішінен салатта, сәбізде, капустада, көк пиязда, бұршақтарда, картопта, жүгеріде, шырғанақтың, итмұрынның, өріктің жемістерінде, ал жабайы өсімдіктердің ішінен – қалақайда, жолжелкенде көп болады. Бұлары пісірген, не қайнатқан кезде, витаминнің қасиеті біраз кемиді. 

Е витаминінің ұдайы өндіру процесі үшін үлкен маңызы бар. Ол жетіспеген күнде, минералдың, белоктың, майдың, көміртегінің алмасуы бұзылады, сондай-ақ бактериялық, вирустік инфекцияларға төзімділік кемиді. Оның үстіне Е витамині А  витаминін қышқылданудан сақтайды. Тәуліктік физиологиялық қажеттігі – 20-30 мг.

Соңғы кезде бұл витаминнің мол антиоксиданттық белсендігі анықталды. Организмде антиоксиданттық заттардың жетіспеуі қышқылдану процесінің күшеюіне әкеліп соғады (тотық қоспаларының, биохимиялық сергек радикалдардың құралуын күшейтеді), мұның өзі бірқатар патологиялық жағдайлардың (атеросклероз, бұлшық еттер дистрофиясы, бауыр ауруларының) дамуына себепші болады. Антиоксиданттар организмнің қорғаныш жүйесін жұмылдыруға көкмек береді және патогендік әсер етуге қарсы реакцияның күшеюін алдын ала анықтайды. Антиоксиданттарға Е витаминінен басқа С,А витаминдері де, сондай-ақ танин, пирокатехин туындылары, флавонид пигменттері және басқа да заттар жатады. 

U витамині жараға күшті әсер ете алатын қосынды. Бұл витаминнің ақ басты капустада бай көзі бар, ол сондай-ақ қызылшада, томаттарда, сәбізде және басқа көкөністерде кездеседі. U витамині асқазан қызметін қалыпқа түсіреді, оның шырышты қабығына жақсы әсер етеді. Сондай-ақ, ол склерозға да күшті әсер ете алады, өйткені көміртегінің, майдың алмасуына ықпал жасайды, майдың бауырда артық қорлануына кедергі болады. U витамині  жылуды көтермейді, сондықтан көкөністерді езіп пісірмеген жөн. Жас күйінде мұздатқан және консервленген көкөністе U витамині аса ұзақ уақыт сақталады. 

К витамині (К – каогуляция деген сөздің алғашқы әрпі) қанды ұйытуға себепші болады, мұның өзі қансыраған кезде, кесілген жарақат кезінде үлкен маңызы бар.

К витаминіне бай өсімдіктерді қайнатпа күйінде және галендік дәрі-дәрмектер ретінде, мәселен, жүгері аналық аузын, қалақай жапырағын, жұмыршақты, қызыл тамырды, мыңжапырақты пайдаланады. Бұл витамин көкөністердің ішінен: ақжелкенде, фенхельде, капустада, сәбізде мол болады. Организмде К витаминінің болмауынан болар-болмас жарақаттың өзі ұзақ уақыт бойы қанайды.

 Табиғи қышқылдар өсімдіктердің клеткасындағы шырында болады. Жемістер – көптеген табиғи қышқылдардың бай қайнар көзі. Бізге анағұрлым жиі кездесетіндердің қатарына құмырсқа қышқылы (алма, таңқурай), сірке қышқылы (әртүрлі жемістерде және өсімдік шырындарында), алма, лимон қышқылдары (алма, алмұрт, құлпынай, таңқурай, қарақат), янтарь қышқылы (қызыл қарақат, пісіп жетілмеген шие, қызыл шие, алма), салицил қышқылы (таңқурай, қожақат) және гликозидтер (шегіргүл және хош иісті шегіргүл) мен күрделі эфирлер (түймедақ, жусан, мыңжапырақ майлары) жатады.

Табиғи қышқылдардың (алма, лимон) ықпалымен ас қорыту сөлдерінің бөлінуі артады, ішек перистальтикасы күшейеді, ас қорыту процестері жақсарады, әсіресе бұл кім-кімде тұз қышқылы бөлінуі төмен болса, солар үшін өте қажет.

Табиғи қышқылдар қышқылдық-сілтілік тепе-теңдікті реттеп отыруда маңызды роль атқарады, ішкі ортаны сілтілдендіріп, организмді ацидоз жағдайынан арылтады.

Янтарь қышқылының да маңызы үлкен, ол қолайсыз жағдайда жұмыс істеуді жақсартатын адаптоген дәрулеріне жатады. Бірақ мынаны ескеру керек, көміртегі бар тамақты аса көп жеу сірке қышқылының тым молайып кетуіне, демек холестериннің көбеюіне әкеледі (өйткені сірке қышқылының бір бөлігі холестеринді синтездеуге пайдаланылады). Қымыздық қышқылына бай өсімдіктерді (бұл қышқыл әсіресе қымыздықта, содан соң шпинатта, рауғашта көп) сақтықпен қолдану керек, өйткені олар тұз алмасуына теріс әсер етеді, кальциймен қосылып, ерімейтін тұз құрайды.

Белоктар, майлар, көміртегі – тағам рационының маңызды компоненттері. Белоктар және ішінара майлар әсем, нәзік заттарға жатады, яғни организмде ескіні ауыстырып, жаңаны жасауға қолданылады. Белоктық заттардың алмасу өніміне амин қышқылдары, амидтер, аминдер жатады. Белоктардың тағамдық бағалығы олардың құрамына кіретін амин қышқылдарымен (олар небары 20) анықталады, бұлардың ішінде 9 қышқыл ауыстыруға болмайтын қышқылдар, олардың көпшілігі – цистин, лизин, триптофан, аргинин, метионин өсімдіктерде кездеседі. Амин қышқылдарының бірқатары – лейцин, тирозин, аргинин, гистамин - өсімдіктерде: пісіп келе жатқан дәндерде, тамырларда, түйнектерде көбіне еркін жағдайда тұрады. 

Бұршақ тұқымдастардың дәндеріндегі белоктар амин қышқылының құрамы бойынша малдардікіне жақын келеді. Аталып өткен өсімдіктердегі амидтерге: аспарагин, гванидин, глютамин жатады. Аспарагин қояншөптен табылды, ол сондай – ақ бұршақ тұқымдастарда (бұршақта), астра тұқымдастарда (күнбағыста, бақбақта), балдыркөк тұқымдастарда (сәбізде) бар. Гванидин қант қызылшасында, жүгеріде және басқа өсімдіктерде кездеседі. Белоктар көбіне белок емес компоненттермен (нуклеин қышқылымен, витаминдермен, металдар – темірмен, молибденмен) қосылып, әртүрлі қосындылар түрінде болады да, протеидтер тобын құрайды. 

Белоктар нерв жүйесі арқылы зат алмасуына дем береді, организмнің инфекцияларға қарсы қарсылығын күшейтеді, ферменттер мен гормондардың құралуына қатысады. Соңғы кезде биологиялық сергек заттар ретінде амин қышқылдарына үлкен маңыз беріліп жүр, олардың біразы емдік тағамдарда қолданылады.

Белок қосындылары ішінде ферменттер – тіршіліктің маңызды катализаторлары – аса маңызды роль атқарады. Ферменттердің гидролиздік топтарының ішінен мыналарды: күрделі эфирлерді құруға немесе ажыратуға қатысатын эстеразаларды, гликозидтер мен полисахаридтерді моносахаридтерге ажырататын карбогидразаларды және протеиндерді амин қышқылына  ажырататын протеазаларды атауға болады. Эстеразаларға, мәселен, бұршақ тұқымдастардың (бадана, бұршақ) дәнінде, күнбағыс дәнінде болатын липаза, баданада, картопта және басқа өсімдіктерде болатын фосфотаза жатады. Карбогидразалардың ішінен көптеген өсімдіктерде кездесетін сахарозаны, мальтозаны және басқаларын, сондай-ақ, барлық өсімдіктердің мүшелерінде болатын, көміртегіне бай полиазаны, инулин молекулін фруктозаға ажырататын инулиназаны, пектинді суда еритін редукцияланған затқа ажырататын пектиназаны атауға болады.

Көміртегі – организмде энергияның қайнар көзі, әртүрлі қанттар түрінде сақталады. Көміртегінің моно-, олиго- және полисахаридтер деген түрлері бар. Моносахаридтердің ішінен глюкоза, фруктоза өсімдіктердің көк бөлігінде, дәндерінде, гүлдердің шірнесінде, әртүрлі жидектер мен жемістерде аса мол болады. Дисахаридтерге сахароза (құрғақ қанты немесе қызылша қанты) жатады, ол әртүрлі өсімдіктердің жапырақтарында, сабақтарында, дәндерінде, жемістерінде, тамырлары мен түйнектерінде кездеседі. 

Полисахаридтер табиғи және функционалды мәні жағынан резервтік (крахмал, инулин), скелеттік (клетчатка, лигнин, пектин) болып келеді және глюкоза молекулаларынан құралады.

Крахмал қоректік заттың қоры ретінде жемістерде, дәндерде, жер астында қыстайтын мүшелерде, діңнің өзегінде қабатталып сақталады. Тағам ретінде пайдаланумен қата, медицинада ішек – қарын дерттенгенде оны шылайтын дәру ретінде, тері ауруларын емдегенде басқа заттармен қосып, жағынды май және сеппе күйінде қолданады. Кейбір өсімдіктерде фруктоза молекулаларынан құралған инулин крахмалдың орнына жүреді. Крахмал мен қанттың орнына қолданылатын инулин бойға тез сіңеді, сондықтан оны диабет ауруын емдеуге пайдаланады. Ол шашыратқының, бақбақтың, артишоктың жер астындағы мүшелерінде болады. 

Пектин заттары галоктурон қышқылынан құралған, өсімдік тканьдеріндегі клетка аралық заттар осылардан жасалынады. Пектиндерсіз организм дұрыс қызмет істей алмайды. Олардың сору және тұтқыр дәрілік қасиеттері бар, улы заттарды зиянсыз етеді, оларды, оның ішінде басы артық холестеринді де организмнен шығаруға себепші болады. 

Пектиндер ас қорытуды жақсартады, дезинфекциялауға, өтті айдауға, несеп жүргізуге, ішті босатуға әсер етеді. Оларды балалардың іш өтуін емдеуге (алма диетасы) пайдаланады, өндірістегі уланудың қатерін бәсеңдету үшін профилактикалық дәру ретінде де қолданады. 

Шикі көкөністер мен жемістер пектинге бай келеді. Пектин бүлдіргеннің, итмұрынның, қара қарақаттың, алманың, шиенің жемістерінде, қарлығанда, сондай-ақ шалғамда, қызылшада, балдыркөкте көп болады.

Өсімдік клеткасы қабығының құрамына негізінен клетчатка кіреді (клетчатканың бір молекуласы 60-100 глюкоза молекуласынан тұрады). Клетчатка асқазанда қорытылмайды  дерлік, бірақ бұған қарамай, ол өте қажет, өйткені қарын қабырғасының нерв талшығын тітіркендіріп, қарын сөлінің, өттің бөлінуін күшейтеді, ас қорытуды жақсартады, ішектерде орналасқан пайдалы микроорганизмдердің қызметіне жақсы әсер етеді, сонымен қатар зиянды бактерияларды жоюға себепші болады. 

Майлар да көміртегі сияқты организмді қажетті энергиямен қамтамасыз етеді. Өсімдіктерден алынған майлардың егде тартқан адамдардың тағамында болуының үлкен маңызы бар, олар қандағы холестериннің мөлшерін төмендетуге септігін тигізеді, атеросклероздың дамуын тежейді. Олар жетіспеген күнде зат алмасуы бұзылады. 

Минералдық заттар – өсімдіктерде болады, олар әр алуан реттеуші қызмет істеп, фармакологиялық келелі роль атқарады. Өсімдіктер бойындағы мөлшеріне қарай, олар макроэлементтер мен микроэлементтерге бөлінеді. Макроэлементтер – калий, кальций, магний, кремний, фосфор, темір және басқалары өсімдіктерде айтарлықтай көп кездеседі. Әсіресе калийдің маңызы орасан зор: ол барлық дерлік физиологиялық процестерге қатысады. Калийдің тұзы организмнің қышқыл-сілтілік жағдайын реттеп отырады, денедегі басы артық сұйық пен натрий тұзынынан құтылуға көмектеседі. Калийі көп өсімдіктер ісікке, гипертония ауруына, жүрек, бүйрек, бауыр ауруларына арналған емдік тағамдарда кең пайдаланылады. Ондай өсімдіктерге мыналар жатады: татымды хош иістілер – пияз, кресс-салат, салат, ақжелкен, бұрыш, балдыркөк; көкөністер – сәбіз, баклажан, асқабақ, шалғам, шомыр, капуста, томаттар; жемістер –алмұрт.

Кальций фосфор қышқылымен және магниймен қосылып, сүйек қаңқасының құрамына белсенді қатысады, қанның сарысуында болады. Ол калиймен бірге қанның ұюына, нерв жүйесі мен бұлшық еттердің қозуына қатысады, жүрек бұлшық еттерінің тонусын күшейтеді.  Басты және жапырақты салатта, капустада, көк пиязда, порей пиязында, ақжелкенде, шалғамда, шомырда, сәбізде кальцийдің айтарлықтай көп мөлшерде болатыны анықталды. Темір гемоглабиннің жасалуына негіз болып қызмет етеді: ал гемоглобин жеткіліксіз болса, әлсіздік, қаны аздық пайда болады. Адамның организмінде С витамині болған күнде ғана темір бойға дұрыс сіңеді. Темірі бар өсімдіктерді анемия (қаны аздық) кезінде пайдаланған жөн. Темір алмаларда, құлпынайда, қарлығанда, сондай-ақ татымды өсімдіктерде (ақжелкеннің көгінде, балдыркөкте), желкекте, шалғамда, шомырда, пиязда (порей пиязда, басты пиязда), салатта, шпинатта, томаттарда бойға сіңімді түрінде мол болады. 

Микроэлементтер – бұларға мыс, марганец, никель, мышьяк, кобальт, молибден, қалайы жатады, олар өсімдіктерде бәсең шоғырланады (әдетте проценттің мыңнан бірі). Ферменттердің, витаминдердің, гормондардың құрамына кіретін микроэлементтер негізінен зат алмасуға, клетка ішіндегі алмасуға, ткань тынысына, қанның жасалуына, бойдың өсуіне әсер етуімен байқалады. Қайсыбір микроэлементтердің әсер күші басқа микроэлементтердің организмде болуына байланысты. Мәселен, кобальт организмде мыс пен қалайы жеткілікті мөлшерде болған күнде ғана жақсы әсер ете алады. Бойында микроэлементтер бар өсімдіктер медицинада макроэлементтер сияқты дәрі-дәрмектер ретінде пайдаланылады, өйткені бірталай аурулар қайсыбір элементтің жетіспеуіне байланысты болады. Соңғы кезде қан ауруын емдеуге кобальт бар өсімдіктен жасалған дәрі-дәрмектерді пайдаланып жүр, оның үстіне кобальт В12 витаминінің құрамына кіреді. Ал қалайы қарын асты безде инсулиннің құралуында маңызды орын алады, ал инсулин қант диабеті ауруларына аса қажет.  

Қалайы жетіспеген күнде бой өсуінің тежелуі, терінің кедір –бұдыры, инфекцияларға аса бейімділік, ұйқы басу, депрессияға ұшырау байқалады. Бұршақ тұқымдастарының қабығы аршылған дәні осы микроэлементтің негізгі көзі болып таылады. Ал мыстың жетіспеуінен анемия болады, шаш пен тері депигментацияға ұшырайды, орталық нерв жүйесінің қызметі бұзылады. Мыс бұршақ тұқымдастар мен жаңғақ жемісті өсімдіктерде анағұрлым көп мөлшерде болады. 

Тіпті тіршілікке аса маңызды микроэлементтердің тағамда әр түрлі себептерге байланысты (ластанған ортада болуы, қалайы немесе қалайымен қапталған ыдыста сақталуынан) мөлшерден артық болуы адам организміне зиянды әсер ететінін атап айтқан жөн.

Өсімдіктер жөнінде жазғанда басқа да биологиялық белсенді қосындыларды, атап айтқанда, гликозидтерге жататын заттардың үлкен тобын, кумарин туындыларын, сондай-ақ алкалоидтерді де айта кету керек.

Пысықтау сұрақтары:
1 Майда еритін витаминдерді атаңыз?

2 Суда еритін витаминдерді атаңыз?

3 Витамин тәріздес заттарды атаңыз?

4 Қандай органикалық қосылыстарды витаминдер деп атайды?

5 Витаминдер өсімдіктерде қандай қызмет атқарады?

6 Витаминдердің жіктелуі.

Дәрілік өсімдіктердің таралуын зерттеу әдістері

       Егерде зерттелетін алаңды не ауданды зерттеуші бұрын көрмеген, білмеген болса, ол сол ауданның картасымен танысады. Жердің картасы болмаған жағдайда зерттеуші экскурсия өткізбек болған жерге барып кемінде екі бағытта (ұзынынан және көлденеңінен) бір рет яки бірнеше рет аралап, сол ауданның жер бедеріне, өсімдік жамылғысына ерекше назар аударады. Осы жолы болмаса кейіннен ол территорияны шамамен съемкалап, жер бедерінің ерекшеліктері: сай-сала, өзен, бұлақ, суат, орман-тоғай, егістік даласы, жол, қыр, төбе, беткей т.б. планға түсірілсе, өте жақсы болады.

       Экскурсия жоспары терең ойланып жасалса ғана нәтижелі болады. Мұндай жоспарда зерттелетін жерді әр түрлі бағытта, жылдың түрлі мезгілінде (көктемде, жазда, күзде) бір рет емес, бірнеше рет аралап өткен дұрыс. Жер бедері адырлы, өзенді, тау-тасты болып келсе, эскурсия маршрутын біріне-бірін таяу етіп жиі сызу керек. Себебі жер бедері тегіс болмаған жердің өсімдік жамылғысы да алуан түрлі болады. Осы алуан түрлілікке көңілін аудара білген зерттеуші ғана өсімдіктердің осы жерде таралу заңдылығын аша алады. Осы жерде кездесетін барлық өсімдіктерді толық қамтуда эскурсияның маршрутын дұрыс белгілеудің ерекше маңызы бар. Маршрутты белгілегенде зерттейтін жерді көбірек аралау жағы көзделеді. Өзеннің жағалары мен суаттары, қыр мен сайлы; қойнау мен ойпатты, батпақты, тоғайды бірнеше жерден зерттеуші көлденеңінен жиі-жиі қиып өткенде, түрліше экологиялық жағдайда кілемнің түріндей құлпыра өскен әр алуан өсімдік жамылғысын кездестіреді. 

       Егерде зерттеуге арналған жер теп-тегіс, біртекті, шөл, дала, егістік жазық болғанда, өсімдіктері де жер бедеріне сай, біркелкі келеді, онда маршрут қалай сызылуы керек? Мұндай жағдайда да маршрутты иір-иір етіп, ұзартып сызу керек. Өйткені көптеген өсімдіктер жамылғысы бүкіл жапан даланы алып жатпайды, кейде үй орнындай, болмаса «аттың төбеліндей» жерге  шоқ-шоқ болып өсе береді. Маршрутты иреңдетіп, ұзын алу арқылы осында оншалықты жиі кездеспейтін өсімдіктердің тобына кездесіп қалуымыз ықтимал. Бір бағыттағы маршруттан қайтқанда барған жолмен жүрмей, бұрын жүрмеген жолмен, басқа бағытпен, жүруге тиістіміз. Өйткені кейін қайтқан жолымызда да бұрын кездеспеген өсімдіктердің үстінен шығуымыз мүмкін.

       Сонымен бірге маршрут сызғанда және оны іс жүзіне асырғанда мынадай екі ережені есте сақтауымыз керек: а) өсімдіктердің әр түрлі экологиялық участокта ұшырасатын жерлерде болу; ә) осындай жеке экологиялық участоктың өзін бүге-шігесін қоймай зерттеп отыру.

       Балды өсімдікті іздеудегі (басқа өсімдіктерді табуға да) маршрут белгілеудің негізгі принципі осылай; осы көрсетілгендей, болмаса осы типтес маршрут жасап зерттеуші әр алуан өсімдік жамылғысын  құраған формациялармен, ассоциациялармен (өсімдік бірлестіктерімен) жете танысады.

Пысықтау сұрақтары:
1 Өсімдіктердің таралуын зерттеу әдістерін атаңыз?

2 Өсімдіктердің жер бетінде таралуы қандай факторларға байланысты?

3 Жер шары өсімдіктерінің таралу заңдылықтары.
Дәрілік өсімдіктерді жинайтын орындар мен жинау мерзімдері

        Алдымен жақын маңайдағы өсімдіктерді жинау керек, ал олармен танысып болысымен алыстау жердің өсімдіктерін жинаймыз. Жоғарыда айтылғандай зерттелетін участокты барлық бағытта да аралап, оның егжей-тегжейінің бәрін қалдырмай, кездескен өсімдік түрлерін жинап беру керек. Бұған өзен жағасында, көлде, сазда, сайда, қырда, беткейде, құмда, ферманың, ескі үйлердің жұртында, сыпырындылар тасталған жерлерде, огородта, бау-бақшада т.б. жерлерден жинау керек. Осы айтылған жерлерде өсімдік түрлері өте көп және жиі өседі.

       Өсімдіктерді жинағанда оның вегетациялық дәуірінің қай кезінде жинаған қолайлы? Балды өсімдіктердің гүлдеу, жеміс беру дәуірінде жиналатыны бұрын айтылған. Бірақ балды өсімдіктер өте, көп түрлі және бәрібір мезгілде гүлдемейді. Тіпті әрбір ай, әрбір онкүндікте гүлдейтін өсімдіктер бар. Міне, осы жағдайларды есте ұстап, зерттеуші өсімдігін жинаған жеріне, қайта-қайта айналып соғып отыруға тиісті. Ең болмағанда бір орынға ерте көктемде, жазда, күздің бас кезінде оралып соғып отырған орынды. Тек бір жерге қайта- қайта келіп, ол жерде өсіп тұрған балды өсімдікті қадағалап зерттеген зерттеуші ғана «бұл аудандағы барлық балды өсімдікті таптық және толық жинадық» деп сеніммен айта алады.

       Гербарий жинауға шыққанда ауа райының қандай күйде екеніне де көңіл бөлуге тура келеді. Ауа райының ашық мезгілінде жинаған гербарий тез кебеді, сапалы болады; бірақ ашық күнде де, жауын-шашын күндері де, ертелеп те, түсте де, кешке де жинай беруге болады. Тек жауын-шашында жиналған өсімдіктерді кептіруге қағаз көбірек керек. Құрғатуға керекті қағаз (ескі газеттер) көп болып, олар жиі ауыстырылып отырылса, ол өсімдіктердің сапасы ашық күнгі жиналып, кептірілген өсімдіктен төмен болмайды. Тәжірибесіз, өсімдік жинауды өмірінде бірінші бастаған адам балды өсімдіктің түрін танымаса, атын білмесе де оны зерттеуге кірісе беруіне болады. Бірақ табиғатты зерттеуші өсімдіктің нашарын, мал жеп, аяғымен таптап тастағанын дертке ұшырап, зақымданғандарын алмай ең жақсы және толық жетілген өсімдікті жинап алу керек. Бірақ өсімдіктің осы түрі сол маңда біреу ғана болып, онан жақсы данасы табылмаса, онда табылғаны алынады. Мұндайда мынадай маңызды ереже естен шықпасын. Бұрын жиналмаған өсімдікті көзге көрінісімен ал, кейінге қалдырма! Ол өсімдік алғаш кездескенінде алынбаса, бұдан былай тіпті ұшырамай қойса, оның өкініші ойдан кетпей қояды.

Әдебиеттер тізімі: 8, 22-40 бет.
Пысықтау сұрақтары:
1 Вегетациялық дәуір дегеніміз не?

2 Өсімдікке ауа-райының, судың, ашық аймақтың әсерін көрсет.

3 Топырақтың, жарықтың, ылғалдылықтың өсімдікке әсері қандай?
Дәрілік өсімдіктерді  жинау әдістері
        Жинағанда өсімдіктің барлық вегетативтік мүшелерінің түгел болуын қарастыру керек. Өйткені өсімдікті дәл анықтап шығу үшін, оның тамырының, сабағының, жапырағының, гүлінің және жемісінің алуан түрлі белгілерін сүйену керек болды. Кейде жапырақтың сабаққа, бұтаққа орналасуы, оның жемісінің, тұқымының түсі, формасы тағы басқа белгілері өте-мөте қажет.

       Тамырын қазып алған өсімдіктерді оның жапырағына, сабағына, тамырына жабысқан лайдан, жәндіктердің лечинка, жұмыртқаларынан мейлінше тазалап қайта-қайта жуу керек. Оларды орайтын қағаздың арасына саларда тамыр, сабақ, жапырақтың суын сығып тастаған жақсы. Қазып алған өсімдікті топырақтан тазартып болысымен қағаздың арасына, папканың ішіне солдырмай дереу салу керек. Солған өсімдіктің жапырағын, гүл күлтелерін жазып, табиғи қалпына келтіру өте қиын да, кейде тіпті мүмкін емес.

       Ағаштан, бұтадан гербарий жасағанда олардың жайқалған жапырағы бар яки жеміс салып тұрған бұтағын алады. Гербарий үшін өсімдіктердің аса жақсысын да, солғын тартқан, мүжілген, көріксіз, өте жаманын да алмай, қалыпты өсімдіктерді, орта өсімдіктерді алу керек.

       Гербарий жинағанда ерекше көңіл аударуды талап ететін өсімдіктерге тал, терек, шегіршін сияқты ағаш өсімдіктері жатады.

       Экскурсиядан қайтып, палатка тұрған жерге келгеннен кейін күні бойы папкаға жиналған, газетке оралған ылғал жасыл өсімдікті жинаушы алдына өсімдігі бар папканы алып, жайғасып отырады; оны ашып, ішіндегі өсімдігінің қайырылған, бір-біріне  жабысқан жерлерін ажыратып, реттеп, құрғақ газеттің бетіне этикеткасымен бірге ауыстырып салып, тегіс жерге қатарластырып қояды. Кездейсоқ құйыннан, жайлап, соққан желден газетті, газеттің араларындағы өсімдіктерді аман сақтау үшін, жағалай жерге жая жиналған гербарийдің осылай түнгі салқынмен (күн көзіне шалдырмай) жайып алу, оларды шіруден аман сақтайды және кебу процесін тездетеді. Түні бойына жаюлы жатқан жас өсімдігі бар газет бірқатар желдеп, кеуіп қалады; таңертең осы жас гербарийлерді жинап, темірден яки тақтайдан істелген престің арасына салып, кендір жіппен немесе қайыспен қатты қысып байлап тастайды.

       Пресс жоғарыда көрсетілгендей темірден және сым тордан да жасалады. Ал қарапайым престі екі тақтайдан да істеуге болады.

       Практикалық жағынан өсімдікті кептіруге аса қолайлы құрал металл пресі  сықылды бұл да аса қолайлы, өсімдікті өте жақсы кептіреді. Мұндай пресс екі бөлек тордан жасалады. Металды тор былай істелінеді: қалыңдығы 2,5см, енділігі 5-6см ағаш не темірден ұзындығы 44см, көлденеңі 35см (көлемі 55х35см) етіп рама жасайды. Раманың ұзын және көлденең бойына 5см қашықтықта ерсілі-қарсылы тесік тесіп, одан мыс сым өткізеді; әрине мыстың орнына темір сым өткізсе де болады; бірақ мыс сымды тот баспайтындықтан практика жүзінде ол қолайлы болады.

Пысықтау сұрақтары:
1 Өсімдіктерді жинаудың қандай тәсілін білесің?

2 Ағаштан, бұтадан гербарий жасағанда  неге назар аудару керек?

3 Әдетте өсімдікті қандай фазасында жинаған дұрыс?
Жабайы дәрілік өсімдіктерді сақтаудың жалпы ережелері

        Қоршаған ортаға адамзаттың тигізіп жатқан әсерінің көлемі жыл сайын үдеп келе жатпаса кемімей отыр. Сондықтан табиғи флораның генофондын немесе көптүрлілігін сақтау бүгінгі күннің өзекті мәселелерінің бірі болып табылады. Бұл мәселені шешу үшін жекелеген аймақтардың флорасын түгелдеу ондағы тұқымдастар мен туыстарды тереңдетілген ғылыми тексерулер жүргізілуін қажет етеді. Әсіресе ауыл-шаруашылық айналымындағы жерлерді тиімді пайдалану, қалпына келтіру, сақтау, қорғау мәселелері қатар жүргізілуі қажет. Солтүстік Қазақстанның табиғи-байлығы ежелгі уақыттан бері өндіріс, өнеркәсіп, ауыл-шаруашылығында пайдалануына байланысты антропогендік өзгерістерге ұшырағанын өсімдіктер жабындысынан байқауға болады. Ғылыми-зерттеу жұмысы барысында Қостанай флорасында сирек кездесетін, өз ареалының бір шетінде орналасқан немесе жойылып кету қаупі төнген түрлері қарастырылып отыр.

       Сирек кездесетін өсімдіктерді қорғауда «Қызыл кітапқа» енгізу, ботаникалық бақтарға интродукция жасау, әр түрлі мерзімдік ботаникалық қорықтар (заказниктер) ұйымдастырудың маңызы үлкен. Дегенмен барлық     сирек кездесетін өсімдіктердің қорғауға жарамды жан-жақты тәсіл жоқ. Әр ерекшелігі және шаруашылық пайдалылығына байланысты өзіндік қорғау тәсілдерін қолдауды керек етеді. Сондықтан түрді қорғап сақтау үшін биоценоздарды да сақтау қажет, өйткені түрлердің бүкіл эволюциясы биоценоздарда өтеді, сондықтан қорғауға алынған биоценоздарда түрлердің жақсы, сенімді сақталатыны анық.

       Қазіргі уақытта сирек өсімдіктердің популяцияларын табиғи жағдайда сақтау үшін олардың географиялық таралуы қарастырылып өсетін жерлері карта-схемаға түсіріліп ұсынылып отыр.

       Жасанды көшеттер арасында жол бойы эстрагон-жусан  Artemisia dracunculbs L., далалық сәлбен  Salvia steppose shost. Азық дақылдар бірлестігінде кездеседі.

       Экспедиция кезінде дәрілік өсімдіктердің интродукциондық тәлімбаққа енгізілген, 60 үлгі жиналды. Сонда оларды зерттеу жалғасады.

        Қазіргі кезде Қазақстан солтүстігінде дәрілік өсімдіктердің көпшілігі өнеркәсіптік тоғайларда жасамайды, кішкентай популяциялар құрайды, жаратылыс өсімдік бірлестігінің құрамында кездеседі. Құм салаубас Helichrysum arenarium (Z) Moench қоры және таралу аумағы  күрт азайды; табиғи фитоценоздарда аңдасанда популяциялар қалды, жиі бірлі жарым өсімдіктермен Қостанай облысының Тобыл ауданында бытыраған түрінде кішкентай топтары кездеседі. Оның шектеулі таралуы қазірдің өзінде осы өсімдіктімәдени түріне айналдыруының артықшылығын анықтайды.

       Жалаңаш мияның Clycyrrhiza glabra L. табиғи популяциясының көлемі қысқартылып жатыр. Орал мия Glycyrrhiza uralesis Fisch ұлан-байтақ тоғайлары Қостанай облысы Боровой орманшаруашылығында кездеседі. Ең типтілік мекендейтін жері дала, ойыс жер, сортаңдық шалғындар.

       Шегіршін жапырақты жұлдызгүл filipendula ulmaria (L) Maxim. ценеореалы Қостанай  және Солтүстік Қазақстан облысының ормандыдалалы аумағында бар.

       Халық және ғылыми медицинасында кең пайдаланатын басқада дәрілік өсімдіктердің таралу ареалы қысқарды. Олар кәдімгі мыңжапырақ Achilleа millefolium L., птармик мыңжапырағы Achilleа ptarmica L.,танап қырықбуын Equisetum arvense L.,майда жапырақты күреңот Chamerion angustifolium (L.) Holub , aтқұлақ Rumex confertus, солтүстік қызылбояу Galium boreale L., кәдімгі түймешетен Tanacetum vulgare L., үлкен бақажапырақ Plantago major L., түйнекті әрем Plomis tuberosa L., жатаған жебір Thymus seppyllum L., Жұмыр басты лаңса Echіnops sphaerocephalus және тегіс жапырақты көкбас өсетін тоғайлар табиғи фитоценоздарда Қостанай облысының Октябрь ауданында кездеседі.

        Иілтек сәлбен Salvia nutans L, кәдімгі шашыратқы Cichorium intybus L, танап жалбыз Menta arvensis, сасық маралоты Thalictrum foetidum L, әптек бүршікгүл Sanguisorba offieinallis L., популяциялар азын-аулақ.

       Дәрілік өсімдіктердің табиғи қоры шектеулі болғандықтан қазіргі зерттеулердің мақсаты оларды мәдени түріне айналдыру. Сонымен, сирек кездесетін және жабайы өсетін дәрілік өсімдіктердің экологиялық-биологиялық ерекшеліктерін зерттеу, табиғи жағдайларда олардың санын қалпына  келтіру фитохимиялық сипаттамаларын жақсарту мақсатымен дақылдарды іріктеу әрбір аумақтарда өсіруге адаптация жұмыстарын өткізу генофендты сақтаудың мүмкіншіліктің бірі.

Пысықтау сұрақтары:
1 Өсімдіктердің таралу ареалы дегеніміз не?

2 Өсімдіктерді табиғатта сақтаудың маңызы қандай?

3 Өсімдіктің шектеулі таралуы дегеніміз не?
Жабайы дәрілік өсімдіктерді кептірудің жалпы ережелері


 Өсімдіктерді престе кептіру олардың арасындағы төсеніштерді алмастыру есебінен жүргізіледі. Алғашқыда төсеніштерді күнде алмастырады, ал өсімдіктер кебе келе – күнара. Өсімдіктер салынған престерді жел қағып, күн түсетін жерлерге іледі. Дымқыл төсеніштерді күнге кептіреді. 


Өсімдіктердің дайын екендігі, әдетте, жасыл түстін өзгеруі бойынша анықталады, сондай-ақ кепкен өсімдіктерді сабағынан көтергенде оның бөліктері жапырылмайды; кепкен өсімдіктерді ерінге жанастырғанда салқындық сезімі тумайды. Сәтсіз кептірілген өсімдіктерді дымқыл соғыш қағазға салып, төсеніштерді жиі ауыстырыпкептіреді. 


Өсімдіктерді толық кептірмеуге немесе өте құрғатып жіберуге болмайды, өйткені толық кептірілмеген өсімдіктер шіриді де, өте құрғап кеткен өсімдіктер үгіліп кетеді. Көпшілік өсімдіктер әдетте 4-7 күнде кебеді. 


Жақсы кепкен өсімдіктерді қалындығы 20-25см тешеге қаттап салады да, қалын екі мұқабаның арасына орналастырып байлайды. Әрбір байланған текшеге өсімдіктін жиналған жерін, күнің, айын және жылын жазады, содан кейін тасымалдау үшін жәшікке салады. 


Өсімдіктерді басқа әдістерменде кептіруге болады, мысалы, ыстық үтікпен, құмда т. б. Үтікпен кептіру гүлдері әдеттегіндей кептіргенде оңып кететін өсімдіктер үшін қолданалады. Үтікпен кептіруге арналған өсімдіктерді алдымен 2-3 күн преске салады, содан кейін үстінен қағаз салып, үтікпен абайлап үтіктейді. Осылайша кептірілген гүлдер өздерінің түсін жақсы сақтайды. Құмда кептіру өсімдіктер бөліктерінің көлемдік ара қатысың сақтайды да, бұл әдісті көрнекті құралдар және көрме экспонаттарының жиынтығын дайындауға қолданады. Кептірудің бұл түрі үшін бір келкі өзен құмын алады. Құмның салмағынан өсімдік немесе гүлдің сыртқы түрі өзгермеу үшін оларды «фунтиктің» (шөлмек тәрізді воронка қағаз қалтаның) көмегімен ұқыпты түрде үстін құммен жабады. Ірі шырынды өсімдіктер 50-600С температурада 7-8 күнде, ал ұсақ өсімдіктер 1-2 күн шамасында кеуіп үлгереді. Кепкен өсімдіктерді құмнан үлкен ұқыптылықпен алу керек. Ол үшін қағаз қорапшаның түбі бірнеше жерден тесіледі, осы тесіктерден құм түседі, ал қалдығын бояу жаққышпен (кисточкамен) қағып түсіру керек. Осындай тәсілмен кептірілген өсімдіктер түрлі көрнекті құралдар ретінде пайдаланады.  
Пысықтау сұрақтары:
1 Өсімдіктерді кептіру тәсілдері қандай?

2 Өсімдіктердің кебу процесін тездетін қандай факторларды білесің?

3 Өсімдікті кептіру үшін қандай құрал-жабдықтар қажет?
Дәрілік ретінде пайдаланатын мәдени дақылдар

         Уытты өсімдіктер жер шарының барлық аймақтарында кең таралған. Өсімдіктердегі алкалоидтардың ашылуы өткен ғасырдың бас кезіне жатады, бірақ олардың өсімдік тіршілігіндегі маңызы әлі толық зерттелмеген. Сондай-ақ, өсімдік ағзасындағы алкалоидтардың түзілу заңдылығы мен жинақталуы да толық зерттелмеген.

       Ашылған уытты өсімдіктердің саны, флора түрлерінің жалпы санына қарағанда, көп емес, бірақ жыл сайын олардың саны тез көбеюде. Жоғарғы сатыдағы өсімдіктердің 15 мың түрлерінің ішінен 600-дей уыттылар табылған. Толық зерттелгені осы санның ең көп дегенде 20%-тін құрайды. Уытты өсімдіктердің көпшілігі мына тұқымдастарға жатады: күрделігүлділерге (Compositae), бұршақтыларға(Leguminosae), сарғалдақтарға (Ranunculaceae), лалагүлдерге (Liliaceae), көкнәрлар (Papaveraceae), алабұталар (Chenopodiaceae), алқалар (Solanaceae) және айлауықтарға (Borraginaceae). Бірақ бұл, басқа тұқымдастарда алкалоидтар кесдеспейді деген мағынада емес. Бар болғаны, СССР флорасы сапа жағынан әлі аз зерттелген, әсіресе бәзді қызықтыратын бағытта. Айтылғандарға анық мысал ретінде алабұталар (Chenopodiaceae) тұқымдасын жатқызуға болады, олар уыттылар тұқымдастардың тізімінде осы жылдарға дейін болмаған . 

       Өсімдіктерді көлеңкеде немесе желдетіліп отыратын бөлмеде кептірген дұрыс. Күннің көзінде, пеште және тағы басқа жерлерде кептіруге болмайды. Кептіруді тез жүргізу керек. Бұл уытты өсімдіктердің шикізатының басқа да кептіру амалдарына жатады. Өсімдік материалының баяу кептірілуі кезінде туындайтын ферментативтік және энзиматикалық процесстер, әсіресе айналадағы ауаның ылғалдылығының көп болуына байланысты, оның алкалоидтылығының  төмендеуіне әкеліп соғады.    Алкалоидтылыққа өсімдікті зерттеу барысында міндетті түрде қажетті жазбалар жүргізу керек. 

         Эфир майы өсімдіктің барлық мүшесіне тән және гүлдерде, жемісінде, жапырақтарында, сабағында, жуашықта, тамырларында, тамырсабақтарында және басқаларда болуы мүмкін. Олар әдетте өсімдік ұлпасында (мысалы раушангүлдің күлтежапырақшасында) немесе ерекше сыртқы жерлерде (безді түктер). 

        Біреулері, эфир майы өсімдік өміршеңдігі деп есептесе, ал кейбіреулері күрделі химиялық қосылыстардың ажырауы деп ойлайды, кейбір жағдайларда өсімдікпен регенерирленуі мүмкін және азықтық заттардың қоры ретінде пайдаланылуы мүмкін. Берілген сұрақтың шешімі бізге тым алыс екенін айтып кеткен жөн. 

       Өсімдіктердегі эфир майы ерекше жерлерде (өсімдік бездерінде) немесе жапырақтарында болады, тек кейбір өсімдіктердің жемістерінде (мысалға Umbelliferae), сондай–ақ безді түктерде болады. Негізгі ұлпада эфир майы сирек кездеседі.  

       Эфир майын түгелдей меңгеру үшін бірнеше жүздеген грамм үлгісін алу қажет (оны айтылған құралдан алу мүмкін емес). Буқалыптастырғыштан бу материалдың астына булағыштың төменгі бөлігіне бу жіберетін түтік арқылы өтеді, сол арқылы және эфир майымен бірге жоғарғы тесік арқылы тоңазытқышқа өтеді. Тоңазытқышта салқындатылған су және эфир майы буының қоспасы конденсірленеді, ағады және қабылдағышқа түседі. Қабылдағыш ретінде флорентинді ыдыс жүреді. Эфир майы қабылдағыштың кеңейтілген бөлігінде ериді, артық су түбінен қосылып тұрған талшықпен қосып тұрған бүйірдегі түтік арқылы ағып кетеді.

Пысықтау сұрақтары:
1 Алколоидты өсімдіктер, олардың биологиялық ерекшеліктері.

2 Эфирмайлы өсімдіктердің дәрілік қасиеттері.

3 Дәрілік ретінде пайдаланатын мәдени дақылдарға қандай  түрлер жатады?
Дәрілік өсімдіктерді жерсіндіру
        «Интродукция» латынша – «introducto» деген сөз, орысша «введение» - жерсіндіру деген мағынаны береді. Жерсіндірудің негізгі мақсаты белгілі бір жерге лайықтап жабайы өсімдікті мәдени түрге қалыптап, шаруашылыққа пайдалану.

       Қысқаша айтқанда, жерсіндіру кезінде қоршаған ортаның климат және басқа да ерекшеліктері өсімдіктің тұқым қуалау қасиетіне әсер етіп, оны сол ортада жақсы өсуге бейімдейді.

Жерсіну жұмыстарының жетістігі көбінесе тұқымнан өсімдік алу мүмкіндігімен анықталады. Интродукциялық жұмыста ең маңыздысы тұқымдық дәннің өзін анықтау болып табылады, ол осы тұқымдық өсімдіктің қандай түріне, туысына, әртүрлілігіне, типіне немесе сортына жататындығын көрсетеді.

       Интродуценттермен жұмыс істегенде көбінесе ГОСТ –та көрсетілмеген өсімдіктің тұқымдары зерттеледі, сондықтан сол түрдің систематикасына жақын келетін тұқымдарға арналған әдістемені қолданады.

       Интродуцент тұқымдарының сапасы жемістері пісіп жетілгеннен кейін немесе тұқым мен қалыптастыру мүшелерінің процесі кезіндегі зерттеу міндеттеріне байланысты анықталады. Тұқымның егінге жарамдылық сапасын келесідей анықтайды: салмағы 1000 штук, өсудің өңгіштігі және қуаттылығы, өміршеңдігі, ылғалдылығы және аурумен немесе зиянкестермен зақымдалған тұқымдар. Осы әдістемелермен қатар тұқым сапасының анализі әртүрлі бояғыш заттармен бояу жолымен, сонымен қатар, бірнеше физикалық әдістермен жүргізіледі.

        Салмағы 1000 тұқым-грамм түрінде көрсетілген тұқымның ылғалдылығы мен ірілігінің көрсеткіші болып табылады. Шектелген тұқымның санындағы интродукциялық жұмыстың құрылымын ескере отырып, салмағы 1000 штук тұқым, олардың жалпы санының пропорционалдылығымен есептелінеді. Ол үшін: 1) әрқайсысында 500 тұқымнан екі проба және олардың салмағының қосындысы өлшенеді, есептелінеді; 2) әрқайсысында 250 тұқымнан екі проба өлшеніп, есептелінеді және проба салмағының қосындысы 2-ге көбейтіледі; 3) 250 тұқымнан тұратын бір проба өлшеніп, есептелінеді және оның салмағы 4-ке көбейтіледі; 4) әрқайсысында 100 тұқымнан екі проба өлшеніп есептелінеді және олардың салмағы 5-ке көбейтіледі.

       Өнгіштігі деп - өсіруге қолайлы ортада белгілі уақыт ішінде (әрбір дақылға қарасты) тұқымның жақсы өскін бере алатын қабілеттілігі. Өнгіштіктің проценттік көрсеткішін өсіп жетілген тұқымдардың жалпы санына қарасты анықтайды. Өнгіштіктің қуаттылығы деп - әр дақылға тән белгі бір уақыт аралығында тұқымдардың бір уақытта өсіп жетілуі.

       Өнгіштікке анализ жасау үшін 100 штуктан (немесе 25-50 қайта есептеумен) 3-4 проба таза тұқым алынады. Әр пробаны Петри табақшасына орналастырады. Тұқымды 0,5-1,5см аралықта біркелкі араластырады. Құмда өсіргенде оларды қалыңдығына тең тереңдікте орналастырады. Әр пробаға оның номерін, күнін, түрін жай қарындашпен этикеткаға жазып қояды. Төсек ретінде сүзгіш қағазды (аз дегенде 2 қатар) марлі немесе қыздырылған  құмды қолданады. Төсекті ылғалдандыру үшін сүзгіш қағазды және марліні суға салады да, артық суын жылжытып шығарады, құмды 60%-ке дейін ылғалдандырады (дәнді бұршақ дақылдар үшін 80%-ке дейін). Тұқымдардың өсіп жетілуі тұрақты және өзгермелі температурада да жүргізіле береді. Сондықтан да міндетті түрде термостатта немесе тоңазытқышта қажетті  температураны күнделікті ұстап тұру қажет; кеуіп кетуге немесе тым ылғалдануға (бір термостатқа су құйылған ыдысты қойып, оны 3 күн сайын ауыстырып отыру керек) жол бермеу; термостаттарды желдетіп тұру, күнделікті Петри табақшаларының қақпақтарын бірнеше секундқа ашып отыру; декадада бір рет термостатты сумен шаю және дезинфекциялау; Петри табақшасына тұқымды салмас бұрын, оны спиртпен немесе 1800С-тан төмен болмайтын температурада ұстап дезинфекциялау керек.

       Әр түрлі түрлердің тұқымдарының өсіп жетілу кезеңі ұқсас емес, сондықтан олардың өсіп жетілу қуаттылығы мен өнгіштігін анықтауда өсіп жетілген тұқымның әртүрлі мерзімде есептелуі орнатылады. Көптеген тұқымдарда өсіп жетілу қуаттылығын 3-7 тәуліктен кейін есептейді, кейбір дәрілік және гүлді өсімдіктердің түрлері үшін соңғы мерзімде анықтау жүргізілді. Көптеген түрлерде соңғы өнгіштігінің есебі 7-14-тен 21-28 және одан да көп күнге жүргізіледі.Өнген тұқымдар санына жақсы өсіп жетілгендерді кіргізеді, яғни тұқымның ұзындығындай өскін мен тамыршасы бар.

       Тұқымдарда және ложаларда зеңдер пайда болғанда ложаны ауыстыру керек, ал тұқымды сумен шаю қажет. Өсіру нәтижесін ГОСТ-та бекітілген түрлеріне сәйкес тұқымдарға орнатылған күндерін есепке алады.

       Өсіп жетілу қабілеттілігінің потенциалдығы деп түсіндірілетін өсімдіктің тіршілік шеңдігін анықтау бояу әдісімен жүргізіледі және өсірілетін тұқымның жалпы санынан %-түрінде көрсетіледі. Тұқымдарды тетразолмен, индигокарминмен және йодпен бояу әдісі әзірленген. Анализге суда тұрған 100 тұқымнан екі проба алады. Әрбір тұқымды қаққа екі бөлікке бөледі, анализге біреуі пайдаланылады, екіншісін суға салады, судан кейін бір сағат көлемінде боялады, аз болған жағдайда 1-2 тәулікке дейін ұзартады.

       Жасыл ұрықты тұқымды бояу үшін көбінесе тетразолдың 0,5% ертіндісін пайдаланады (тірі жасушаларды қызыл немесе қызғылт түске бояйды), ақ немесе сары түсті ұрыққа индигокарминнің 0,05-0,1% ертіндісін пайдаланады, өсімдіктердің түріне байланысты 10-15 минуттан 2 сағатқа дейін бояйды.

       Йодпен бояу әдісі ұрықтың крахмалын бояуға негізделген (100мл суға 1,3г КУ және 0,3г йод кристалды бояу 30 минут ішінде).

       Жақсысын анықтау ұзақ мерзімде өсетін ағаш пен бұтақтардың тұқымдарында жүргізіледі, олар үшін өнгіштік және тіршілікшеңдігі анықтау әдісі орнатылмаған.
        Тұқымдардың жақсысы – ол анализге алынған тұқымдардың жалпы тұқымдардың саны. Анықтау әдетте дымқылды жерде ұстағаннан кейін тұқымды кесу жолымен жүргізіледі. Тұқымды дайындау шарттары және өсімдіктердің бөлек түрлері бойынша олардың жақсысының белгілері ГОСТ-та келтіріледі.

       Жақсысына ұрығы сау, ішкі жағдайы қалыпты және сипаттамалық белгісі бар толық дәнді тұқым кіреді.

       Нашарына иірілген, зиянкестермен зақымдалған, бос және ұрықсыз тұқымдар жатады.

       Анализге 100 тұқымнан 3-4 проба алады, нәтижесі әрбір пробаға бөлек жазылады, содан кейін олардан бүтін процентке дейін шектелген арифметикалық орташасын алады.

       Интродукционды жұмыста жеміс беруін зерттеу өсімдіктің аз санында жүргізіледі, сондықтан жеміс және тұқымды қалыптастыру процесінде жеміс беру ерекшеліктерін игеруде мән мағына бар, ол әртүрлі түрде және түр ішінде жеміс беру динамикасында маңызды мағлұмат береді. Жемістерін әртүрлі қатардағы өркеннен алады. Алғашқы пробаны түйінделгеннен кейін 3-5 күннен соң, келесісін 3-5-10 интервалында және одан да көп күндерде тұқымның қалыптасу типіне байланысты алады.

       Пробаның көлемі олардың саны, мөлшері және ондағы тұқымның санына байланысты болады. Жеміс пен тұқым келесі көрсеткіштермен сипатталады: а) жеміс көлемі және оның массасы салмағы; б) тұқым саны және олардың массасы; в) түйінделген тұқымның саны; г)  жеміс пен тұқымдағы құрғақ заттың құрамы; д) тұқым және ондағы ұрықтың көлемі.

       Жемісті өлшеп, содан кейін тұқымын ашып өлшейді. Жеміс пен тұқымның құрғақ салмағын анықтау үшін кептіреді: 1050С-дан тұрақты салмағына дейін, содан кейін өлшенеді (ұрықтарды дымқыл шыныда өлшеген жақсы). Егер де бірден өлшеуге мүмкіндік болмаса, онда ұзақ уақытқа спиртте және глицерин қосылған спиртте ұстауға болады.

       Алынған мәліметтер жеміс, тұқым және ұрықтың өсу динамикасын зерттеуге, олардан органогенез этапының ұзақтылығын және өзгермелігін анықтауға көмектеседі. Потенциалды және шынайы тұқымдық өнімділік деп айырады. Біріншісі тұқым бүрімен анықталады, екіншісі – жақсы дамыған тұқым санымен анықталады. Проценттік түрде көрсетілген шынайы тұқымдық өнімділіктің (ШТӨ) потенциалдығы (ПТӨ) көрсеткіштік қатынасын «өнімділіктің коэффиценті» (Кон) деп атауға болады.

       Түйінделген, бірақ кесілмеген тұқымдардың, сондай-ақ кесілген бірақ зақымдалған тұқымдардың процентін ескеру қажет.

       Тұқымдардың өнімділік көрсеткіші жыл сайын құндылануда және өсімдік жасымен өзгереді. Бұл зерттеу программасын әзірлеуде ескерілуі қажет. Бұл тұқымдық  өнімділікті оқуда ақырғы этап болып тұқым сапасын анықтау болып табылады.

       Тұқымдық  өнімділікті зерттеуде 100 дара немесе генеративті өркендерді таңдау жеткілікті. Бұл тұқымды жемісі бар түрлерде потенциалды тұқымдық өнімділік гүл санына сәйкес келеді. Егер тұқым бүрінің саны түйінде қатаң тіркелсе (шатыршагүлділер, ерінгүлділер және тағы басқа) гүлдердің орташа санын түйіндегі тұқым бүрінің санына сәйкес санына көбейтеді. Анықталмаған тұқым санымен көп тұқымды жемістерде тұқымдары және әрбір жемістегі тұқым бүрі саналады.

       Шынайы тұқымдық өнімділікті есепке алу үшін таңдауды 200-300 жеміске дейін көбейту керек, әйтседе соңғысы әртүрлі қабатты немесе генеративті өркеннің барлық гүл шоғырының зоналарын қамтуы керек. Жеміс (тұқым) анализі үшін проба алуға нақты әдістеме гүл шоғырының морфологиялық ерекшеліктерімен анықталады.

Әдебиеттер тізімі: 13, 32-58 бет.
Пысықтау сұрақтары:
1 Өсімдікті жерсіндірудің ғылыми – практикалық негіздері.

2 «Интродукция» деген сөз қандай мағынаны білдіреді?

3 Жерсіндірудің негізгі мақсаты қандай?
4 Жерсіндіру жұмыстарын қалай жүргізеді?

5 Жерсіндіру жұмыстарының қандай әдістерін білесіз?

6 Өсімдіктерді жерсіндірудің маңызы қандай?
Өсімдік систематикасы туралы қысқаша түсінік

        Қазіргі ғылыми мәлімет бойынша, дүние жүзінде өсімдіктердің 300 мыңнан астам түрі бар. Оның жарымына жуығы, 150 мыңдайы, гүлдейтін, тұқым жеміс беретін – гүлді өсімдіктер.СССР териториясында гүлді өсімдіктердің 15 мыңдайы бар десек, соның 6 мыңға жуығы Қазақстанның жерінде өседі. Ал Қазақстандағы өсімдік түрлерінің басым көпшілігі-ақ балды өсімдіктер, немесе тозаң тұтушы, шайыр шығарушы өсімдіктер болып есептелінеді. Халық бір өсімдіктің өзіне алуан түрлі ат қояды. Әсіресе біздің Отанымызда өсімдіктің бір түріне көптеген жергілікті ат қойылған.

       Орыс халқы, мысалы, кәдімгі бақбақты (одуванчик обыкновенный) бір облысында дойник, подойница, подянка, басқа облысында зубник, зубец, т.б. түрде атайды. Қысқасы бақбақтың 25-тен астам аты бар. Қазақ халқының өсімдікке қойған аттары да түрліше.

        Өсімдіктің латынша аты әдетте екі сөзден құралады: біріншісі – туыс (род), екіншісі – түр (вид) аты. Бірақ қазақ тілінің өзіндік заңына орай айтылған ережеге байланысты керсінше, бірінші– түр, екінші– туыс атын айтып сөйлейміз және жазамыз. Организмдердің өзара ұқсастықтары мен айырмашылықтарына қарай топ-топқа бөлуді систематика ғылымы зерттейді. Систематикадағы негізгі систематикалық бірлік – түр (вид). Түр деп аралары анық, негізгі тұрақты морфологиялық, физиологиялық белгілері әрқашан тұқым қуалайтын, өзара будандасудан өсімтал ұрпақ шашатын өсімдік, жануар және микроорганизм особьтарының (жеке организмдерінің) жиынтығын айтамыз. Бір түрге жататын әрбір жеке өсімдіктердің сыртқы  морфологиялық және анатомиялық белгілерімен қатар оның жасаған ортаға деген физиологиялық  (қоректену, өсу, көбею т.б.) талаптары да бірдей болады. Бір түрге жататын жеке өсімдіктер өзара сөзсіз будандасады, ал будандасудан пайда болған ұрпақтар да өніп-өсіп артында ұрпақ қалдыра алатын болады. Көрсетілген белгілердің бәрі де ұрпақтан- ұрпаққа тұқым қуалап отырады. Бір түрге жататын жеке өсімдіктердің тараған алаңы – ареалы да бір болады. Міне осындай белгілері бар жеке өсімдіктердің бәрі де бір түрге жатады.

       Түр – систематиканың ең кіші бірлігі. Одан жоғары, ірі бірлік – туыс (род), тұқымдас (семейство) т.б. систематикалық бірліктер болады. Туысқа ата-тегі бір болған түрлер біріктіріледі, сондай-ақ өзара ұқсас туыстар тұқымдасқа біріктіріледі. 

       Мәдени өсімдіктерді бір-бірінен ажыратып тану үшін, сорт деген ұғым қолданылады. Сорт деген сөз ішкі және сыртқы белгілері өзара ұқсас өсімдіктерге, олардың дәндеріне не жемістеріне бірдей қолданыла береді.

Пысықтау сұрақтары:
1 Өсімдіктер систематикасының міндеттері.

2 Өсімдіктер систематикасының практикалық мәні қандай?

3 Систематика, классификация және номенклатура деген ұғымдардың арасындағы байланыстар?
Сарғалдақтар тұқымдасы
Сарғалдақтар тұқымдас өсімдіктердің түрлері шөптесін, лианалар түрінде кездеседі. Жапырақтары кейбіреулерінде кезектесіп отырады. Гүл симметриясы актиноморфты және зигоморфты түріне, гүлсерігі жай және' қосарланған болыпта кездеседі. Кейбір түрлерінің күлтелерінде шірнеліктер, жиналатын мүйіз шақшаға ұқсас өсіндісі болады. Шірнеліктердің құрамында хош иісті тәтті шырындары болады, осы шырындармен қоректенуге ұшып келген бунақденелілер өсімдіктерді тозаңдандырады, кейбір түрлері жел арқылы да тозаңданады. Гүлдерінде аталықтары да, аналықтары да болады. Жемістері көп тұқымды топтама және көп тұқымды жаңғақ болып келеді.
           Көктем жанаргүлі. Биіктігі 40 сантиметрге дейін жететін қоңырқай қара түсті,жуан тамырсабақты көпжылдық шөптесін өсімдік.Сабағы 3-4-тен топтанған,тік,кейде аздап көлбеулеу өседі.Жапырақтары жұмыртқа пішіндес 
,тақталары жіңішке,майда бөліктерге бөлінген.Сабағының түп жағындағы жапырақтары саусақ салалы,ұзындығы 1-2 см,ені 0,5-1,0см,жылтыр.Гүлдері ашық сары түсті,ені 4-4,5 см,тостағанша жапырақшаларының саны 12-20,сопақша пішінді,ұшы тіс тәрізді үшкір,ұзындығы 1,5-3,5 см,ені 0,5-1 см.

Жемісі-жұмыртқа пішіндес,ұзындығы 3,5-5,5 см,қатпарлы,түкті,әр жемісшесінің ұшында иілген ілмешектері бар,бірнешеуі бірігіп,ұзындығы 2 см,ені 1,2 см шоқпарбас құрайды.Көкек,мамыр айларында гүлдеп,маусым-шілдеде жемістенеді.

Медицинада гүлдей бастағанда жер үсті шөбін пайдаланады.

  Таралу аймағы.Солтүстік,Солтүстік-Шығыс Қазақстан аудандары.Тобыл-Есіл,Ертіс,Каспий,Алтай

          Экологиясы.Далалы ормандардың жиектері мен бұталардың арасында өседі.

       Қоры.Қазақстан территориясында көп өспейді.Сирек түр ретінде «Қазақстанның қызыл кітабына» енгізілген

       Химиялық құрамы.Шөбінде карденолиттер:адонитоксин,адонитоксол,цимарин,гидроксистрофан,тидин,0,015-0,17 процент алкалоидтар бар.Тамырында карденолидтерден:адонилид,

Фукуюзол,линеолон және кумарин,алколоидтар бар екендігі анықталды.Жер үсті мүшелерінде флавоноидтар,стероидтар,дәрумендер бар.

      Қолданылуы.Жанаргүлден жасалған адонизид препаратын жүрек тамыр,жүйке жүйесі ауруларына кеңінен қолданады.Көктем жанаргүлі халық медицинасында ерте кезден бері жүрек тамырлары ауруына ем ретінде пайдаланып келеді.Препарттарының адам ағзасына еш зияны жоқ.Жүрек және жүрек жүйкелерінің қызметі нашарлағанда көмегі болады.Жүйке жүйелері қозғанда,ұйқы қашқанда және қояншық ауруы ұстағанда броммен қосып ішуді ұйғарады.

   Шөбінің құрамындағы гликозидтер бұзылмау үшін жылдам кептіру қажет.Шикізатының жарамдылығын білу үшін жылда биологиялық белсенділігін тексеру қажет. Жүрек тамырларын және бүйрек ауруларын емдейтін қоспалардың құрамына енеді:17,27,196.

      Басқа түрлері:Республикада көктем жанаргүлінен басқа 7 түрі өседі. Солардың ішіндеСібір жанаргүлі,Волга жанаргүлі және Тянь-Шань жанаргүлі тиімді.Әсіресе, Тянь-Шань жанаргүлін көктем жанаргүлінің орнына қолдануға болады.Тау беткейлері мен тау жоталарында,Жоңғар,Іле,Күнгей,Көтпен,Теріскей Алатауларында өседі.

       Тянь-Шань жанаргүлінің қоры Иірсу-Қарқарада 50 тоннадан асады,жыл сайынғы дайындалу мөлшері 14-18,8 т.Ретсіз қзып алу салдарынан қоры азайып бара жатқандықтан «Қазақстанның қызыл кітабына» енгізілді.
Өсімдікке морфологиялық талдау мынадай схемамен жасалады:

1 Өсімдік түрі (қазақша, орысша, латынша)
2 Өсетін жері (орман, жайылымдық, дала, батпақ, су қойнау, тау шатқалы т.б.)
3 Жер бедері (ойпат, қырат, тау, төбе, тау етегі, тау беткейі т.б.)
4 Топырағы, оның ерекшелігі мен ылғалдылығы (құмақ, саздақ, құрғақ, орта дәрежелі ылғалдылық, сортаң т.б.)
5 Экологиялық тобы (мезофит, ксерофит,склерофит, суккулент, гидрофит т.б.)

6 Биологиялық типі (ағаш, бұта, жартылай бұта, шөптектес өсімдіктер)
7 Өмір сүру ұзақтығы (бір жылдық, екі немесе көп жылдық)
8
Қоректену тәсілі (автотрофтық, гетеротрофтық, сапрофиттік, паразиттік, жартылай паразиттік, селбесіп тіршілік ету немесе симбиоздық, насекомдармен қоректенетін)

9
Тамыр (тамыр жүйесі, ұзындығы, түрі, түсі, көлденең қиындысы)

10 Тамырдың түр өзгерісі (метаморфозы). Микроза.
11 Сабақ (өсу жолы, биіктігі, көлденең қиылысы, сыртқы құрылысы, түсі, консистенциясы)
12 Сабақтың түр өзгерісі
13 Жапырақ (жапырақ сағағы - морфологиясы, қынапты, тілшелі). Жапырақ тақтасының негізгі яғни сабақка немесе сағаққа бекитін жерінің пішіні, жәй немесе күрделі жапырақ, жалпы жапырақтың пішіні, жиегі, ұшы, тілімденуі, түсі, бетінің сипаты түкшелері, категориясы, гетерофиллия, ішкі құрылысы, жүйкеленуі т.б.
14 Жапырақтың түр өзгерісі (метаморфозы)

15 Өркен (бұтақтануы, жапырақтың онда орналасуы кезектесіп, қарама - қарсы т.б.)
16 Гүл (орналасуы, гүл жапырақ немесе жабын жапырақ, гүл серігі) жәй, қос қоршаулы, біріккен, кіріккен желекті немесе дара желекті, гүл бөлімдерінің саны, пішіні, қос жынысты, дара жынысты гүл, гүлдің симметриясы (дұрыс, бұрыс, ассиметриялы), аталықтың типі, саны, тозаң жіпшесінің, тозаң қабының құрылысы, ашылу жолы. Аналық (гинецей), түйіні (жатыны) - апокарпты, синкарпты т.б. орналасуы (ортаңғы, үстіңгі, астыңғы), аналықтың ауызы, оның үстіңгі бетінің құрылысы, мойны т.б. морфологиялық сипаттамалар.
17 Гүл шогы, типі (моноподиалдық - бүйір гүлді, симподиалдық - төбе гүлді гүл шоғы) т.б.
18 Гүлдің формуласы мен диаграммасы.
19
Тұқыммен жемістердің типі, морфологиясы (нағыз, жалған, құрғақ,
шырынды жемістер т.б.), таралу жолдары, жеміс шоғыры (соплодие).

20 Жалаң тұқымды өсімдік болса, жаңғағының морфологиясы, антеридиймен архегонийінің т.б. сипаттамасы.
21 Жабық тұқымды өсімдіктердің тұқымына морфологиялық сипаттама (саны, пішіні, көлемі, түсі, сыртқы беті, құрылысы, таралу жолы)
22 Өсімдіктердің пайдалануы (азықтық, улы, малазықтық, техникалық, дәрілік, илік, бояу алынатын т.б.) өсімдіктің аты толық анықталған соң жазылады.

Жұмыстың барысы
1
Тірі немесе кеппешөп даналарынан сарғалдақ тұқымдаска жататын дәрілік өсімдіктердің жапырақтарына, сабақтарына, тамырларына сипаттама беру

2
Гүл шоғырларының түрлерін анықтау

3
Гүлдерінен гүлсерігінің қандай болып келетіндігін анықтап, күлтеріндегі шірнеліктерді, шпорценді көрсету

4
Гүлдеріндегі аталық, аналық сандарын анықтап, құрылыстарындагы ерекшеліктерді көрсету

5Дәрілік өсімдіктердің
жеміс түрлерін анықтау

Сарғалдақ (Ranunculaceae) тұқымдасына жататын дәрілік өсімдіктер тізімі

Көктем жанаргүлі  (Адонис весенний) - Adonis vernalis L.
Ақезу бәрпі  (Борец белоустый) – Aconitum leucostomum Worosch.
Жоңғар уқорғасыны  (Борец джунгарский) – Aconitum soongaricum Stapf.
Биік тегеурінгүл  (Живокость высокая) – Delphinium elatum L.
Төржеміс тегеурінгүл  (Живокость сетчатоплодная) - Delphinium dictyocarum Dc.
Күмән тегеурінгүл  (Живокость спутанная) – Delphiniumconfusum M. Pop.
Батпақ қалтагүлі  (Калужница болотная) - Caltha palustris L. 

Алтай күнгелдісі  (Купальница алтайская) - Trollius altaicus С.А.Меу.

Сарғылт құндызшөп  (Прострел желтеющий) - Pulsatilla flavescens (Zucc.) Juz. 
Сасық маралоты  (Василистник вонючий) - Thalictrum foetidum L.

Даур кандалашөп (Клопогон даурский) – Cimicifuga dahucica Maxim
Жай маралоты   (Василистник простой) – Thalictrum simplex
Кәдімгі таушымылдық  (Пион уклоняющийся) -  Paeonia anomala L.
Қайталау сұрақтары:
1 Саргалдақ тұқымдас өсімдіктер қандай тіршілік жағдайында кездеседі?
2 Гүл симметриясы қандай?
3 Гүл құрылысында қандай ерекшеліктер бар?

4 Гүлінде аталық, аналық саны қанша?
5 Сарғалдақ тұқымдасын анықтағанда қандай белгілеріне көңіл аудару керек?
Бұршақ түқымдасы
Бұршақ тұқымдас өсімдіктер тіршілік формасына карай ағаш, бұта, лиана, шала бұта, көпжылдық және бір жылдық шөптесін болып келеді. Бұл тұқымдас өсімдіктердің шаруашылық мәні зор. Бағалы азық-түлік және жемшөптік дақыл ретінде өсіріледі. Қазақстанда егістік және көкөністік мәдени бұршақ тұқымдас өсімдіктерден асбұршақ, үрмебұршақ, соя, жамбас бұршақ өсіріледі. Кейбір бұршақ тұқымдас өсімдіктер әсемдік үшін өсіріледі. Оларға сары қараған, ақ қараған және бұршақтарды атауга болады.

Бұршақ тұқымдас өсімдіктердің бір тобының сабағы мықты емес, жер бауырлап өседі. Ал екінші бір тобының сабағы мықты, тік өседі. Енді бірінің сабағы мұртшаға айналып, өрмелеп өсуге бейімделген.

Бұршақ тұқымдас* өсімдіктердің жапырагы бірнеше кішкене жапырақтардан құралатын қауырсын тәрізді, күрделі жапырақ, үшқұлақты, саусақ салалы болып келеді.

Гүлі      дұрыс      құрылмаган
зигоморфты,      гүл      қоршауы,

күлтежапырақшасының мөлшері, пішіні де бірдей емес. Гүлсерігі қосарланган, біріккен тостағанша жапырақтардан 5, тостағанша, күлтежапырақшадан 5 күлте түзіледі. Күлтежапырақшалардың пішініне қарай аттары бар. Ең ірі жоғарғы күлтежапырақша - желкен, бүйіріндегісі - ескек, төменгі біріккен екі күлте жапырақша қайықша деп аталады.

Қайықша күлтесінің ішінде 10 аталық, бір аналық болады. Аналықтың бір ғана ұялы түйіні және бірнеше тұқым бүрлері болады. Андроцейіндегі аталық құрылысы туыстарында әр түрлі болады. Ақмия, тентекмия (термопсис) туыстарындағы андроцейіндегі 10 аталығы да бірікпеген бос болады, ал бөрі бұршақ ,'бекіш туыстарындағы андроцейдегі 10 аталықтары да аталық жіпшелері арқылы бірігіп кетеді. Бұршақ, жоңышқа, сиыржоңышқа туыстарының түрлерінде 10 аталықтың 9 бірігіп, 1 бос болады. Күлтенің түсі әр түрлі: ақтан қызыл және күлгін түске дейін өзгереді. Бұршақ тұқымдас өсімдіктердің гүл шоғырлары шашақ, шатырша, жұмыргүл т.б. болады. Жемісі - бұршаққап.

Бұршақтың дәні екі қабыршақ болып ашылады және ішінде бірнеше ұрық болады. ұрықтарының түсі, пішіні және мөлшері әр түрлі болып келеді. Дәнінің негізгі ерекшелігі - оларда акуыздың көп болуы.
       
Дәрілік түйежонышка. Биіктігі 30-100 сантиметрге жететін екі жылдық шөп тектес өсімдік. Сабағы тік, жылтыр. Тамыры кіндіктеле тарамдалған. Жапырақтары күрделі ұшқұлақ, ұзын сабақты, өркен бойына кезектесіп орналасқан. Жеке жапырақтары дөңгелек, жиегі тіс тәрізді иректелген, тақтасының үстінгі беті жылтыр, астыңғы жақында қысқа түктері бар Гүлдері шошақ гүлшоғырын құрайды, жапырақ қолтығынан шығады. Тостағанша жапырақшалары 5, ақшыл-жасыл, күлтелері де 5, сары түсті. Жемісі-бұршаққап, сыртыңда көлденең қатпарлары бар, ішінде бір тұқым болады. Мамырдан шілдеге дейін гүлдейді.
Медицинада гүлдегенде жинап алып, сабағының жоғарғы бөлігін пайдаланады (жуан сабағы жарамайды)

 
Таралу аймағы. Қазақстанның биік таулы аймақтарынан басқа жердің бәрінде бар.

  
Экологиясы. Шалғындықтарды, өзен аралдарында, тоғайларда, сортаң топырақта өседі, өте сирек арамшөп ретунде егістіктерде кездеседі.

Қоры. Батыс Тарбағатайда кепкен шөбінің өндірістік қоры 18 гектар жерде 2,02 тоннаға тең.

  
Химиялық құрамы. Өсімдікке хош иіс беретін, кепкен шөбінде 04,-0,9 процент кумарин (дигидрокумарин, мелилотозид) сілекейлі зат, холин, аллатоин болады. Тұқымының құрамында пальмитинді (4,6 процент) стеаринді (3,36 процент), олиенді(12,7 процент), минольді(63,3 процент), қышқылдары бар май, т.б. заттар бар.

 
 Қолданылуы. Медицинада түйежонышқадан алынатын препарат орталық жүйе жүйесінің жұмысын бәсеңдетіп, сіңір тартылып тырысқанда жазады және наркотикалық әсері де күшті.  Сәуле терапиясынан пайда болған қан аз ауруына қарсы қолданылғанда кумарин қанның ақ түйіршіктерін (лейкоциттер) көбейтеді.

Халықтық медицинада ұйқы қашқанда, метеоризге, тыныс алу жолдары мен өкпе ауруларын емдейді. Қайнатындысы мен тұңдырысын іріндетіп жараны жазу, қабынуды басу үшін теріге жағады. Шөбінің ірін шығару үшін жасыл пластырь жасайды. Жапырақтарынан алынған мелиоцин препараттарының әсері алоэ экстрактысынан әлдеқайда жоғары. Парфюмерия өнеркәсібінде кеңінен пайдаланады.  

Жұмыстың барысы
1 Дәрілік өсімдіктердің гүл құрылысын зерттеп, суретін салу
2 Гүлдерінің формуласын жазып, суретін салу
3 Бұршақ тұқымдастарды басқа тұқымдастармен салыстырып гүлдері ерекшелігін анықтау
4 Дәрілік бұршақ тұқымдас өсімдіктерінен немесе кеппешөп даналарынан жапырақтарының жай, күрделі, орналасу тәртібін, бөбе жапырақтарының бар жоқтығын анықтау
5 Тамыр жүйесін анықтап қарау. Тамырларынан кішкене түйнекшелерге ұқсайтын төмпешіктерді табу, ылғалды препараттағы түйнектермен салыстыру
Бұршақ (Fabaceae)тұқымдасына жататын дәрілік өсімдіктер тізімі

Егістік қуаңдәрі  (Стальник пашенный) - Ononis arvensis L.

Дәрілік түйежоңышқа  (Донник лекарственный) - Melilotus officinatis (L.) Pall.
Орал миясы  (Солодка уральская) - Glycyrrhiza uralensis Fisch. 

Коржин миясы  (Солодка Коржинского) - Glycyrrhiza korshinskyi Grig. 

Жалаң мия (Қызыл мия)  (Солодка голая) – Glycyrrhiza glabra L.
Кәдімгі түйежантақ  (Верблюжья колючка) –Alhagi pseudoalhagi Des. V.
Сортаң айбатмия  (Сферофиза солонцовая) –Sphaerophysa salsula Pall DC.
Сүйекті аққүрай (Псоралея клстянковая) – Rsoralea drupacea Bunge.
Есек мия  (Софора толстоплодная) – Goebelia pachycarpa Schrek Bunge.
Улы термопсис (Термопсис ланцетный) – Thermopsis lanceolata R. Br.
        Түкті қуандәрі  (Стальник колючий) – Ononis spinosa L.
 Түктігүлді   (Астрагал пушистоцветковый) – Astragalus dasyanthus Hall.
Қайталау сұрақтары:

1 Бұршақ тұқымдас өсімдіктердің вегетативті мүшелерінде қандай ерекшеліктер бар?

2 Қандай гүл бөлімдері болады және күлте пішіндері кандай болып келеді?
3 Тамыр жүйесінің қандай маңызы бар?

4 Туыстарының андроцейлері кандай кұрылысты болып келеді?
5
 Егістік жоңышқаның вегетативтік және гүл мүшелерінің қандай~ерекше-ліктері бар?

Құлқайырлар тұқымдасы
Осы тұқымдасқа шөптесін, бұталы, ағашты өсімдіктер жатады. Ағаштардың жапырақтары кезекті, жай, бүтін болып келеді. Гүлдері екіжынысты, дұрыс, өлшемдері үлкен және орташа, әр түрлі түсті,. жалғыз немесе тирсонды гүлшоғырлы болып келеді. Гүл серігі күрделі (екіеселенген), 5 мүшелі. Тостағанша жиынтығы біріккен немесе бірікпеген, кейбір кезде тостағанша жиынтығының астары болады. Күлтежапырақшалары бос немесе негізінде біріккен бітеугүлдері бар. Аталықтары көп, түтікше тәрізді біріккен. Тозаңқаптары 2 ұялы. Гинецей ценокарпты, 5 және одан да көп жемісжапырақтардан тұрады. Жатын үстіңгі, 5 немесе көп ұялы, бір немесе бірнеше 2 интигументті ұрық бастамасы бар. Жемісі - кауашақ. Тұқымы эндосперлимен болып келеді. Тозаң түйіршіктері ірі, тікенді, кейбір кезде талшықты.
Тұқымдастың құрамынада 85 туыс жэне 1500-ден астам түр кіреді. Негізінен құлқайыр тұқымдасы тропикті және субтропикті аймақта, ал кейбіреулері -орташа жағдайлы аймақта кездеседі.

Тұқымдас өкілдері жылы жағдайды сүйгіш болады. Көбінесе ормандарда, батпақ жерлерде, теңіз жағажайларында кездеседі. 
Дәрілік жалбызтікен. Биіктігі 60-150 сантиметрге жететін өн бойын түк басқан көп жылдық шөптесін өсімдік.Сабағы тік,жұмыр,аздап қана бұтақтанған,жапырақтары ұзын сағақты,сағағының ұзындығы 2,5-14 см,ені 3-11 см,жұмытқа пішіндес,өркен бойына кезектесіп орналасады.Гүлдері 2-3-тен жапырақ қолтығынан шығады,тостағаншаның астыңғы жағндағы қаптай орналасқан жапырағының ұзындығы 6-12 мм,ұш жағы үшбұрыштанып тілімделген.Жемісінің диаметрі 7-8 мм,әр қайсысы 15-25 жемісшеден біріккен,тұқымы бүйрек пішіндес, ұзындығы 2-2,5 мм,ені 2 мм,қоңырқай түсті,сырты жылтыр.Маусымнан бастап қыркүйекке дейін гүлдейді.
Медицинада дәрілік жалбыз тікенмен армян жалбызтікенінің тамыры мен тамырсабағын пайдаланады.

   
Таралу аймағы:Қазақстанның барлық аударында кездеседі.

  
Экологиясы.Далалы аймақтар,ылғалды сортаң шалғындықтарда,өзен арнасы,көл жағасы,тоғайлы жерлер,бұталар мен шилердің арасында өседі.Қалың болып тұтасып өспей,әр жерде топтанып өседі.

Қоры.Зерттелмеген.

  
Химиялық құрамы.Тамыры мен тамырсабағында көмірсулар,сілемейлі заттар,органикалық қышқылдар,илік заттар,майлар болады.

  
Қолданылуы.Дәрілік жалбызтікеннен жасалынған препарат мемлекеттік фармакопеяға енгізілген.Ұнтақ,тұндырынды,сұйық экстракт,сироп түрінде тыныс жолдары қабынғанда,іш өткенде,асқазан,бауыр ауруларына қарсы қолданады.Басқа өсімдіктермен қосып қақырық түсіру үшін шайға салып ішеді.
Жұмыстың барысы
1
Тірі немесе кеппешөп даналарынан құлқайыр тұқымдасқа жататын дәрілік өсімдіктердің жапырақтарына, сабақтарына, тамырларына сипаттама беру

2
Гүл шоғырларының түрлерін анықтау

3
Гүлдерінен гүлсерігінің қандай болып келетіндігін анықтап, күлтеріндегі шірнеліктерді, шпорценді көрсету

4
Гүлдеріндегі аталық, аналық сандарын анықтап, құрылыстарындағы ерекшеліктерді корсету

5
Дәрілік өсімдіктердің жеміс түрлерін анықтау

Құлқайырлар (Malvaceae) тұқымдасына жататын дәрілік өсімдік
Дәрілік жалбызтікен  (Алтей лекарственный) - Althaea officinalis L. 
Қайталау сұрақтары:

1 Құлқайыргүлділер қатарына енетін тұқымдастарының санын атаңыз?
2 Құлқайыргүлділер қатарына жататын өсімдіктердің гүлінің құрылысы қандай?
3 Құлқайыр тұқымдасының құрылысының морфологиялық ерекшеліктерін, анатомиялық ерекшеліктерін атаңыздар?
4 Құлқайыр тұқымдасының негізгі өкілдерін келтіріңіздер?
5 Кұлқайыр тұқымдастарының табиғаттағы және шаруашылықтағы маңызы?
6 Жөкеағаштар тұқымдасының кұрылысының морфологиялық ерекшеліктерін атаңыздар?
Балдыркөк тұқымдасы (Шатыргүлдер немесе сельдерейлер)
Тұқымдастың құрамына 430 туыс, 3 мың түр енеді. Гүлінің формуласы -*Ca(5.o)Co5A5G(2). Тұқымдас өкілдері барлық әлемде тараған. Өмірлі формалары біржылдық, көпжылдық, шөптесін өсімдіктер, кейде ағаштектес болып келеді. Әсіресе жәндіктермен тозаңданады. Жемістері -желекжемісті, әсіресе желмен, сумен, аңдармен жайылады.
Негізгі және маңызды туыстар - Algopdium, Antbriscus, Carum, Conium, Erjhgium, Heracleum, Peuadanum, Pimpinella, Seseli, Sium.

Шатыршагүлділер тұқымдасы Apiales (Araliales) қатарына енеді. Гүлдері 5 мүшелі, гүл шоғыры - күрделі шатырша. Гүлдері актиноморфты, зигоморфты. Күлте жапырақшалары ақ түсті немесе сары түсті, тостағаншасының жапырақшалары тісшелі, аталығы шырынды дискке бекітілген, жатыны астыңғы және екі ұялы болып келеді.

Жемісі кұрғақ, желек тәрізді. Піскен кезде екі бөлікке бөлінеді: мерикарпий. Мерикарпий карпафорға кейбір уақыт бекітіледі.

Тұқымдастарының кұрамына 130 туыс, 2500 түр енеді. Гүлінің формуласы *Ca(5)Co5A5G(2), кейбір кезде зигоморфты болып келеді. Тұқымдас өкілдері тропик, субтропик, орташа климатты аймақтарда тараған. Өмірлік формалары ағаштар, бұталар, көпжылдық және біржылдық шөптесін өсімдіктер. Әсіресе жәндіктермен тозаңданады. Жемісі - ценобий, 4 эремге бөлінген. Көбінесе ауамен, сумен, жануарлармен жайылады. 
Жұмыстың барысы

1 Гүлдер формулаларын жазып, диаграммаларын жасау
2 Дәрілік өсімдіктер жемістері коллекцияларынан жемістерді сипаттап, суретін жасау
3 Тірі өсімдіктерден немесе кеппешөп даналарынан балдыркөк тұқымдаска жататын дәрілік өсімдіктердің вегетативтік мүшелерін сипаттау
4 Балдыркөк тұқымдасының қандай тұқымдас тармақтары бар? 
5 Балдыркөк тұқымдасының дәрілік өсімдіктері қандай белгілерімен сипатталады?

Балдыркөк (Аріасеае) тұқымдасына жататын дәрілік өсімдіктер тізімі

Кәдімгі фенхель  (Фенхель обыкновенный) –Foeniculum vulgare Mill.
Кәдімгі анис  (Анис обыкновенный) – Pimpinella anisum L.
Кәдімгі тмин   (Тмин обыкновенный) – Carum carvi L.
Улы утамыр  (Вех ядовитый) - Cicuta virosa L.

Жабайы сәбіз  (Морковь дикая) - Daucus carota L. 

Убалдырған  (Болиголов крапчатый) – Gonium maculatum L.
Дәрілік сүйментамыр  (Любисток лекарственный) – Levisticum officinalis Koch.
Сасық курай (Ферула вонючая) –Ferula assa foetida L.
Кәдімгі петрушка (Петрушка кудрявая) – Petroselinum crispum Mill. Nym.
Қайталау сұрақтары:
1 Сельдерейгүлділер қатарының сипаттамасының басты ерекшеліктерін анықтаңыздар?
2 Шатыршагүлділер тұқымдасының морфологиялық, анатомиялық ерекшеліктерін атаңыздар?
3 Шатыршагүлділер тұқымдасы тараған аймақтарды айтыңыздар?
4 Сельдерейгүлділер тұқымдасының негізгі өкілдерінің гүл шоғыры қаңдай болып келеді?
Алқа тұқымдасы
Алқа тұқымдас өсімдіктер негізінен үш мақсатта өсіріледі:
1) Тағамдык: картоп, баклажан, қызғанақ, бұрыш т.б.
2) Дәрілік: итжидек, сасық меңдуана, қара алқа т.б.
3) Сәндік: жүпар иісті темекі, петуния т.б.

Өсімдіктерді анықтағанда жапырақ, гүлдерінің, жемістерінің
ерекшеліктеріне қарайды. Алқа тұқымдас өсімдіктерге мысал ретінде
қызганақты - Lycopersicum esculentum (помидорды) алып қарайтын болсақ
мәдени түрінде кең таралған, табиғи түрі тек Перуде өседі. Биіктігі 60 см
болатын бір жылдық, өткір иісті, шөптесін өсімдік. Тамыр жүйесі кіндік тамыр.
Сабағы тік, бұтақталған. Жапырақтары кезектесіп
орналасқан,

тілімделген, бөбе жапырақтары болмайды.

Гүлдері майда, сары түсті шашақ гүлшоғырына жиналған, симметриясы актиноморфты. Гүлсерігі қосарланған. Тостағаншасы жасыл, түбінен бірігіп өскен 5-10 тостағанша жапырақшадан түрады, күлтесі түп жағынан бірігіп өскен, жоғарғы жағынан иілген 5-10 үшкір күлте жапырақшалардан тұрады.

Андроцейі 5-10 аталыктан түрады, аталықтары бір-біріне жанаса өсіп, түтік тәрізді көрінеді. Гинецейі синкарпты, 2-10 жеміс жапырақшадан түрады. Үстінгі жатын, екі немесе көп ұялы, көптеген тұқым бүрлері болады, аналық мойны ұзын, аналық аузы екіге айрылған. Гүл формуласы:

* Са(5.іо) Со(5_іо) А 5-ю G (2-ю) Жемісі - қызыл немесе сары түсті етті шырынды жидек. 

Қара мендуана - биіктігі 20-115 сантиметрге жететін жағымсыз иісті екі жылдық өсімдік. Сабағы жиі бұтақталған,өн бойын түгелдей жабысқан жұмсақ түк басқан. Жапырағының үстіңгі беті қою жасыл түсті,жиектері тіс тәрізді ойықталған.
Сабақтың түбіне дөңгелектене өскен жапырақтары ұзын сағақты жұмыртқа пішіндес,жоғарылаған сайын сағақсыз,өркен басына кезектесіп орналасқан.Гүлдері сабақ ұшында.Тостағанша жапырақшасы гүлдеген соң ұзарып 10-22мм-ге жетеді,түп жағы кеңейген түтіктей,қоңырау пішінді,ұшы үшкір тікенектерімен бітеді.Күлтесі тостағаншадан екі есе ұзын,ақшыл түсті,арасында күлгін дақтармен торланған өрнектері бар.Аталықтарының екеуі қысқа,жемісі-көп тұқымды қауашақ, ұзындығы 15-18 мм,тұқымдары өте майда,қоңыр-сұр түсті.Маусым мен шілде айларында гүлдейді,шілде мен тамызда тұқымдары піседі.

Медицинада бірінші жылы өсіп тұрған өсімдіктің сабақ түбіндегі дөңгелене орналасқан жапырақтары пайдаланылады,оны жаздың аяғы,күздің басында жинайды.

  
Таралу аймағы. :Қазақстанның барлық аударында кездеседі.

  
Экологиясы.Жол жиегінде,қоңысты жерлер,ескі жұрттар,тұрғын үйлер маныңда,бақшада,егістікте өсетін арамшөп.Қалың өспей,әр жерлерде азғана топ болып өседі.

   
Қоры.Зерттелмеген.

 
 Химиялық құрамы.Барлық мүшесінде атропин тобына жататын алколоидтар кездеседі,тұқымында 34 процентке дейін эфир майы,жапырағында флавоноидтар (рутин) бар.

  
Қолданылуы. Мендуана препараты медицинада қатты қулап жарақаттанғанда,подагра ауруларына тыныштандыру үшін қолданылады.Бронхы демікпесіне ішетін астматол дәрісінің құрамына қосады.

Мендуана алкалоидын-гиосциаминді ұшақпен ұшқанда құсуға қарсы қолданатын аэрон таблеткасының құрамына қосады.Қара . мендуананың 

Жапырағынан жасалған майын,экстрактысын сыртқы ауруларға,жүйке,бұлшық ет және буын ауруларына жағады.

Мендуананың барлық препараттары өте улы,пайдаланғанда өте сақ болу қажет.

  
Басқа түрлері. Қазақстанда аласа мендуана деген түрі солтүстік аудандардан басқа жерлердің бәрінде өседі.

Жұмыстың барысы
1  Алқа тұқымдасқа жататын дәрілік өсімдіктердің гүлдерін зерттеп, суретін салу
2 Гүлдер формуласын жазып, диаграммасын жасау
3 Дәрілік  өсімдіктердің бірінің гүліне биоморфологиялық сипаттама беру

4
Тірі өсімдіктерден немесе кеппешөп даналарынан алқа тұқымдас өсімдіктердің вегетативтік мүшелерін қарау

5
Гүлдерінен тостағаншасының, күлтесінің біріккен, бірікпегенін, санын, гүл симметриясын анықтау

Алқа (Solanaceae) тұқымдасына жататын дәрілік өсімдіктер тізімі

Қара меңдуана  (Белена черная) - Hyoscyamus niger L.
Сасық мендуана  (Дурман обыкновенный) – Datura stramonium L

       Ащылау алқа  (Паслен сладкогорький) - Solanum dulcamara L.

Қайталау сұрақтары:

1 Алқа тұқымдастарына қандай өсімдіктер жатады?

2 Алқа тұқымдастардың қандай айырым белгілері бар?

3 Алқа тұқымдас өсімдіктерді қандай мақсаттар үшін өсіреді?
4 Гүліндегі тостағанша, күлте, аталық, аналықтардың қандай ерекшеліктері
бар?

5 Жемістері қандай болып келеді?
6 Қызғанақтың    вегетативтік мүшелері   және   гүлі   қандай құрылысты    болады?

7 Қызғанақтың жемісі қандай және гүл формуласын жазып көрсетіңдер.
8 Жергілікті жерде алқа тұқымдас өсімдіктерден қандай өсімдіктер өседі?
9 Алқа тұқымдастардың бәріне ортақ қандай белгілері бар?

Сабынкөк тұқымдасы
Сабынкөктер тұқымдасының құрамына 300 туыс, 5000 түрі енеді. Гүлінің формуласы Са(5_4) Со(5.4) A 4 G (2), кейбір кезде актиноморфты болып келеді. Тұқымдас өкілдері барлык әлемде тараған. Өмірлік формалары: біржылдық және көпжылдық шөптесін өсімдіктер, бұталар. Сабынкөктер тұқымдасы жәндіктермен тозаңданады. Жемістері - екіұялы қауашақ. Тұқымдары кұмырсқалармен, желмен жайылады.
Сабынкөктер тұқымдасы ерінгүлділер тұқымдасынан гүлдерінің пішіндерінің алуан түрлілігімен ерекшеленеді. Тостағаншасы бірікпеген, сонымен қатар кейбір кезде біріккен (үзын түтікті, 4 немесе 5 тісшелі) болады. Күлтежапырақшалары қысқа түтікті және табақша тәрізді болып келеді. Аталығы -5-4, кейбір кезде екеу. Аналығы екі жемісжапырақшаларынан тұрады. Жемістері көбінесе қауашақ, кей кезде жидекті, сүйекжемісті.

Сабынкөк (Scrophulariaceae) тұқымдасына жататын дәрілікөсімдіктер тізімі

Күлгін аюқ ақ  (Коровяк фиолетовый) - Verbascum phoeniceum L.

Кәдімгі аюқұлақ   (Коровяк обыкновенный) - Verbascum thapsus L.

Орыс сиякөк  (Льнянка русская) - Linaria ruthenica Bionski
Кәдімгі сиякөк  (Льнянка обыкновенная) - Linaria vulgaris Mill.
Шығыс текесақалы  (Додарция восточная) - Dodartia orientalis L.
Буынды сабынкөк індетшөп  (Норичник узловатый)-Scrophularia nodosa L.

Күміс бөденешөп  (Вероника серебристая) - Veronica incana L.
Масақты бөденешөп  (Вероника колосистая) - Veronica spicata L.

Тарақша мариягүл  (Марьянник гребенчатый) - Melampyrum cristatum L.
Кәдімгі қандауыр  (Зубчатка обыкновенная) - Odontites vulgaris Moench.

Кіші сылдырмақ  (Погремок малый) - Rhinanthus minor L.

        Ірәгүлді оймақгүл  (Напертянка крупноцветная) –Digitalis grandiflora L.
        Алқызыл оймақгүл  (Наперстянка пурпуровая) – Digitalis purpurea L.
       Түкті оймақгүл  (Наперстянка шерстистая) – Digitalis lanata Ehrh.
Егістік күнзе  (Кориандр посевной) – Corindrum sativum L.
Қайталау сұрақтары:

1 Сабынкөк тұқымдастарына қандай өсімдіктер жатады?

2 Сабынкөк тұқымдастардың қандай айырым белгілері бар?

3 Сабынкөк түұқымдас өсімдіктерді қандай мақсаттар үшін өсіреді?
4 Гүліндегі тостағанша, күлте, аталық, аналықтардың қандай ерекшеліктері
бар?

5 Жемістері қандай болып келеді?
6 Жергілікті жерде сабынкөк тұқымдас өсімдіктерден қандай өсімдіктер өседі?
7 Сабынкөк тұқымдастардың бәріне ортақ қандай белгілері бар?

Алабота тұқымдасы

Алабота тұқымдасына - бүкіл жер шарына тараған біржылдық, немесе көпжылдық, сортаң топыраққа төзімді, шөптесін, бұта, ағаш түрінде кездесетін өсімдіктер жатады.
Бұлардың көпшілігінің сабағы бунақты, жапырақтары кезектесіп немесе қарама-қарсы орналасады. Гүлдері түссіз, ұсақ гүлшоғырына жиналып, масақ құрайды. Гүлсерігі қарапайым, жасыл, кейде болмауы да мүмкін. Гүлдері дара, кейде кос жынысты болады. Андроцейінде бес аталық, кейде кос жынысты болады. Гинецейі коп бөлікті, ценокарпты, екі-үш, кейде төрт-бес жеміс жапырағынан тұрады немесе апокарпты. Жемісі - жаңғақша немесе тұқымша.      Жұмыстың барысы

1
Тірі немесе кеппешөп даналарынан алабота тұқымдасқа жататын дәрілік өсімдіктердің вегетативтік мүшелеріне сипаттама беру, сабағының көлденең кесіндісін ұлғайтқыш әйнекпен қарау
2 Гүлшоғырының қандай гүлшоғыр түріне жататындығын анықтау
3 Гүліндегі гүл серігінің құрылысын, аталық, аналық гүлдерін анықтау
4 Дәрілік өсімдіктердің жеміс түрлерін анықтау
5 Ақ алаботаның және басқа да дәрілік өсімдіктердің сыртқы құрылыстарының, гүл бөлімдерінің, жемістерінің суреттерін салу
Алабота (Chenopodiaceae) тұқымдасына жататын дәрілік өсімдіктер тізімі

Қанбақ сораң  (Солянка холмовая) – Salsola collina Pall.
Шеркез  (Солянка Рихтера) – Salsola Richteri Voq.
       Қайталау сүрақтары:

1
Алабота тұқымдасына қандай өсімдіктер жатады?

2 Алабота тұқымдасына жататын өсімдіктердің сыртқы құрылысында қандай ерекшеліктер бар?

3 Ақ алабота өсімдігін не себептен космополит деп атайды?
4 Ақ алаботаның гүл, жеміс кұрылыстары қандай?
5 Тұқымдарында қандай ерекшеліктер бар?

6 Көкпек өсімдігінің вегетативтік және гүл мүшелерінде қандай ерекшеліктер бар?

7 Ақ алабота мен көкпектің арасында қандай ұқсастыктар, айырмашылықтар бар?

8 Ақ алабота, көкпектің гүл формулалары қандай болып келеді?

Айқыш (Крестгүлділер немесе қырыққабат) тұқымдасы
Айқышгүлділер тұқымдастар құрамына 380 туыс, 3200 түр енеді. Гүл формуласы: *Ca2+2Co4A2+4G(2). Тұқымдас өкілдері барлық элемде тараған, көбінесе суық аймақтарда өседі. Өмірлік формалары: біржылдық және көпжылдық шөптесін өсімдіктер, кейде бұталар.
Тозаңдану көбінесе жәндіктермен жүреді. Жеміс бұршаққын. Тұқымдары желмен, жануарлармен, сумен, ауамен жайылады. Гүл шоғы: қалқанша және шашақ. Айқышгүлділер тұқымдас өкілдерінің жапырақтары қатарлы, көбіне тамырлы дегелек түзіледі.

Айқышгүлділер тұқымдасының басты ерекшелігі: гетерокарпия болып келеді.

Тұқымдас өкілдерінің адамның өмірінде де ролі зор, өйткені көбі мәдени өсімдіктер    қатарына    енеді.    Айқышгүлділер    тұқымдасының    мәдени өсімдіктерінің қатарына қырықкабат туысы кіреді. 

Кәдімгі жұмыршақ - биіктігі  5-40 см жететін біржылдық шөптесін өсімдік, өркендері қарапайым немесе бұтақтанған, түкті кейде түксіз. Тамыр мойнындағы  дапырақтары дегелектенген, үш бұрышты қауырсын ойықты, жиектері тіс тәрізді, бітеу. Өркенжапырақтары ұсақ, ұзынша, бітеу кейде ойыс тіс тәрізді. Жоғарғы жапырақтары таспа тісінді. Ұштар жібеге ұқсас. Гүлдері шашақты орналасқан. Тостағанша жапырақтары ұзын-жұмыртқа пішінді, күлтесі ақ. Жемісінің аздап ойығы бар-бұршаққын. Тұқымы жаншылған- жұмыртқа секілді, ұзындығы 1 мм. Көктемнің басынан жаздың аяғына дейін гүлдейді. Жемісі мамырдан бастап пісе бастайды. Медицинада шөбін пайдаланады

  
Таралу аймағы.Қазақстанда барлық аудандарда кездеседі, бірақ таулы жерлерде аз.

  
Экологиясы. Арамшөп, сол себепті ол бау-бақша, бақта, жол бойында, егін арасында өсіп өнеді.

  
Қоры. Жеткілікті.

  
Химиялық құрамы. Шөбінде  көмір сулар 2-71 процент және бөтен қоспалар- сахароза, сорбоза, лактода, сорбит, органикалық қышқылдар- шавел, шарап, алма, стероидтар, сапониндер, алкалондар, С,Қ, дәрумендер, кумариндер, илік заттар 3,3 процент, флавоноидтар, жапырағында С дәрумені бар, дәмінде карденолиттер, шыны майлар 30,7-38,1 процент, оның құрамынында линолен 48,52 процент, линол-17,18, арахин 10 процент қышқылдары, тиогликозиттер- сингирин бар.

  
Қолданылуы. Гомеопатия әдісімен барлық қан ағу түрлерін және бүйрек ауруларын емдейді. Индияда тұтастарғыш, несіп құғыш дәрі және қан сию ( гематурия), іш шемені ( асцит), іш өту (диарея) ауруларына, бұрынғы Кеңес одағында өсімдіктердің препараттары жатырдан қан ағуға, қатерлі жараға, асқазан қәтерлі ісігіне, жатырдың дәнекер тканінде өсетін қатерсіз әрі қатерлі ісіктеріне ем. Шөбі VIII және IX  фармакопияға дәрі өсімдігі ретінде кірген. Голландияда. Германияда. Югасловияда, ресми түрде дәрі. Ғылыми дәрі-дәрмек ретінде  тұндырмасы мен сығыны жатырдың әлсіреуіне және жатырдан қанның ағуын тоқтату үшін қолданылады. Қытайда дизентерия мен көз ауруларына пайдаланылады.

  Тибетте құсуға қарсы, Монғолияда  жатырдан қан ағуын  тоқтату, жүйке ауруларын, түрлі жараларды емдеу үшін қолданылады. Бұрынғы одақта жұмыршақ қайнатпасын дизентерия, асқазанның қабынуын, қан аққанды, өкпе құрт ауруын. Безгек, жүрек, бауыр, суық тиген, құсық, денеде зат заталмасуының бұзылуы, ірінді жараларды емдеуге дәрі ретінде пайдаланады. Сығыны артерия қан қысымын төмен түсіреді, ішек, жатыр қимылын күшейтеді, қанның ұюын жылдамдатады. Жапырағы безгек, несеп жолы ауруларында тұтастырғыш дәрі. Тибетте ықылық тоқтатуға бірден-бір ем. Жемшөптік өсімдік, әсіресе қоянға жақсы азық.

Жұмыстың барысы
1
Дәрілік өсімдіктер   гүлдері   құрылысының   суретін   салу.   Оларға биоморфологиялық сипаттама беру

2 Гүлдер формуласын жазып, диаграммасын жасау
3 Дәрілік  өсімдіктер жемістері коллекциясынан, оларға сипаттама беріп, суретін салу
Айқыш (Brassicaceae) тұқымдасына жататын дәрілік өсімдіктер тізімі

Қәдімгі жұмыршақ  ( Пастушья сумка) - Capsella bursa pastoris (L.) Medik.
Биік самалдық  (Горец высокий) - Sisymbrium altissimum L.
Сарепт қыша (Горчица сарептская (сизая) –Brassica juncea L.
Левкой ақбесқурай ( Желтушник левкойный) – Erysimum cheiranthoides L.
Сұр ақбескурай  (Желтушник серый) – Erysimum canescens Roth.
Қайталау сұрақтары:

1 Айқышгүлділер тұкымдасының морфологиялық, анатомиялық ерекшеліктері қандай?
2 Айқышгүлділер тұқымдасының тозаңдану түрінің қандай жолы тән?
3
Гетерокарпия дегеніміз не? Неліктен айқышгүлділер тұқымдасына бүл қасиет тән?

Күрделігүлділер тұқымдасы
Күрделі гүлділер өздерінің өсетін ортасына, табиғи ерекшеліктеріне қарай әртүрлі пішінді болады. Бұлар қоныржай аймақта шөптесін өсімдік, шала бұта түрінде өсетін бір, екі немесе көп жылдық өсімдік деп есептелінеді. Бұлардың жапырақтары жай, өркен бойына әдетте кезектесіп, кейде қарама-қарсы орналасқан, пішіндері де әртүрлі, бүтін немесе тілімді болып .келеді, бөбе жапырақшасы болмайды, үсақ гүлдері себет гүлшоғырына топтанады. Себетгүлдің барлық гүлін әдетте жасыл жапырақшалар орамы қоршап тұрады. Майда гүлі өте көп, бір гүл тәрізді жұмырлана топтанған түрі де кездеседі. Мысалы: оны бакбақтан байқауға болады.

Гүл шоғыры - себетгүлдің болуы нағыз күрделі  гүлділер түқымдас өсімдіктерге тән белгі. Әдетте гүлшоғырында толып жатқан ұсақ гүлдер болады, олар гүлшоғырының табанына орналасқан. Күрделі гүлдерінің гулі бірнеше түрге бөлінеді:

1)
Түтікшелі гүлдер - қос жынысты, актинморфты, күлтесінің жоғарғы жағы бес тілікті болады. Гүл формуласы:

*C(5)pap.0CO(5)A(5)G2
2) Жалған тілшелі гүлдер - 3 күлтесі болады, олар бір-бірімен бірігіп өскен болады да, жоғарғы жағы үш тілікті болып келеді. Гүлі зигоморфты, көбіне бір ғана аналығы болады. Жалған тілшелі гүлдер себетгүлдің шет жағына қарай өседі де, ортасында түтікшелі гүлдер болады. Түстері ашық түсті болып бунақ денелерді өзіне тартады. Мысалы: кұнбағыс. Гүл формуласы: Са(5)раро СО(3) Ао G(2)
3) Тілшелі гүлдер - гүлдің күлте жапырақшалары төменгі жағында түтікшеге бірігіп өскен   болады   да, жоғарғы бөлігі ұзын тілшеге ұқсайды. Тілшенің ұшынан бес тілше жақсы байқалады. Бұдан күрделі гүлділердің арғы тегінде бес култежа-пырақшаларының бірікпей, кейін біріккенін байқауға болады. Тілшелі гүлдер қос жынысты, зигоморфты. Гүл формуласы:

Са (5) рар о Со (5) А (5) G (2)

Воронка тәрізді гүлдер - пішіні воронка тәрізді, күлтенің жоғарғы жағы әртүрлі   тілікті бесеу болады. Гүлі зигоморфты, гүлінде аталықта, аналықта болмайды. Мүндай гүлдер гүлшоғырдың   шетінде өсіп түрады, ортасында түтікшелі гүлдер өседі. Гүл формуласы: Са(5)раро Со(5.7) A0G0 
Түймешетен  – күрделі гүлділер тұқымдас, ерекше иісі бар, көп жылдық өсімдік. Жапырақтары кезектесе өседі, сопақша келген үстіңгі беті қою жасыл, ал астыңғы жағы сұрғылт жасыл түсті. Гүл қауашақтары домалақ, сары. Гүлдері шоқталып өседі. Биіктігі 60-120 сантиметр.

       Июнь мен август айларының аралығында гүлдейді. 

       Еліміздің барлық жерінде кездеседі. Бақшаларда, бұталар арасында, қайыңды ормандарда, өзен жағасында, жол жиегінде және үй маңында өседі.

       Химиялық құрамы. Гүлдерінде танацет, галлус және басқа да органикалық қышқылдар, ащы және илік заттар, шайыр, қант, эфир майы, бояғыш заттар мен май бар. Өсімдік – улы.

       Қолданылуы. Дәрілік мақсатқа гүл қауашақтарын, жапырақтары мен шөбін пайдаланады. Оларды гүлдеген кезінде жинайды. Дәрілік өсімдік ретінде түймешетен өте ертеде-ақ белгілі болған. Ол көптеген халықтар медицинасында кеңінен қолданылады.

       Гүл қауашағының судағы тұнбасы тәбет ашады, асқазан-ішек бездерінің қызметін күшейтеді, тер шығарады. Өттің бөлінуін жақсартады, қысымын арттырады.

       Түймешетен препаратын екіқабат әйелдерге беруге болмайды. Оны көп мөлшерде ішіп қойса, құстырады және іш өткізеді.

       Халық медицинасында түймешетенді ревматизмді, құяңды, бас ауруларын, бастың айналуын, гастритті, іш өтуді, қояншықты, сары ауруды, қызбаны, шеменді, қарын жарасын, жүрек қызметінің бұзылуын емдейтін дәрі ретінде қолданады.

       Түймешетен препараттарын іріңді жаралар мен жарақаттарды емдеу үшін дене сыртына жағады.

Шайшөп  – күрделі гүлділер тұқымдас, көп жылдық өсімдік. Түсі ақшыл. Ұзындығы 40-50сантиметр. Ағаш тамырлы өсімдіктің бірнеше сабағы болады. Тамырына жақын жапырақтары ұзынша келген, жұмыртқа пішіндес сопақ, ал жоғарғылары қияқ тәрізді. Гүл қауашағы қызғылт күлгін түсті, шар тәрізді, жеке-жеке өседі. Жемісі – дән. 
       Июнь мен август айларының аралығында гүлдейді.

       Еліміздің европалық бөлігінің оңтүстік және оңтүстік батыс аймақтарында, Кавказда, Қазақстанның барлық жерлерінде кездеседі. Құмды жерлерде, тау етектерінде, бұта арасында өседі. Кейде сәндік өсімдік ретінде де өсіріледі.

       Химиялық құрамы. Шайшөптің құрамында флавондар, флавон глюкозидтері, эфир майы, стеарин қосындылары, илік, ащы және бояғыш заттар, шайыр мен каротин бар.

       Қолданылуы. Шайшөптің гүлін дәрі ретінде пайдаланады. Оның гүлдері 

халық медицинасында ерте заманнан бері қолданылып келеді. 

       Шайшөпті жабайы шетенмен, шайқураймен, жүгері аталығымен, күнбағар гүлімен және қызылтаспамен қосып бауыр мен өт жолдарының ауруын, яғни холециститті, холангитті емдеуге болады. Бұл дәріні ішумен бірге қайнатып ыстықтай бауыр тұсына басуға болады. Немесе оған адыраспанды, қазтабанды, өгейшөпті, қара жусанды қосып қайнатып, шөптерін ыстықтай бауыр тұсына басса, науқас адамның жағдайын жақсартады.

       Асқазан қышқылы азайған жағдайда шайшөпті киікоты шөбімен, ақбас жусан гүлімен, субеде шөбімен, иір тамырымен және адыраспан шөбімен араластырады да осы қоспаның 10 грамына 400грамм су құйып, 4 сағаттай тұндырады. Содан кейін оны баяу жанған отқа 10 минуттай қайнатады да, суыған соң 3 ас қасықтан күніне 4 рет тамақтан жарты сағат бұрын ішеді. Осы аталған қоспадан сондай-ақ өте тиімді тұнба әзірлеуге де болады. Ол үшін қоспаны ұнтақтайды да 50 грамын алып үстіне жарты литр арақ құяды. Сөйтіп оны күніне бір рет араластырып қойып 8 тәулік тұндырады. Содан соң тұнбаны бір жарым шай қасықтан күніне 3 рет тамақтан жарты сағат бұрын ішеді.     

       Итошаған – күрделі гүлділер тұқымдас, қою жасыл түсті бір жылдық өсімдік. Жапырақтары қарама-қарсы орналасқан. Гүлдері ұсақ, сары түсті, топталып өседі. Жемісі – ұзынша дән.

       Июль-август айларында гүлдейді.

       Қазақстанның барлық аймақтарында үш түрі кездеседі. Ылғалды жерлерде, өзен аңғарларында өседі.

       Химиялық құрамы. Итошаған шөбінің құрамында илік заттар, шырыш, эфир майы мен ащы заттар, каротин мен С витамині бар.

       Қолданылуы. Емдік мақсатқа өсімдіктің шөбін, жапырақтары мен тамырын  пайдаланады. Шөбі мен жапырақтарын алғашқы гүлдеу кезеңінде, ал тамырын күзде жинайды.

       Итошаған халық медицинасында кеңінен қолданылады. Ол тәбет ашып, ас қорытуды жақсартады, тері аурулары кезінде зат алмасуын қалыпқа келтіреді, тер мен несептің бөлінуін арттырады, қан кетуді тоқтатып, нерв жүйесін тыныштандырады.

       Шөбінен жасалған қайнатындыны тәбет ашып, ас қорытуды жақсарту үшін, суық тигенде, жөтелгенде, бауыр ауырғанда, құяңға шалдыққанда ішеді.

       Итошаған тамырының қайнатындысымен Орта Азияда бүйі шаққан адамды емдейді. Ал ұсақталған жапырағын жылан шаққан жерге басады.

       Ғылыми медицина итшоғанды балалар ауруына, атап айтқанда, әр түрлі диатездер кезінде қолдануды ұсынады. Ол үшін 2 ас қасық итшоған шөбін жарты литр қайнаған суға салып, жылы жерде 12 сағат тұндырады, сонан соң жарты стаканнан күніне 3 рет ішеді.

       Кәріқыз – күрделі гүлділер тұқымдас, екі жылдық өсімдік. Сопақша келген жапырақтары кезектесе біткен. Қара қошқыл түсті гүлдері сыртын өткір тікен көмкерген шар тәрізді қауашақта шоқталып өседі. Биіктігі бір жарым метрге дейін жетеді.
       Июнь айынан бастап сентябрьге дейін гүлдейді. Жапырақтарын июнь– сентябрь айларында, ал тамырларын күзде жинайды.

       Қазақстанда, СССР-дің европалық бөлігінің орталық және оңтүстік белдеуінде, сондай-ақ Сібір мен Орта Азияда кең таралған. Негізінен бау-бақшаларда, далаларда, сортаң жерлерде, сай-жыраларда, жол жиектері мен өзен жағаларында өседі.

       Химиялық құрамы. Кәріқыз тамырының құрамында біраз мөлшерде инулин, көмірсутегі, протеиндер, пальмитин және стеарин қышқылдары, ситостерин мен стигмастерин, арктиин глюкозиді, ащы және илік заттар, айрықша эфир және көп мөлшерде С витамині бар.

       Қолданылуы. Кәріқыздың тамыры мен жапырақтарының емдік қасиеті бар. Кәріқыз препараттары несеп жүргізеді, тер шығарады, шаштың өсуін жақсартады.

       Тамырының тұнбасы мен қайнатындысы халықтық медицинада әр түрлі ауруларға қарсы кеңінен қолданылады. Оның тұнбасымен асқазаннан қан кетуін, созылмалы гастритті, бүйрекке тас байлануын, ревматизм мен құяңды емдейді. Кәріқыз жапырақтарының тұнбасында асқазанға пайдалы және безгекке қарсы әсер ететін қасиет бар.

       Кәріқыз тамырынан қайнатынды жасау үшін оның 20 грамм кепкен тамырын бір стакан суға салып қайнатады. Сонан соң оны стаканның үштен біріндей мөлшерде күніне 3 рет қабылдайды. Құяңды емдеу үшін тамыр ұнтағын жарты грамнан күніне 2-3 рет ішу керек.

       Кәріқыз тамырын кептіреді, сонан соң одан 2-4 ас қасық алады да 80 грамм суға салып, жартсы қалғанша қайнатады. Зәр айдату үшін оған 2-3 ас қасық бал немесе қант қосып, жарты стаканнан күніне 3 рет ішеді.

       Тамыр қайнатындысына шүберек малып, теміреткіге, ұшыққа, жараға жағу да пайдалы. Жара мен терінің қатерлі ісігін емдеу үшін оның жапырағынан алынған шырынды пайдаланады.

       Қараандыз – күрделі гүлділер тұқымдас, биіктігі 1,5 метрге дейін жететін көп жылдық өсімдік. Сабағы түзу, жуан бұтағы бар. Жапырақтары ірі,тамырына жақын орналасқан жапырақтары ұзынша эллипс тәрізді. Ал сабағындағы жапырақтары жүрекке немесе жұмыртқаға ұқсаған сопақша, гүлдері ірі 10 сантиметрге дейін жетеді. Түсі сары, сабағы мен тамырының дәмі ащы, ерекше иісі бар.

      Қараандыз дымқыл жерде, бұталар арасында, өзен жағасында, әсіресе борлы топырақтарда, орларда, кейде орман шабындықтарында өседі. Негізінде қара топырақты аймақтарда, орманды далаларда, айтарлықтай көп тараған, ал ашық далада сирек кездеседі.

       Июнь айының аяғынан бастап, сентябрьге дейін гүлдейді.

       Химиялық құрамы. Сабағы мен тамырында инулин және инуленин полисахаридтері, сапониндер, аздаған алколоидтер, Е витамині мен эфир майы, ал жапырағында ащы зат бар.

       Қолданылуы. Емдік мақсатқа қараандыздың гүлі мен тамырын пайдаланады. Олардың емдік қасиеті ертедегі Греция мен Римде белгілі болған. Қараандыз тәбет ашатын, ас қорытуды жақсартатын, асқазан мен ішектің қызметін реттейтін, организмдегі зат алмасуын жақсартатын , несеп жүргізетін, тер шығаратын ішек құрты мен қақырық түсіретін, тыныштандыратын, өт жүргізетін дәрілік өсімдік болып табылады.

       Халықтық медицинада қараандыздың қайнатындысы мен тұнбасын тыныс жолдары мен асқазан, ішек туберкулезіне, іш өтуге және ревматизмге қарсы ішеді. Қараандыз гүлі мен тамырының спиртке ашытылған тұнбасымен безгекті емдейді. Сонымен қатар, қараандызды әйелдер ауруларына, қан қысымының жоғарлауына, геморройға қарсы және түрлі тері аурулары кезінде қабылдауға да болады.

       Ғылыми медицинада қараандызды қақырық түсіретін дәрі ретінде пайдаланады.

       Қараандыз тек тұнба, булау, қайнатынды түрінде ғана емес, сонымен бірге оның тамыры мен гүлінен жасалған ұнтақты балға араластырып та қолданады. Оны күніне бір шай қасықтан ішеді. Қараандыз тамырының дәмі ауыз қуырарлықтай ащы, сондықтан оны қант тістеп немесе балмен ішу керек. Тері аурулары мен қотырға шалдыққанда оның тамырының қайнатындысымен денені жуған жөн. Асқазан ауырса қараандыздың 30 грамын 1литр ыстық суға ұзақ бұқтырады, сонан соң оны жарты стаканнан күніне 3 рет ішеді.

       Аурудан жаңадан айығып келе жатқан әлсіз адамдардың «қараандыз шарабын» күніне 50 грамнан 2 рет ішкені жөн. Ол үшін жарты литр «Портвеинге» жаңадан ұнтақталған 12 грамм қараандыз тамырын қосып, 10 минут қайнатады. Ал қараандыздың осы мөлшердегі тамырын қызыл кагор шарабына қосып қайнатса, онда бұл қайнатындыны ішек қабынуы мен қарын қышқылының азаюына қарсы қолдануға да болады. Бұл қайнатындыны күніне шамамен 50 грамнан тамақтан кейін ішкен жөн.

       Қараандыздың ұсақтап туралған бір уыс гүлі мен тамырын 4-5 қасық шошқаның тұздалмаған майына немесе қой майына араластырып 15 минут қайнатады. Содан кейін бір ыдысқа сүзеді де оны жатар алдында қышыма қотырға жағады. Майды 2 ас қасық қайыңның таза шайырына және осынша мөлшерде күкірт ұнтағына араластырса тіпті жақсы болады. Осылай әзірлеген майды бірнеше күн денеге жағып, соңынан 50грамм тамырын 1 литр суға салып жасаған қараандыздың қайнатындысымен жуынған жөн.

       Қәдімгі жусан – күрделі гүлділер тұқымдас, көп жылдық өсімдік. Күлгін түсті бұтақты сабағы болады. Жапырақтары кезектесе шығады. Үстіңгі жағы жасыл, астынғы жағы ақшылдау. Гүл қауашақтары ұсақ, сопақша. Биіктігі 1-1,5 метрдей.

       Июль-август айларында гүлдейді.

       Еліміздің, соның ішінде Қазақстанның, барлық аймақтарына кең тараған, бұта арасында, сайларда, өзен жағасында, ылғалды жерлерде өседі.

       Химиялық құрамы. Қаражусан шөбінің құрамында шырышты және шайырлы заттар, каротин, С витамині, эфир майы мен аздаған алколоидтар бар. Тамырында илік заттар, инулин және эфир майы болады.

       Қолданылуы. Емдік мақсатқа шөбі мен тамырын пайдаланады. Шөбін июль-август, ал тамырын күздің соңғы айларында жинайды. 

       Қаражусанның емдік қасиеті ерте кезден-ақ белгілі болған. Шөбі мен тамырының тұнбалары тәбет ашады, асқазан, ішек бездерінің қызметін күшейтеді, толғақты жеделдетеді, нерв жүйесін тыныштандырады, әр түрлі шаншулар мен құрыспаларды, аурулардыбасады, ұйықтатады. Сондай-ақ тер шығаратын, ішек құртын түсіретін қасиеті бар. Шөбі мен тамырының тұнбасын нервті тыныштандыратын дәрі ретінде ішеді.

       Қарашай-Черкес автономиялы облысында қаражусанмен гипертонияны емдейді. Украинада тамырының ақ шарапқа қосылған қайнатындысына бал қосып, өкпе туберкулезіне, тыныс органдары ауруларына қарсы ішкізеді. Орта Азияда суық тигенде одан ванна жасайды. Демікпеге шалдыққан адамға қаражусанның сабағы мен жапырақтарының түтінін иіскетеді.

       Етеккір біржола келмей қалған жағдайда 2 ас қасық гүлі мен 1 ас қасық тамырын 1 стакан суық суға салады да әрбір 3 сағат сайын 1 ас қасықтан етеккір келгенге дейін ішеді. Егер етеккір бір аптаның ішінде келмесе, онда тұнбаны қоюлата түскен жөн.

       Қояншық ауруын емдеу үшін таза немесе қант араластырған тамырының ұнтағын пайдаланады. Ол үшін 100грамм тамырды жарты литр араққа салады да 3 күн тұндырып, тәулігіне 4-5 рет ішеді.

       Қытай медицинасында бүйрек тасы ауруына шалдыққан адамға қаражусан  шөбінің қайнатындысынан ванна жасайды.

     Қояншық ауруын емдеу үшін қаражусан тамырын ұсақталған көкшешек шөбімен, таушымылдық тамырымен жақсылап араластырады. Сонан соң олардың 10 грамын жарты литр суға салады да бір түн тұндырып қояды. Мұнан кейін баяу жанған отқа 10 минуттай қайнатады да суыған соң сүзіп алады. Бұл  қайнатындыны науқас адам 3 ас қасықтан күніне 4 рет тамақтан жарты сағат бұрын ішеді.

       Қаражусан тамырына қызылтаспа шөбін, жүгерінің аналық аузын, итмұрын тамырын, ошаған тамырын, аюқұлақ жапырағын, сәбіз ұрығын қосып бүйректас ауруын емдеуге пайдаланады. Ол үшін оларды араластырады да 15 грамын жарты литр суға салып салқын жерге 12 сағаттай қояды. Одан кейін баяу жанған отқа 10 минуттай қайнатады да, суыған соң сүзіп алады. Бұл  қайнатындыны 3 ас қасықтан күніне 3 рет, ал кешке жатар алдында 100 грамнан ішеді. Емделу ұзақтығы 5-6 ай.

       Ұйқы қашқанда арыстанқұйрық шөбін, түймешетен гүлдерін, көкбасшөп шөбін және қаражусан шөбін араластырады. Осы қосындыдан 10 грамм алып, жарты литр суға салады да 10 минут қайнатады. Мұны 3 ас қасықтан күніне 3 рет тамақтан жарты сағат бұрын ішеді.

Жұмыстың барысы

1 Бақбақ, жусанның себет гүлдерін мысалға ала отырып тілше тәрізді, жалған тілше тәрізді, түтік тәрізді және воронка тәрізді гүлдер құрылысын зерттеу, суретін салу
2 Гүлшоғыры схемасын, гүлдерінің диаграммасын жасап, формуласын жазу
3
  Тірі өсімдіктерден немесе кеппешөптерден күрделі гүлділер тұқымдастарының тамырын, сабағын және жапырақтарын анықтау

4 Гүлшоғырын анықтап қарау. Гүлшоғырдың томен жағында орналасқан жапырақтарға назар аудару

5Гүлшоғырындағы гүлдердің түрлерін анықтап, аталық, аналықтарын қарау
6 Күрделігүлділер тұқымдасына жататын дәрілік өсімдіктердің құрылыстарындағы және гүл бөлімдеріндегі ерекшеліктерімен танысу
Астралар (Asteraceae) тұқымдасына жататын дәрілік өсімдіктер тізімі

Дәрілік календула (Календула лекарственная) – Calendula officinalis L.
Тікенді шағыртікен  (Татарник колючий) – Onopordum acanthium L.
Үлкен андыз (Девясил большой) – Inula grands schrenk L.
Биік андыз  (Девясил высокий) – Inula helenium L.
Кәдімгі бақбақ (Одуванчик лекарственный) – Tara[acum officinale Wigg.
Дәрілік түймедақ   (Ромашка аптечная) – Chamomilla recutita L.
Кәдімгі цикорий  (Цикорий обыкновенный) – Cichorium intybus L.
Құмдық салаубас  (Цмин песчаный) – Helichrysum arenarium L.
Кәдімгі түймедақ  (Ромашка безъязычная) – Chamomilla suaveolens L.
       Сабалақ төскейшөп  (Грудница мохнатая) - Crinitaria villosa (L.) Grossh.

Британ андызы  (Девясил британский) - Inula Britannica L.

Кәдімгі сарысояу  (Дурнишник обыкновенный) - Xanthium strumarium L.

Имек итошаған  (Череда поникшая) - Bidens cernua L.
Үш тармақ итошаған  (Череда трехраздельная) - Bidens tripartita L.

Кәдімгі мыңжапырақ  (Тысячелистник обыкновенный) - Achillea millefolim L.

Мың жапырақты түймешетен  (Пижма тысячелистная) - Tanaceturri achilleifolim (Bieb.) Sch.Bip.

Кәдімгі түймешетен  (Пижма обыкновенная) - Tanacetum vulgare L.

Шашақты жусаны  (Полынь метельчатая) - Artemisia paniculata Lom..

Тықыр жусан  (Полынь гладкая) - Artemisia glabra L.

Кәдімгі жусан  (Полынь обыкновенная) - Artemisia vulgaris L.

Ащы жусаны  (Полынь горькая) - Artemisia absinthium L.

Жұмыр басты лаңса  (Мордовник шароголовый) - Eshinops sphaerocephalus L.

Үлкен шоңайна (Лопух большой) - Arctium lappa L.

Көк гүлкекіре (Василек синий) - Centaurea cyanus L.

       Қазақстан ақшайыры (Сушеница казахстанская) - Ghaphalium kazachstanicum Kirp.
        Шұбар алатікен (Остро-пестрорасторопша) –Silybium mapuanum L
Пысықтау сұрақтары:
1 Күрделігүлділер тұқымдастарының көлемі қанша?

2 Эволюциялық қатарда күрделігүлділер тұқымдастарының орны қанша?

3 Күрделігүлділер тұқымдастарының өкілдерінің географиялық таралуы қандай?

4 Күрделігүлділер тұқымдастарының өкілдерінің экологиясы қандай?

5 Күрделігүлділер тұқымдастарының өкілдерінің вегетативтік және репродуктивтік органдарының құрылысы қандай?

6 Күрделігүлділер тұқымдастырының құрамына кіретін негізгі туыстар мен түрлер қандай?

7 Күрделігүлділер тұқымдастарының өкілдерінің шаруашылықтағы маңызы қандай?

Ерінгүлділер тұқымдасы
 Тұқымдас өкілдері көбінесе шөптесін өсімдіктер немесе бұталар. Осы өсімдіктердің жапырақтары бүтін супротивті, көбінесе тісшелі. Гүлдері екі жынысты, зигоморфты, кейбір кезде актиноморфты, тирсоидты гүлшоғырлары бар. Гүл серігі бесмүшелі. Тостағаншасы біріккен, тісшелі немесе екіерінді. Күлтежапырақшалары екіерінді. Аталығы төртеу, 2 үзын. Жатыны үстіңгі, 2-4 ұялы. Мойыны гинобазиялық, екі ауызы бар. Жемісі 4 бөлікке бөлінген. Тұқымы эндоспермсіз.
Тұқымдас құрамына 200 туыс, 3200 түр енеді. Тұқымдас өкілдері жер шарының барлық жерлерінде тараған, көбінесе Жерорта теңізінде, ал аз мөлшерде суық аймақтарда тараған.
Жасыл сасықшөбі - тамырсабақта көпжылдық немесе екі жылдық шөптесін өсімдік, биіктігі 50- 100 см. Сабағы тік кейде түп жағында аздап көлбеу, төменгі жағы көбірек бұтақталған, қысқа сұр түкті. Жапырағы дөңгелек, көкшіл сұр, бес саусақ салалы. Гүл шоғы біздей, күлтеленіп орнадасқан. Гүл жапырақшалары біз, тәрізді түкті. Тостағаншасы жіңішке конустей. Күлтесі алқызыл. Жаңғақшалары үшкір үш қырлы. Шілдеде гүлдеп, тұқымы тамызда жіктеледі. Медицинада сабағын пайдаланады. 
  
Таралу аймағы. Қазақстан жерінде Тобыл, Есіл,Ертіс өзендерінің бойында, Көкшетау, Каспий ойпаты, Ақтөбе, Мұғаджар, Торғай, Батыс және Шығыс Сарыарқа, Ұлытау, Зайсан, Мойынқұм, Алтай, Тарбағатай, Жоңғар Алатауында, Қаратауда кездеседі.

  
Экологиясы. Тау баурайларында, өзен жағаларында, ауыл маңнда, жол бойында, бұта арлығында өсіп-өнеді.

  
Қоры. Зерттелмеген.

  
Химиялық құрамы. Шөбінде алкалоидтар- эфир майы 0,04 процент, карденолидтер 0,03 процент, алкалоидтар 0,0009-1,97 процент, С дәрумені, илік заттар 2,32-8,25 процент, флавоноидтар 3,59 процент, тамырында С дәрумені, илік заттар 1,08 процент, дәнінде шыны майы 12,9 процент бар.

  
Қолданылуы. Шөбінен дайындалған препараттары жүрек және жүрек соғуына (үлпілдеуі) тыныштандырғыш дәрі. Жүрек неврасы, қан қысымы артуының бастапқы кезіңде, ұстамалы жүйке ауруына (истерия) дәрілік ем ретінде қолданылады. Сасықшөп тұндырмасымен базедов және қан тамыры қабырғаларына май қосындыларынан тұрып, қалыптауын (атеросклероз) емдейді. Халық емінде жас шырының тыныштандырғыш дәрі ретінде пайдаланады. Шөбі тыныштандырғыш қоспалардң құрамына кіреді.


Кәдімгі жұпаргүл (Киікішөп) – ерінгүлділер тұқымдас, көп жылдық өсімдік. Көп сабақты. Сабағы төрт қырлы. Жапырақтары сопақша, кезектесе бітеді. Биіктігі 30-80 сантиметрдей.
       Июнь-август айларында гүлдейді. Қазақстанда, еліміздің Қиыр Шығысы және Қиыр Солтүстігінен өзге аймақтарында кең тараған. Негізінен ормандарда, шалғынды далаларда өседі.

       Химиялық құрамы. Кикіотының құрамында тимол, карвакрол және терпендерден тұратын эфир майы бар. Кикіоты шөбінде илік заттар мен аскорбин қышқылы болады.
       Қолданылуы. Емдік мақсатқа кикіотының шөбін пайдаланады. Оны гүлдеген кезде жинап, көлеңке жерге жайып кептіреді. Қағаз қалталарға салып сақтайды.

       Халық медицинасында кикіотының қайнатындысын асқазан мен ішек және кеңірдек ауруларын, сондай-ақ әйелдердің әр түрлі ауруларын, әсіресе жатыр ауруын емдеуге қолданады.

       Халықтық медицина мәселелерімен айналысып жүрген И.М.Носальдің пікірі бойынша, кикіотын екі қабат әйелге қолдануға болмайтын көрінеді.

       Кикіотын ішек перистальтикасы (қуыс мүшелердің созылып-жиырылуы) мен асқазан қызметі бұзылған кезде қолданады.

       Халық арасында кикіотын адамның көңіл күйі нашарлап, еңсесі түскенде, жабырқаған кездерінде тыныштандыратын дәрі ретінде береді. Оның ұйықтататын да қасиеті бар.

       Кикіотынан жасалған тұнбаны жөтелге, суық тиюге, тыныс органдарының ауруларына қарсы, сондай-ақ етеккірдің келуін реттеу үшін де қолданады.

       Кикіоты тұнбасын тәбет ашу мақсатында да қолданады. Асқазан сөлі жеткілікті бөлінбейтін жағдайда кикіотының екі ас қасық шөбін бір стакан ыстық суға бұқтырып қарын ішек атониясына шалдыққанда, қақырық түспей қиналғанда ішу керек. Сонымен бірге оны хош иісті ванна жасау үшін де, құрғақ және дымқыл компресс жасау мақсатына да пайдалануға болады.

       Кикіотының асқорыту және бронх бездері секрециясын арттыратын қасиеті бар. Кикіоты шөбін басқа да дәрілік өсімдіктермен қосып ас қорыту және тыныс органдарының ауруларын емдеуге де пайдаланады. Ол үшін шөпшай гүлін, адыраспан шөбін, кикіотын, ақбас жусанның гүлін, гүлшетенді жақсылап араластырады. Бұл қосындының 10 грамын жарты литр суық суға салып, 5 сағат тұндырады. Одан кейін баяу жанған отқа қойып 10 минут қайнатады да, суыған соң сүзіп алады. Оны 3 ас қасықтан күніне 4 рет астан жарты сағат бұрын ішеді.

       Бұл қосындыдан араққа ашытып тұнба жасауға жа болады. Ол жоғарыда аталған ауруларды емдеуге қайнатындыдан гөрі күштірек әсер етеді. Мұндай тұнбаны әзірлеу үшін көрсетілген өсімдіктер қосындысын келіге түйіп, майда ұнтаққа айналдырады. Сонан кейін оның 50 грамын алып, жарты литр араққа салады да бір апта бойына жылы жерге қойып қояды. Тек оны күніне бір рет араластырып тұру керек. Бір апта өткеннен кейін тұнбаны басқа ыдысқа құйып алады, ал түбінде қалған қоюының үстіне 150 грамм қайнаған салқын су құйып, араластырады. Сөйтіп, даяр болған тұнбаны 1 ас қасықтан күніне 3 рет тамақтан бір сағат бұрын ішіп отыру керек. 

       Халық медицинасында кикіоты шөбінен жасалған қайнатындымен ревматизмді, құрысуды, жалпы әлсіздікті, ентікпені емдейді, жалпы тонусты көтеруге ішкізеді. Кикіотынан жасалған дәрімайды дененің салданған мүшесіне, сондай-ақ іш желденгенде қарын сыртына жағып, сылайды.

Жұмыстың барысы
1 Гүлдер формуласын жазып, диаграммасын жасау
2 Осы тұқымдастқа жататың дәрілік өсімдіктердің бірінің гүліне биоморфологиялық сипаттама беру

3
Тірі өсімдіктерден немесе кеппешөп даналарынан ерінгүл тұқымдас өсімдіктердің вегетативтік мүшелерін қарау

4
Гүлдерінен тостағаншасының, күлтесінің біріккен, бірікпегенін, санын, гүл симметриясын анықтау
5 Ерінгүлділер тұқымдасына жататын дәрілік өсімдіктердің құрылыстарындағы және гүл бөлімдеріндегі ерекшеліктерімен танысу
Ерінгүлділер (Lamiaceae) тұқымдасына жататын дәрілік өсімдіктер тізімі

Киік оты (Зизифора бунге) – Ziziphora bungeana Juz.
Дәрілік мелисса  (Мелисса обыкновенная) –Melissa officinalis L.
Түркістан сасықшөбі (Пустырник туркестанский) – Leonurus turkestanicus L.
Тасшөп жебір  (Чабрец маршаллиевский) – Thymus marschallianus Willd.
Мысық көкбасшөбі  (Котовник кошачий) - Nepeta cataria L. 

Түйнекті әрем (Зопник клубненосный) - Phlomis tuberose L. 

Ақ тауқалақай  (Яснотка белая) - Lamium album L.
Көкшіл сасықшөп  (Пустырник сизый) - Leonurus glaucescens Bunge. 

Далалық сәлбен  (Шалфей степной) - Salvia stepposa Schost. 

Кәдімгі жұпаргүл  (Душица обыкновенная) - Origanum vulgare L. 

Жатаған жебір  (Тимьян ползучий) - Thymus serpyllum L.

Ұзын жапырақты жалбыз  (Мята длиннолистная) - Mentha longifolia  L. 

Бұрыш жалбыз (Мята перечная) – Mentha piperita L.
Масақты лаванда (Лаванда колосовая) – Lavandula spica L.
Жөтелшай  (Буквица лекарственная) –Betonica officinalis L.
Дәрілік сайсағыз  (Иссоп лекарственный) –Hyssopus officinalis L
Пысықтау сұрақтары:

1 Ерінгүлділер тұқымдастарының көлемі қанша?

2 Эволюциялық қатарда ерінгүлділер тұқымдастарының орны қанша?

3 Ерінгүлділер тұқымдастарының өкілдерінің географиялық таралуы қандай?

4 Ерінгүлділер тұқымдастарының өкілдерінің экологиясы қандай?

5 Ерінгүлділер тұқымдастарының өкілдерінің вегетативтік және репродуктивтік органдарының құрылысы қандай?

6 Ерінгүлділер тұқымдастырының құрамына кіретін негізгі туыстар мен түрлер қандай?

7 Ерінгүлділер тұқымдастарының өкілдерінің шаруашылықтағы маңызы қандай?

Раушангүлдер тұқымдасы
Раушангүлділер тұқымдастардың көпшілігі - пайдалы жеміс ағаштары. Бұлар қосжарнақтылар класына жататын ағаш, бұта, көп жылдық, кейде екі немесе бір жылдық шөптесін өсімдіктер. Олардың жеміс-жидек дақылдары халық шаруашылығында кеңінен қолданылады.
Раушангүлділер тұқымдасына тән ерекшелік - гинецей жэне гүл табанының құрылысы. Гинецейі көп бөлікті апокарптан, бір бөлікті ценокарпты түріне дейін өзгерген. Гүл табаны табақша, бокал тәрізді болады да, оның жиегіне тостағаншаның түп жағы, күлтелері, аталықтары бірігіп өсіп түрады, мұндай гүл табаны гипалтий деп атайды. Жемістері піскен кезде гүл табаны ашық түсті болып, етті және шырынды болып келеді де жемісінің, тұқымының таралуына себепші болады. 
Алқызыл долана - биіктігі 1-4 метрге жететін биік бұта,кейде ағаш түрінде де өседі.Діңдерінің ұзындығы 2,0-3,5 см,жуандығы-2 мм.Қызыл-қоңыр түсті қатты тікенектері бар.Бөбешік жапырақтары ланцент тәрізді,үшкір,жиектері мақпалдай, жапырақтарының пішіні дөңгелек жұмыртқа тәрізді,түбі сәл жіңішкелеу, ұзындығы 3-7 см,ені 2-5 см,өте қысқа.(0,5-2,0 см) сағақты,тақтасы 7-9-ға тілімделген.Гүлдері қысқа бұтақтарының ұшында қалқанша гүлшоғырына жиналған тостағанша жапырақшалары жалпақ үшбұрышты,ұшы тіс тәрізді үшкірленіп бітеді.Күлтесі ақ,ені 12-13 мм.Жемісінің ені 10 мм ашық-қызыл немесе қызғылт сары,жұмсақ,еті ұн тәрізді ақ,ішінде 3-4 сүйекшесі бар.Мамыр-маусымда гүлдеп,тамызда жеміс береді.
Медицинада жемісі мен гүлін пайдаланады,басқа түрлері де пайдалы.

Таралу аймағы.Солтүстік Қазақстан,Семей,Шығыс Қазақстан облыстары,Жоңғар Алатауында кездеседі.Флористикалық аудандар:Жалпы Сырт сілемі, Тобыл- Есіл,Ертіс,Семей,Көкшетау,Солтүстік Каспий,Торғай,Зайсан,Балқаш,Алакөл,Алтай,Тарбағатай,Жоңғар Алатауы.

 
 Қоры.Күршім,Марқакөл аудандары,Шығыс Қазақстан облысы,Талдықорған облысының Панфилов ауданы,Павлодар облысы Ертіс өзенінің аңғарында өндірістік мәні бар қалың өскен жерлері белгіленген.

 
 Химиялық құрамы.Жемісінде көмірсулар,органикалық қышқылдар,тритерпеноидтар,стероидтар,хомен,ацетилхоме»С»дәрумені,каротин,илік заттар,катехиндер,лейкоантоцианидтер,натоциандар болады.

  
Қолданылуы.Долананың препаратын(гүлінің тұндырындысы,жемістерінің сұйық экстрактысы)жүрек жұмсының тонусы бұзылғанда,тахикардия ауруына қарсы қолданады.Адамның көңіл-күйін жақсартып,қан қысымын төмендетіп,дұрыс ұйықтауына әсер етеді.Ауыр науқастан соң қайта қалыпқа келуді тездетеді және құрамындағы холестеринді азайтады.Бас айналғанда,деміккенде пайдаланса жақсы нәтиже береді.

 
 Басқа түрлері. Қазақстан флорасында долананың 7 түрі бар,олардың ішінде Алматы доланасы эндем,күмәнді долана«Қазақстанның қызыл кітабына» енгізілді.Алтай доланасы мен понты доланасы алқызыл доланаға өте жақын (ұқсас),Іле Алатауында (Талғар,Жамбыл аудандары).Алматы доланасы жемісінің құрғақ массасының қоры 42,2 тонна.Жоңғар Алатауында (Сарқанд ауданы) жоңғар доланасының қоры 2,34 тонна.Боралдайтауда понты доланасы 10 тонна.Шығыс Қазақстанда долана жемісінің қоры 30 тонна.Павлодар облысында Құрғақ массасының қоры 10,4 тонна.
Маралқурай - биіктігі 70-100 см жетеді, түзу, жуан сабақты, көп жылдық шөптесін өсімдік. Тамырсабағы қысқа, жуан, жіпше тәрізді көптеген тамырлары бар, Жапырағы көп, үсті жылтыр, саты қысқа түсті, сағақсыз, қынабты, жоғарғы жапырақтары жалпақ эллипс, жоғарғылары ланцет пішінді. Сыпырғы гүлшоғырының ұзындығы 30-40 см, гүл тұғырының ұзындығы  0,3 см. Жемісі жұмыртқа пішінді үш қырлы қауашақ. Шілде-тамызда гүлдеп, тамыз-қыркүйекте жемісі піседі.
  Медицинада маралқурайдың тамырын және тамырсабағын пайдаланады.

  
Таралу аймағы. Еуразиялық түр. Ертіс, Зайзан, Балқаш, Алакөл, Алтай, Тарбағатай, Жоңғар, Іле, Күнгей Алатауларында өсіп-өнеді.

  
Экологиясы. Көбінесе су жайылатын шалғандарда, тау жоғаларының  дымқыл шөптесін және орманды беткейлерінде, тауларда субальні белдеулеріне дейін көтеріледі,

  
Қоры. Біздің соңғы мәліметтеріміз бойынша, маралқурайдың қаулары Теріскей Алатауында Қарқара өзенінің алабында (82,9), Сарыжаз кең шарының маныңда (67,3), бар екендігі анықталды. Күнкей Алатауында (Шырғанақ өз басы) маралқурайдың 32,9 т қоры бар. Тамыры мен тамырсабағын тамыз-қыркүйекте немесе ерте көктемде әзірлейді.

  
Химиялық құрамы. Өсімдіктің барлық бөлімінде алкалоид бар, тамырында 2,4, тамырсабағында 1,3 шөбінде 0,55 процент.

 
 Қолданылуы. Маралқурайдың  дәрісін тері ауруларына және қышымағы, спиртті тұнба, қайнатпа, май түрінде жүйке, буындардың қабынуын, ревматизм ауруларын жеңілтеду үшін пайдаланады. Тұнбасын ветеринарияда қолданылады.

  
Басқа түрі. Қазақстанда қара маралқурай сирек кездеседі.
       
 Қазтабан – раушангүлдер тұқымдас, көп жылдық өсімдік. Ұзын да түкті сабақтары бар. Гүлдері сары, олардың екі-екіден қауашағы, көптеген аталығы мен аналығы болады.

       Жемісі – кепкен дән. Биіктігі – 15-40 сантиметрдей. Еліміздің европалық бөлігінің барлық белдеулерінде, сондай-ақ Кавказда, Батыс және Шығыс Сібірде, Қиыр Шығыста, Орта Азияның таулы аудандарында кездеседі. Қазақстанның таулы аймақтарында, көлдердің, батпақтардың, шалшық сулардың, бөгеттердің маңындағы дымқыл, сызды жерлерде өседі.

       Қазтабанның шөбінде, әсіресе тамырында илік заттар мол, балауыз, крахмал, пигмент, қына қышқылы бар.

       Емдік мақсатқа қазтабанның тамыры мен шөптерін қолданады. Оның шөбін май айынан авгусқа дейін, ал тамырын сентябрь, октябрь айларында жинайды.

       Қазтабанның несеп жүргізетін, ауырғанды басатын, қан тоқтататын қасиеттері бар. И.И.Михиннің деректері бойынша, қазтабанды шайқурай гүлдерімен, кеурексасыр тамырымен, жұмыршақ шөбімен араластырып, араққа ашытып тұнба не қайнатынды жасап өкпе туберкулезінің әр түрлі формаларын емдейді.

       Қазтабанды қызылтаспамен араластырып, бауырға, өтке тас біту ауруларында емдейді. 

       Суға жасалған тұнбасын тарыспаға, асқазан және ішек түйілулеріне, шаншулы іш өтулеріне қарсы қолданады. Қазтабанның кепкен шөбінің 2-4 ас қасығын 1 стакан ыстық суға бұқтырып, іш өткенде, дизентерияға шалдыққанда, іштен қан кеткенде, асқазан түйіліп ауырғанда, ішек шаншып ауырғанда, етеккірдің келуі бұзылғанда, бастың сақинасы ұстағанда стаканның үштен біріндей мөлшерде күніне 3 рет ішеді.

       Украинаның батыс облыстарында қазтабан шөбінің ешкі сүтіне қайнатып жасаған тұнбасын несеп жүргізетін күшті дәрі ретінде қолданады. Белгілі маман М.Носаль қазтабанның көк шөбінен алынған шырынды көктеп келе жатқан қара бидай шырынымен тең мөлшерде араластырып, өтке біткен тасты емдеу үшін бір ас қасықтан күніне 3 рет ішуді ұсынады.

       Тіс ауруын, ауыз бен көмей қабынуларын емдеу үшін 4 ас қасық қазтабан шөбін 3 стакан суға 5 минут қайнатып алып, 2-4 сағат тұндырып сүзеді. Сонан соң онымен ауыз шаяды. Бұл препаратты сіңір тартылғанда, тері ауруларына қарсы ванна немесе компресс жасауға болады. Немесе бұл аурулар кезінде 3-4 ас қасық қазтабан шөбін дәкеге орап, ыстық суға шылайды да ауырған жерге басады.

        Қартажоңышқа – раушан гүлділер тұқымдас, жуан әрі тік сабақты көп жылдық өсімдік, сабағының жоғарғы жағы бұтақты келеді. Жапырақтары бірнеше бөліктен тұрады. Гүлдері сары түсті. Жемісі – құрғақ дән. Биіктігі 15-50 сантиметр.

       Май және август айларының аралығында гүлдейді. Қазақстанның солтүстігінде, еліміздің европалық бөлігінің барлық аймақтарында, Кавказда, және Батыс Сібірдің оңтүстігінде кездеседі. Ылғалды орман шеттерінде, батпақты жерлерде өседі.

       Өсімдіктің құрамында илік заттар, торментол эфирі,қына және эллаға қышқылдары, торментиллин глюкозиді, шайыр, крахмал және флобафен атты қызыл пигмент бар.

       Дәрілік мақсатқа қартажоңышқаның сабағын пайдаланады. Оны күздің соңғы айларында жинап алады. Сабағынан жасалған қайнатындыны ауыз ауруларына қарсы, сондай-ақ оны басқа да дәрілік өсімдіктермен яғни шетен гүлімен, үлкен жолжелкен жапырағымен, сарыбасшөптің гүлдерімен және ұрықтарымен, көкшешек тамырымен, қырмызы гүлдің жер үстіндегі бөлігімен қосып энтерит, энтероколит, ас қорытылуының  бұзылуынан болатын улану,қарын мен жіңішке ішек жараларын емдеу үшін пайдаланады. Ол үшін жоғарыда көрсетілген өсімдіктерді араластырып қайнатып ішеді.

       Қартажоңышқаның сабағына қырмызыгүлдің және жөке ағашының гүлін қосып, суға қайнатады да, оның қайнатындысымен баспаның фолликульді және қатарлы формаларын, стоматит пен гингивитті емдеу үшін пайдаланады.

       Сонымен бірге қартажоңышқа препараттарын күйік пен сулы теміреткіні емдеуге пайдаланады. Ол үшін 1 ас қасық қартажоңышқа сабағын сиырдың 1 стакан тұздалмаған майына қосып ауырған жерге жағады.

       Қызыл иек қабынып, ауыз уылғанда қартажоңышқа тамырына, жерқонақ тамырын қосып ауыз шаятын қайнатынды жасайды.

       Қартажоңышқа препаратын қызыл иектен қан аққанда, тіл жарылып, оған жара шыққанда қолданады. Тазартылған және үгітіліп ұнтақталған тамыры тіс тазартатын жақсы ұнтақ зат болып саналады .

Жұмыстың барысы
1 Алма және алхоры гүлдері суретін салу
2 Гүлдер формулаларын жазып, диаграммаларын жасау
3 Дәрілік өсімдіктер жемістері коллекцияларынан жемістерді сипаттап, суретін жасау
4 Тірі өсімдіктерден немесе кеппешөп даналарынан раушангүлділер тұқымдас дәрілік өсімдіктердің вегетативтік мүшелерін сипаттау
5 Раушангүлділер тұқымдасының қандай тұқымдас тармақтары бар?   
6  Дәрідік өсімдіктер қандай белгілерімен сипатталады?

Раушангүлділер (Rosaceae) тұқымдасына жататын өсімдіктер тізімі

Мақсыр тамыр  (Маралий корень) – Rhaponticum carthamoides Willd Iljin.
Кәдімгі өгейшөп  (Мать – и – мачеха) – Tussilago farfara L.
Шайқурай жапырақ тобылғы  (Таволга зверобоелистная) - Spiraea hypericifolia L. 

Қара жемісті ырғай  (Кизильник черноплодный) - Cotoneaster melanocarpus Fisch.ex Blytt.

Ал қызыл долана  (Боярышник кровавокрасный) - Crataegus sanguinea Pall.

Орман бүлдіргені  (Земляника лесная) - Fragaria vesca L.

Батпақ мажырасы  (Сабельник болотный) - Comarum palustre L.
Кәдімгі қазтабан  (Лапчатка гусинная) - Potentilla anserine L.

Күміс қазтабан  (Лапчатка серебристая) - Potentilla argentea L.

Түзу қазтабан  (Лапчатка прямостоящая) – Potentilla erecta L.
Ақ қазтабан  (Лапчатка белая) – Potentilla alba L.
Шегіршін жапырақты жұлдызгүл  (Лабазник вязолистный) - Filipendula ulmaria L. Maxim.

Кәдімгі жұлдызгүл  (Лабазник обыкновенный) - Filipendula vulgaris Moench.

Азиат шоңайна  (Репейник азиатский) - Agrimonia asiatica Juz.

Қанды шөп (дәрілік бүршікгүл)  (Кровохлебка лекарственная) - Sanguisorba officinalis L.
Тікенді итмүрын  (Шиповник иглистый) - Rosa acicualaris Lindl.

Аласа бадам  (Миндаль низкий) - Amygdalus nana L.

Кәдімгі мойыл  (Черемуха обыкновенный) - Radus avium Mill.
       Кәдімгі таңқурай  (Малина обыкновенная) – Rubus idaeus L.
       Сібір шетен  (Рябина сибирская) – Sorbus bus sibirica Hedl.
       Кәдімгі тікенгүл  (Репяшок обыкновенный) –Agrimonia eupatoria L.
Пысықтау сұрақтары:

1 Раушангүлділер тұқымдастарының көлемі қанша?

2 Эволюциялық қатарда раушангүлділер тұқымдастарының орны қанша?

3 Раушангүлділер тұқымдастарының өкілдерінің географиялық таралуы қандай?

4 Раушангүлділер тұқымдастарының өкілдерінің экологиясы қандай?

5 Раушангүлділер тұқымдастарының өкілдерінің вегетативтік және репродуктивтік органдарының құрылысы қандай?

6 Раушангүлділер тұқымдастырының құрамына кіретін негізгі туыстар мен түрлер қандай?

7 Раушангүлділер тұқымдастарының өкілдерінің шаруашылықтағы маңызы қандай?

Лалагүлдер тұқымдасы

Лалагүл тұқымдастары - бір, екі, көпжылдық шөптесін даражарнақты өсімдіктер. Бұл тұқымдас өсімдіктердің ішінде эндемді түрлері және туыстары көп, үлкен тұқымдас, барлық континенттерде кездеседі, әдемі гүлдейтін өсімдіктер. Қазақстанда 21 туысы бар.

Лалагүл тұқымдастарының жапырақтары тамырға жақын жерден шығады, қатарлас және доға жүйкелі болады. Жапырақ тақтасы тегіс жиекті немесе тіс-тісті болып келеді, бәрінде де тамырсабақтары және пиязшығы болады. Гүлдері шашақгүл, сыпыртқыгүл шоғырларын құрайды, кейде бір ғана гүл болады. Гүл жапырағы екі қатар шеңбер бойына орналасқан, бірікпеген, сирек біріккен 6 күлтесі бар, тостағаншасы кейде болмайды. Андроцейі 6 аталықтан, екі шеңбер бойына орналасады, гинецейі үш аналықтан, үш ұялы , үстіңгі жатын. Жемісі қауашақ кейде жидек болып келеді, тұқымы эндоспермді. 

Сабаққа дайындалуға әдістемелік нұсқаулар
Тірі өсімдіктерден немесе кеппе шөптерден лалагүл тұқымдас өсімдіктердің вегетативтік мүшелерін талдау.

Лала, шалқан пияз, ландыш гүлдерінің құрылысын зерттеп, суреттерін салу. Гүлдер формуласын жазып, диаграммаларын жасау.

Пиязшықты ортасынан жарып, қабыршақтарын, түбіртегін қарау.

Кітаптан немесе кестеден май інжігүлінің вегетативтік мүшелерінің, гүл бөлімдерімен, гүл диаграмасының суреттерін салу.

Анықтағыш кітаптан лалагүл тұқымдас өсімдіктердің түрлерін анықтап, гүл формулаларын қүрастыру.

Астық тұқымдас өсімдіктердің тірі немесе кеппе шөп даналарынан қынапты жапырақтарын, тілшелерін тауып көрсету.

Өсімдік сабақтарынан буын, буын аралықтарды тауып, ішкі кұрылыстарындағы ерекшеліктерді анықтау.

Тамырларының қандай тамырлар жүйесі екендігін анықтау.

Гербарий жэне таблицалар арқылы әр түрлі астық тұқымдастар (бидай, бетеге, арпабас, арпа, жүгері, қарабидай) гүлшоғырын анықтап схемасын сызу. Жеке гүлдер формуласын жазып, диаграммасын жасау. Бір өсімдікке биоморфологиялық сипаттама жазу.

Жұмсақ бидайдың күрделі масағының аналық және логикуласының, дәнегінің, жапырағының және тілшесінің суреттерін сал.

Жұмыстың барысы
1 Тірі өсімдіктерден немесе кеппешөптерден лалагүл тұқымдасқа жататын дәрілік  өсімдіктердің вегетативтік мүшелерін талдау

2 Гүл құрылысына зер салып, гүл серігінің қандай екендігін, санын анықтау
3 Гүлдің аталықтары мен аналықтарын карап, санын анықтау
4 Пиязшықты ортасынан жарып, қабыршақтарын, түбіртегін қарау 
5 Кітаптан немесе кестеден май інжугүлінін вегетативтік мүшелерінің, гүл бөлімдері мен гүл диаграммасының суреттерін салу
Лалагүлдер (Liliaceae) тұқымдасына жататын дәрілік өсімдіктер тізімі

Марал курай  (Чемерица лобеля) –Veratrum lobelia anum Bernh. 
Мамыр ландышы (Ландыш майский) – Convallaria majalis L.
Орыс секпілгүлі  (Рябчик русский) - Fritillaria ruthenica Wikstr. 
Шахмат секпілгүлі (Рябчик шахматовидный) - Fritillaria meleagroides L. Биберштейн қызғалдағы  (Тюльпан Биберштейна) - Tulipa biebersteiniana Schult. et Schult. fil.

Фишеровский қүссүттігені (Птицемлечник Фишеровский) - Ornithogalum fischeranum Krasch.

Тұрпатсыз жуа (Лук угловатый) - Allium angulosum L.

Пияз, қатпарлы жуа (Лук репчатый) – Allium cepa L.
Сарымсақ, екпе жуа (Лук-чеснок) – Allium sativum L.
 Қайталау сүрақтары:

1. Лалагүлді өсімдіктер қандай белгілері бойынша даражарнақтылар класына жатады?

2. Лалагүл тұқымдасына қандай өсімдіктер жатады?

3. Лалагүлді өсімдіктердің вегетативті мүшелері кандай болып келеді?
4. Гүлдерінде қандай ерекшеліктер бар және қандай гүлшоғырлары болады?

5. Қандай жеміс түрлері лалагүлді өсімдіктерге тән?
Қоңырбасгүлділер тұқымдасы
Осы тұқымдастың басқа өсімдіктерге қарағанда өздеріне тән бірқатар белгілері бар. Біріншіден, астық тұқымдастардың тамыр жүйесі шашақты болып келеді. Екіншіден, сабағы-іші қуыс буынаралыктардан және жуантықтау келген буыннан тұрады. Буындары ұлпаға толы болады. Мұндай сабақты сабансабақ деп атайды. Мысалы, қара бидай, атқонақ т.б. Ал кейбір астық тұқымдастарда буынаралықтары ұлпаға толы болады, мысалы, жүгері, қант құрағы.
Астық тұқымдастардың сабағы буындағы жасушалардың бөлінуі нәтижесінде ұзарып өседі. Мұндай өсуді қыстырма бой деп атайды. Үшіншіден, жапырақтары жапырақ қынабы және жапырак алақаны болып екі бөлімнен тұрады. Қынап - жапырақтың түтікше тәрізді кеңейген түп жағы. Ол сабақтың буынаралыктардың түп жағындағы бөлінетін нәзік жасушаларды қорғайды.

Жапырақ тақтасының қынаптан шығатын жерінде үлпек өсінді-тілше болады. Ол сабақ пен қынаптың аралығына судың енуіне мүмкіндік бермейді.

Астық тұқымдастардың гүлшоғырлары екі түрлі: масақ және шашақ басты. Астық тұқымдастардың масағы масақты сабақтан тұрады. Онда масақшалар орналасады. Көптеген астық тұқымдастардың әрбір гүлінде екі гүл қабыршағы, 2 гүл үлпегі, 3 аталығы және түк басқан қондырмалы екі ауызды бір аналығы болады. Гүл қабыршағын лодикулдар деп атайды. Жемістері бір тұқымды –дәнек, жеміс қабы тұқымға жабысып, тұтасып біткен. Эндосперм ұрықты қоршамай, тұқым жарнаққа жанасып тұрады. Дәндердің жиынтығын астық деп атайды.

Жұмыстың барысы
1 Астық тұқымдас өсімдіктердің тірі немесе кеппешөп даналарынан қынапты жапырақтарын, тілшелерін тауып корсету

2 Дәрілік өсімдік сабақтарынан буын, буынаралықтарды тауып, ішкі құрылыстарын-дағы ерекшеліктерді анықтау
3 Гүлшоғырының түрлерін анықтап, гүлінен лодикулдарын тауып, аталықтарын санап, аналық аузының ерекшеліктерін зерттеу

Қоңырбасгүлділер (Роасеае) тұқымдасына жататын дәрілік өсімдіктер тізімі

Жүгері (Кукуруза обыкновенная) – Zea mays L.
Жатаған бидайық (Пырей ползучий) - Elytrigia repens (L.) Nevski. 
Қара сұлы (Овес пустой) - A vena fatua L.

Қайталау сұрақтары:

1 Астық тұқымдас өсімдіктерге қандай өсімдіктер жатады?

2 Астық тұқымдас өсімдіктердің жапырақтары, тамыры қандай болып келеді?
3 Сабағында қандай ерекшеліктер бар?

4 Қынаптың, тілшенің қандай маңызы бар?

5 Қыстырма бой конусы дегеніміз не?

Практиқалық сабақтардың жоспары

1 тақырып  Дәрілік өсімдіктердің морфологиялық ерекшеліктері    
Мақсаты:
- дәрілік өсімдіктердің морфологиялық ерекшеліктерімен танысу    
Жоспар: 
1 Тамырдың, сабақтың, жапырақтың морфологиясы

2 Өсімдік мүшелерінің метаморфозы

Әдебиет: 2, 57-121 бет.
Қайталау сұрақтары:

1 Тамыр өсімдік тіршілігінде қандай қызметтер атқарады?

2 Кеңістікте орналасуына қарай сабақ қандай топтарға бөлінеді?

3 Жапырақ қандай мүшенің құрамды бөлігі болып табылады?

2 тақырып  Дәрілік өсімдіктерді зерттеудің әдістемесімен танысу. Эфирмайлы өсімдіктердің далалық зерттеу әдістемесі   
Мақсаты:
- дәрілік өсімдіктерді зерттеудің әдістемесімен танысу;

- эфирмайлы өсімдіктердің далалық зерттеу әдістемесімен танысу.   
Жоспар: 
1 Эфирмайлы өсімдіктер

2 Эфирмайлы өсімдіктердің құрылыс ерекшеліктері

3 Өсімдіктің эфирмайлы мүшесі

4 Өсімдіктегі эфирмай мөлшерін анықтау әдістемесі (Гинзберг А. С. әдісі)
Әдебиет: 29, 153-157 бет.
Қайталау сұрақтары:

1 Қандай өсімдіктерде эфирмайлары кездеседі?

2 Өсімдіктің қандай мүшесінде эфирмайлар кездеседі?

3 Қандай климаттық жағдайда эфирмайлы өсімдіктер кең таралған?
3 тақырып Кермекті немесе илік өсімдіктердің далалық зерттеу әдістемесі    
Мақсаты:
- кермекті немесе илік өсімдіктердің далалық зерттеу әдістемесімен танысу 

Жоспар: 
1 Кермекті заттары бар өсімдіктер

2 Кермекті заттары бар өсімдіктердің мүшелері

3 Таннидты химиялық сапалық анықтау әдісі

4 Кермекті заттарды анатомиялық әдіспен анықтау
Әдебиет: 29, 163-166 бет.
Қайталау сұрақтары:

1 Қандай тұқымдастарда кермекті заттар көп мөлшерде кездеседі?

2 Өсімдіктің қандай мүшесінде кермекті заттар кездеседі?

3 Кермекті өсімдіктердің практикалық маңызы қандай?

4 тақырып   Бояулы өсімдіктердің далалық зерттеу әдістемесі  
Мақсаты:
- бояулы өсімдіктердің далалық зерттеу әдістемесімен танысу  
Жоспар: 
1 Бояулы заттары бар өсімдіктер

2 Бояулы өсімдіктердің практикалық қолданылуы

3 Бояулы өсімдіктерді далалық зерттеудің инструкциясы  
Әдебиет: 29, 167-169 бет.
Қайталау сұрақтары:
1 Бояулы өсімдіктерді зерттеу әдістерін атаңыз?
2 Өсімдіктің қандай мүшесінде бояулы заттар кездеседі?

3 Бояулы өсімдіктердің практикалық маңызы қандай?

5 тақырып  Талшықты өсімдіктердің далалық зерттеу әдістемесі   
Мақсаты:
- талшықты өсімдіктердің далалық зерттеу әдістемесімен танысу   
Жоспар: 
1 Талшықты өсімдіктердің негізгі топтары

2 Талшықты өсімдіктерді микрохимиялық зерттеу
Әдебиет: 29, 171-185 бет.
Қайталау сұрақтары:

1 Талшықты деп қандай өсімдіктерді айтады?

2 Пайдалануына байланысты талшықты өсімдіктерді қандай топтарға бөледі?

3 Талшықты өсімдіктердің практикалық маңызы қандай?

6 тақырып Тағамдық өсімдіктердің далалық зерттеу әдістемесі     
Мақсаты:
- тағамдық өсімдіктердің далалық зерттеу әдістемесімен танысу     
Жоспар: 
1 Тағамдық өсімдіктер 

2 Өсімдіктекті тағамдық және дәмділік заттарға микроскопиялық анализ жасау
Әдебиет: 29, 189-193 бет.
Қайталау сұрақтары:
1 Қандай өсімдіктер тағамды  өсімдіктер деп саналады?

2 Өсімдіктің қандай мүшелері тамаққа қолданылады?

3 Тағамдық өсімдіктердің практикалық маңызы қандай?
7 тақырып   Дәрілік өсімдіктердің далалық зерттеу әдістемесі  
Мақсаты:
- дәрілік өсімдіктердің далалық зерттеу әдістемесімен таныстыру  
Жоспар: 
1 Ғылыми медицинада қолданылатын дәрілік өсімдіктер

2 Өсімдіктерді және флораны далалық зерттеу әдістемесі
Әдебиет: 29, 211-213 бет.
Қайталау сұрақтары:
1 Ғылыми медицинада қолданылатын дәрілік өсімдіктерге не жатады?

2 Халық медицинасында қолданылатын дәрілік өсімдіктер.

3 Жаңа дәрілік өсімдіктерді атаңыз?
8 тақырып    Дәрілік өсімдіктердің шикізат қоры мөлшерін анықтау әдістемесі 
Мақсаты:
- дәрілік өсімдіктердің шикізат қоры мөлшерін анықтау әдістемесімен танысу
Жоспар: 
1 Дәрілік өсімдіктердің қор мөлшерін анықтау

2 Ресурстарды зерттеу
Әдебиет:  29, 215-219 бет.

Қайталау сұрақтары:
1 Дәрілік өсімдіктердің қор мөлшерін не үшін анықтайды?

2 Дәрілік өсімдіктердің қорын көбейту үшін қандай шаралар жүргізу керек?

3 Дәрілік өсімдіктердің қорларын зерттеген Қазақстан ғалымдары?
9 тақырып  Өсімдіктер қоғамдастығы және дәрілік өсімдіктердің фенологиялық зерттеу әдістемесі   
Мақсаты:
- дәрілік өсімдіктердің фенологиялық зерттеу әдістемесімен танысу
Жоспар: 
1 Дәрілік өсімдіктердің фенологиялық зерттеу әдістері

2  Өсімдік дамуының маусымдық ырғағы
Әдебиет: 23, 334-363 бет.
Қайталау сұрақтары:
1 Дәрілік өсімдіктердің фенологиялық зерттеу әдістерін атаңыз?

2 Фенофаза дегеніміз не?

3 Өсімдік дамуының маусымдық ырғағын түсіндіріңіз?
10 тақырып   Әртүрлі систематикалық топтардағы өсімдіктердің фенофаз ерекшеліктері. Фенологиялық қисық сызықтар. Фенологиялық спектрлер 
Мақсаты:
- әртүрлі систематикалық топтардағы өсімдіктердің фенофаз ерекшеліктерімен таныстыру
Жоспар: 
1 Фенологиялық қисық сызықтар

2 Фенологиялық спектрлер

Әдебиет: 23, 334-363 бет.
Қайталау сұрақтары:
1 Феноспектр дегеніміз не?

2 Феноспектрді қалай құруға болады?

3 Фенологиялық қисық сызықтар не үшін қажет?

11 тақырып  Интродуцент тұқымдарының сапасы және тұқым өнімділігін анықтау   
Мақсаты:
- интродуцент тұқымдарының сапасы және тұқым өнімділігін анықтауды үйрету
Жоспар: 
1 Тұқым өнімділігін анықтау (Зорина әдісі)

2  Тұқым сапасын анықтау
Әдебиет: 13, 222-286 бет.
Қайталау сұрақтары:
1 Тұқым өнімділігін анықтау әдістеріне тоқталыңыз.

2  Тұқым сапасын қандай жағдайларда анықтайды?

3 Тұқым сапасын анықтау әдістеріне тоқталыңыз.

12 тақырып  Дәрілік өсімдіктерді зерттеудің әдістемесімен танысу. Қазақстандағы интродукциялық зерттеу әдістемелері   
Мақсаты:
- Қазақстандағы интродукциялық зерттеу әдістемелерімен танысу   

Жоспар: 
1 Қазақстандағы интродукциялық зерттеу әдістемелерінің ерекшеліктері

Әдебиет: 13, 222-286 бет.
Қайталау сұрақтары:
1 Дәрілік өсімдіктердің фенологиялық зерттеу жиілілігі.

2 Эксперименталды журналда фенофазаларды қалай белгілейді?

3 Өсімдік дамуының маусымдық ырғағын түсіндіріңіз?
13 тақырып  Тұқым сапасын анықтау әдістемесі (Фирсова М.К. бойынша)   
Мақсаты:
- тұқым сапасын анықтау әдістемесімен танысу
Жоспар: 
1 М.К.Фирсова әдісі

Әдебиет:  24, 5-224 бет.

Қайталау сұрақтары:
1 Тұқым сапасын қандай бояғыш заттармен анықтауға болады?

2 Тұқым сапасын қандай жағдайларда анықтайды?

3 Тұқым сапасын анықтау әдістеріне тоқталыңыз.

14 тақырып Фармакогностикалық анализ жасау әдістемелерімен танысу. Макроскопиялық анализ. Микроскопиялық анализ     
Мақсаты:
- фармакогностикалық анализ жасау әдістемелерімен танысу
Жоспар:
1 Микроскопиялық техникамен танысу

2  Дәрілік өсімдік шикізатын зерттеу
Әдебиет: 26, 20-40 бет.
Қайталау сұрақтары:
1 Микроскопиялық техниканың негізгі мақсаттары қандай?

2 Шикізаттың диагностикасын не үшін жүргізеді?

3 Микроскопиялық зерттеу үшін шикізатты алдын-ала қалай дайындайды?
15 тақырып   Егістік алаңқайда дәрілік өсімдіктерді орналастыру тәртібі. Тәжірбие учаскесін таңдау. Тәжірбиені жоспарлау.  
Мақсаты:
- егістік алаңқайда дәрілік өсімдіктерді орналастыру тәртібімен таныстыру
Жоспар: 
1 Тәжірбие жұмыстарын жүргізетін учаскесі (мөлдек)

2 Тәжірбие учаскесіндегі топырақты өңдеу 

Әдебиет: 12, 23-48 бет.
Қайталау сұрақтары:
1 Тәжірбие учаскесінің ең кішкентай мөлшері қандай болуы мүмкін?

2 Вегетациялық зерттеуде  неше рет тәжірбиені қайталау қажет?

3 Тәжірбие учаскесіндегі топырақты  өңдеуді қашан жүргізу керек? 

Реферат және баяндама тақырыптары

1 Магнолиялар тұқымдасының дәрілік өсімдіктері

2 Тұңғиықтар тұқымдасының дәрілік өсімдіктері

3 Бөріқарақаттар тұқымдасының дәрілік өсімдіктері

4 Шамшаттар тұқымдасының дәрілік өсімдіктері

5 Талдар тұқымдасының дәрілік өсімдіктері

6 Шырмауықтар тұқымдасының дәрілік өсімдіктері

7 Арамсояулар тұқымдасының дәрілік өсімдіктері

8 Қалақайлар тұқымдасының дәрілік өсімдіктері

9 Қалампырлар тұқымдасының дәрілік өсімдіктері

10 Тарандар тұқымдасының дәрілік өсімдіктері

11 Көкнәрләр тұқымдасының дәрілік өсімдіктері

12 Асқабақтар тұқымдасының дәрілік өсімдіктері

13 Құртқашаштар тұқымдасының дәрілік өсімдіктері

14 Асфоделалар тұқымдасының дәрілік өсімдіктері

15 Гиациниттер тұқымдасының дәрілік өсімдіктері

16 Агавалар тұқымдасының дәрілік өсімдіктері

17 Меруертгүлділер немесе ландыштар тұқымдасы

18 Қасқыржемдер тұқымдасының дәрілік өсімдіктері

19 Қияқөлеңдер тұқымдасының дәрілік өсімдіктері

20 Бамбук тәрізділер тұқымдас тармағы

21 Қоңырбас тәрізділер тұқымдас тармағы

22 Тары тәрізділер тұқымдас тармағы

23 Дәрілік өсімдіктердің даму тарихы.

24 Жер шарының және Қазақстанның маңызды дәрілік өсімдіктері.

25 Қазақстандағы дәрілік өсімдіктерді зерттеулері

26 Төменгі сатыдағы дәрілік өсімдіктер

27 Жоғары сатыдағы споралы дәрілік өсімдік- тердің

28 Дәрілік өсімдіктерді   жинау мерзімдерін

29 Жабайы дәрілік өсімдіктерді сақтаудың жалпы ережелерін

30 Шөлді аймағының дәрілік өсімдіктері  

31 Дәрілік ретінде пайдаланатын мәдени дақылдар

32 Дала аймағының дәрілік өсімдіктері

33 Оңтүстік аймақтарының дәрілік өсімдіктеріне

34 Дәрілік өсімдіктердің зиянкестері, аурулары, олармен күресу жолдары

35 Дәрілік өсімдіктерді зерттеген Қазақстан ғалымдарының
 Шеттік бақылау сұрақтары
№ 1 Аралық бақылау

1 Дәрілік өсімдіктер құрамына кіретін биологиялық активті заттар
2 Өсімдіктер систематикасы туралы қысқаша түсінік

3 Өсімдіктерді жинайтын орындар мен жинау мерзімдері және сақтаудың жалпы ережелері

№ 2 Аралық бақылау

1 Күрделігүлділер, Ерінгүлділер, Раушангүлділер тұқымдастарына жататын дәрілік өсімдіктердің ботаникалық сипаттамасы

2 Дәрілік ретінде пайдаланатын мәдени дақылдар

3 Дәрілік өсімдіктерді жерсіндіру

 Емтихан сұрақтары

1 Дәрілік өсімдіктер туралы жалпы түсінік.
2 Дәрілік өсімдіктерді зерттеу тарихы.
3 Дәрілік өсімдіктердің жүйелік,биоморфологиялық, экологиялық, географиялық ерекшеліктері.
4 Дәрілік өсімдіктер құрамына кіретін биологиялық активті заттар.
5 Дәрілік өсімдіктердің биологиялық активті заттардың сипаттамасы.
6 Дәрілік өсімдіктер құрамына кіретін биологиялық активті заттар.
7 Биологиялық белсенді заттар.

8 Жабайы дәрілік өсімдіктерді жинау және кептіру.
9 Дәрілік өсімдіктерді жинау. 
10 Биологиялық белсенді заттар жиналатын дәрілік өсімдіктердің мүшелері.

11 Дәрілік шикізатты кептіру.

12 Жабайы дәрілік өсімдіктерді сақтаудың жалпы ережелері.
13 Шикізат құрамындағы ылғал туралы салыстырмалы мағлұматтар.
14 Кептіргеннен кейін шикізаттың шығу тегі. Сақтау.

15 Дәрілік өсімдіктердің таралуы.
16 Орманда кездесетін дәрілік өсімдіктер.

17 Қылқан жапырақты ормандар.

18 Алақанды ормандарда кездесетін дәрілік өсімдіктер.

19 Ағаштармен бұталардың дәрілік мағынасы бар бөлшектері.

20 Шалғында кездесетін дәрілік өсімдіктер.
21 Сай-сала шалғындықтарда өсетін дәрілік өсімдіктер.

22 Суарма шалғындардың өсімдік қауымы.

23 Тау өсімдік қауымы.
24 Маңызды тау дәрілік өсімдіктер.

25 Шөлді аймағының дәрілік өсімдіктер.

26 Шөлдерде өсетін бағалы дәрілік өсімдіктер. 

27 Шөлде өсетін дәрілік өсімдіктердің құрғақшылыққа бейімделуі.

28 Дала аймағының дәрілік өсімдіктері.
29 Солтүстік далаларында кездесетін дәрілік өсімдіктер.
30 Дәрілік ретінде пайдаланатын арамшөптер.
31 Көп жылдық дәрілік өсімдіктер.

32 Дәрілік ретінде пайдаланатын мәдени дақылдар.
33 Оңтүстік аймақтарының дәрілік өсімдіктер.
34 Дәрілік өсімдіктерді жерсіндіру.
35 Себу. Топырақты, тұқымды дайындау.
36 Тұқымның өнгіштігі. 

37 Дәрілік өсімдіктерді күту.
38 Арамшөптермен күресу. 

39 Дәрілік өсімдіктердің зиянкестері және аурулары, олармен күресу жолдары.
40 Әр түрлі шикізаттың дайындауының мерзімі және тәсілдері.
Өздік жұмыстарға арналған тапсырмалар
1 тапсырма  Дәрілік өсімдіктер құрамына кіретін биологиялық    активті заттар
Оқулық бойынша биологиялық активті заттар  туралы оқу. Төмендегі жоспар бойынша қыскаша конспект жасау: 
химиялық табиғаты; 
қасиеттері;
дәрілік өсімдіктер  өміріндегі маңызы; 
медицинада және халық шаруашылығындағы қолданылуы.

   2 тапсырма  
Тақырып бойынша сұрақтарға жауап беру.
1 Дәрілік өсімдіктер өміріндегі биологиялық активті заттардың атқаратын   қызметі
2 Витаминдердің түзілуі
        3 Майда еритін витаминдерді атаңыз.
        4 Суда еритін витаминдерді атаңыз.
        5 Витамин тәріздес заттарды атаңыз.
        6 Қандай органикалық қосылыстарды витаминдер деп атайды?

        7 Витаминдер өсімдіктерде қандай қызмет атқарады?

        8 Витаминдердің жіктелуі.

   3 тапсырма 
 Дәрілік өсімдіктер құрамына кіретін биологиялық активті заттарды төмендегі кестеге толтыру
	Заттар
	Жинақталатын мүшелер

	А. Органикалық заттар Азотсыз

	1 Көмірсулар:
	

	2 Гликозидтер:
	

	3 Пигменттер:
	

	4 Илік заттар (таннидтер):
	

	5 Органикалық қышқылдар:
	

	бОрганикалық            қышқылдардың түздары:
	

	Азотты

	1 Ақуыз және аминқышқылдар:
	

	2 Алкалоидтер:
	

	3 Гликоалколоидтер:
	

	Б. Бейорганикалық заттар

	


6 Алкалоидтардың, гликозидтердің, органикалық қышқылдардың, илік заттардың дәрілік  өсімдіктердегі маңызы.
4 тапсырма  Дәрілік өсімдіктерге сипаттама
Төмендегі кестені толтыру:

	Өсімдік түрі
	Химиялық құрамы
	Таралу аймағы
	Қолданылуы

	
	
	
	

	
	
	
	

	
	
	
	

	
	
	
	

	
	
	
	


5 тапсырма   Жанаргүл өсімдіктерінің морфологиялық ерекшеліктері
Кестені толтыру

	Өсімдік    мүшелері
 
	                   Өсімдік атаулары

	
	Көктем жанаргүлі
	Волга жанаргүлі

	Тұқым
	
	

	Тамыр
	
	

	Сабақ
	
	

	Жапырақ
	
	

	Гүл
	
	

	Таралу аймағы
	
	

	Химиялық құрамы
	
	


6 тапсырма  Қазақстанда сирек кездесетін дәрілік өсімдіктер
Кестені толтыру
	Өсімдік түрі
	Қызыл кытапқа енген дәрілік өсімдіктері

	
	Таралуы
	Қолдануы

	
	
	

	
	
	


7 тапсырма Қостанай жағдайында кездесетін тарандар тұқымдасына жататын дәрілік өсімдіктер
Кестені толтыру
	Өсімдік түрі

	Химиялық құрамы 
	Қолданылуы
	Экологиясы

	
	
	

	
	
	

	
	
	


8 тапсырма Тауқалақай тұқымдасына жататын дәрілік өсімдіктер
Кестені толтыру
	Туысы
	Түр атаулары

	
	қазақша
	латынша
	орысша

	
	
	
	

	
	
	
	


9 тапсырма Сельдерейлер тұқымдасына жататын дәрілік өсімдіктер
Кестені толтыру
	Туыс, түр
	Дәрілік әсері бар биологиялық белсенді заттар
	Қолданылуы

	
	
	

	
	
	

	
	
	

	
	
	

	
	
	


10 тапсырма Дәрілік өсімдіктер құрамындағы алкалоидтар
	Өсімдік түрі
	          Алкалоидтар жиынтығы                

	
	
	

	
	
	

	
	
	

	
	
	

	
	
	

	
	
	


11 тапсырма Өсімдіктер құрасындағы эфир майлар
	Өсімдік түрі
	Эфир майлар

	
	

	
	

	
	

	
	

	
	

	
	

	
	

	
	

	
	


12 тапсырма Дәрілік өсімдіктер құрамындағы май қышқылдары
	Өсімдік түрі
	Май қышқылдары

	
	

	
	

	
	

	
	


13 тапсырма Дәрілік өсімдіктердің онтогенездік ерекшеліктері
Кестені толтыру
	
	Жастық жағдайын ажырату

	Работнов Т.А. бойынша
	

	Серебряков И.Г. бойынша
	

	Уранов А.А. бойынша
	


14 тапсырма Өсімдіктер түрінің өсу мерзімі кезеңіндегі даму жолдары
	Көпжылдық өсімдіктер
	Өсімдік түрі

	Өте ерте пісетіндер
	

	Ерте немесе тез пісетіндер
	

	Орташа пісетіндер
	

	Кеш пісетіндер
	


15 тапсырма Шикі заттын жинау тәртібі
	Өсімдік түрі
	Шикі заттын жинау тәртібі

	
	

	
	

	
	

	
	


16 тапсырма  Раушангүл тұқымдасы

Кестені толтыру
	                                           Өсімдіктердің аты

	Қазақша
	Латынша
	Орысша

	Көктемгі жалынгүл
	
	

	Қазтабан туысы
	
	

	Кәдімгі шетен
	
	

	Орман бүлдіргені
	
	

	Алма туысы
	
	


18 тапсырма 
Тұқымдас: Rosaceae гүл есебі

19 тапсырма 
Кестені толтыру
	                                          Өсімдіктердің аты

	Қазақша
	Латынша
	Орысша

	Шелна туысы
	
	

	Жатаған сарғалдақ
	
	

	Кәдімгі алма
	
	

	Қазтабан туысы
	
	

	Сарғалдақ туысы
	
	


20 тапсырма 
	                                           Өсімдіктердің аты

	Латынша
	Қазақша
	Орысша

	Prunus vulgaris
	
	

	Sanguisorba officinalis
	
	

	Adonis vernalis
	
	

	Rosa canina
	
	

	Filipendula hexapetala
	
	


21 тапсырма 
Тұқымдас: Solanaceae гүл есебі

22 тапсырма 
Кестені толтыру
	                                          Өсімдіктердің аты

	Қазақша
	Латынша
	Орысша

	Жатаған сарғалдақ
	
	

	Раушан туысы
	
	

	Алтыкүлте лабазник
	
	

	Жалынгүл туысы
	
	

	Шие туысы
	
	


23 тапсырма 
	                                          Өсімдіктердің аты

	Латынша
	Қазақша
	Орысша

	Potentilla anserina
	
	

	Sorbus aucuparia
	
	

	Ranunculus acris
	
	

	Prunus vulgaris
	
	

	Adonis vernalis
	
	


24 тапсырма  Бұршақ тұқымдасы

Кестені толтыру
	                                           Өсімдіктердің аты

	Қазақша
	Латынша
	Орысша

	Сары қараған
	
	

	Тышқан сиыржоңышқа
	
	

	Шалғын чина
	
	

	Жалаң мия
	
	

	Егістік асбүршақ
	
	

	Ақ түйежоңышқа
	
	


26 тапсырма 
Гүл есебі (Fabaceae)

27 тапсырма 
Кестені толтыру

	                                           Өсімдіктердің аты

	Қазақша
	Латынша
	Орысша

	Дәрі түйежоңышқа
	
	

	Сарбас жоңышқа
	
	

	Кәдімгі жоңышқа
	
	

	Құм эспарцеты
	
	

	Жатаған беде
	
	

	Тікенді лотус
	
	

	Бұршақ түқымдас
	
	

	Мия туысы
	
	


28 тапсырма 
	                                           Өсімдіктердің аты

	Латынша
	Қазақша
	Орысша

	Caragana arborescens
	
	

	Vicia cracca
	
	

	Lathyrus pratensis
	
	

	Glycyrrhiza glabra
	
	

	Melilotus albus
	
	

	Pisum sativum
	
	

	Onobrychis
	
	

	Lotus
	
	


29 тапсырма 
Гүл есебі (Fabaceae)
Қолданылған әдебиеттер тізімі

1. Әметов Ә.Ә. Ботаника. – Алматы: Дәуір, 2005 – 512 бет.

2. Мәкенова М. Ботаника курсының практикумы /оқу құралы/,- Ы. Алтынсарин атындағы Қазақстан білім академиясының Республикалық баспа кабинеті.- Алматы. 2000 ж., 236 бет.

3. Хржановский В.Г., Пономаренко С.Ф. Практикум по курсу общей ботаники. – 2-е изд., перераб. и доп. – М.: Агропромиздат, 1989. – 416 с.

4. Абдрахманұлы О. Өсімдіктер систематикасы. Төменгі сатыдағы өсімдіктер. Алматы: - «Ғылым» ғылыми баспа орталығы, 2003. – 440 б.

5. Пастушенков Л.В., Пастушенков А.Л., Пастушенков В.Л. Лекарственные растения: Использование в народной медицине и быту. – Л.: Лениздат, 1990. – 384 с.
6. Іскендиров Ә. Қазақстанның дәрілік өсімдіктері.-Алматы: Қазақстан, 1982-188 б.

7. Гончарова Т.А. Энциклопедия лекарственных растений (лечение травами): В 2-х тт.т.1.-М.: 1998

8. Соколов С.Я., Замотаев И.П. Справочник по лекарственным растениям: (Фитотерапия).-Алма-Ата: Казахстан, 1991. - 416с.

9. Чиков П.С. Лекарственные растения: Справочник.-2-е изд., перераб. И доп.-М.: Агропромиздат, 1989. 431 с.

10. Кукенов М.К. Ботаническое ресурсоведение Казахстана. - Алматы: Ғылым, 1999, 160 с.

11. Солодухин Е.Д. Аптека в лесу. – М.: Агропромиздат, 1989.- 351 с.

12. Рабинович А.Л. Лекарственные растения на приусадебном участке. -М.: 1989.

13. Кокенов М.К., Әдекенов С.М., Рақымов К.Д., Исамбаев Ә.И., Сауранбаев Б.Н. Қазақстанның дәрілік өсімдіктері және оның қолданылуы. - Алматы: Ғылым, 1988. 286.б.

14. Мухитдинов Н., Паршина Г., Мырзакулов П. Расширение ассортимента лекарственных растений – возможность сохранения природных ресурсов.// Поиск сер.естеств.техн.наук, № 1 2001. С-59-79

15 Қожабеков М., Қожабекова Г. Дәрілік өсімдіктер. - Алматы, «Қазақстан» 1982.

16 Ареалы лекарственных и родственных им растений СССР. Атлас. – Ленинград: Изд-во Ленин. ун. 1983.
17 Атлас лекарственных растений СССР/гл.ред. Ципин.–М.                                                        Медиз, 1962.–703 с.

18 Байтенов М.С. Флора Казахстана в 2-х т.–Алматы: Ғылым, 2001.– т.2.– 280 с.

19 Флора Казахстана. Изд. АН КазССР. - Алма – Ата, 1964. – с.440-442.

20 Ресурсы лекарственных растений. - М., 1984.

21 Флора Казахстана. Под ред. Павлов Н.П. т. 1-9. Алма-Ата, 1956 – 1967.

22 Государственная Фармакопея СССР. XI издание. М., Медицина, 1990.

23 Бейдеман И.Н. Изучение фенологии растений. Полевая геоботаника. - Л.: Изд. АН СССР, 1960, т.2, с.334-363.

24 Фирсова М.К. Методы определения качества семян. - Москва: 1959. -224 с.
25 Работнив Т.А. Жизненный цикл многолетних травянистых растений. –М.: Ленинград, 1997. с. 14-27.

26 Долгова А.А., Ладыгина Е.Я. Руководство практическим занятием по фармокогнозии. - М.: Медицина, 1977. – 255с.

27 Терпило Н.И. Анатомический атлас лекарственных растений. - Киев. 1961. – 360 с.

28 Красная книга Казахской ССР. Редкие и находящиеся под угрозой исчезновения виды животных и растений. Ч.2. Растение. – Алма-Ата: Кайнар. 1981. – 260 с.

29 Методика полевого исследования сырьевых растений. Ботанический институт им. В.Л.Комарова АН СССР. -М.: 1948. – 250 с.
30 Атлас ареалов и ресурсов лекарственных растений СССР. - М., 1962. с.288-290.

Қосымша

Кәдәмгі мыңжапырақ

Үлкен шоңайна

Ащы жусаны

Үштармақ итошаған

Көккекіре

Қазақстан ақшайыры

Кәдімгі цикорий

Күмдық салаубас

Биік андыз

Дәрілік түймедақ

Кәдімгі түймешетен

Кәдімгі бақбақ

Кәдімгі өгейшөп

Өсімдіктердің аты�
�
Латынша�
Қазақша�
Орысша�
�
Rosa canina�
�
�
�
Sanguisorba officinalis�
�
�
�
Prunus vulgaris�
�
�
�
Ranunculus sceleratus�
�
�
�
Ranunculaceae�
�
�
�






тапсырма 





Өсімдіктердің аты�
�
Латынша�
Қазақша�
Орысша�
�
Melilotus officinalis�
�
-�
�
Medicago falcate�
�
�
�
Medicago sativa�
�
�
�
Onobrychis arenaria�
�
�
�
Trifolium repens�
�
�
�
Lotus corniculatus�
�
�
�
Trifolium pratense�
�
�
�
Glycyrrhiza�
�
�
�






25 тапсырма 

